
NINTH MIZORAM LEGISLATIVE ASSEMBLY 
(SIXTH SESSION CUM BUDGET SESSION) 

 
LIST OF BUSINESS 

FOR THIRTEENTH SITTING ON MONDAY, THE 9th MARCH, 2026 
(Time 10:30 A.M to1:00 P.M. and 2:00 P.M. to 4:00 P.M.) 

  

  
QUESTIONS 

1. QUESTIONS entered in separate list to be asked and oral answers given.  
  

LAYING OF PAPER 

2. Pu LALDUHOMA, Hon’ble Chief Minister to lay on the Table of the 
House a copy of Economic Survey, Government of Mizoram 2025 – 

2026.  
  

OFFICIAL RESOLUTION 

3. Dr. VANLALTHLANA, Minister to move an Official Resolution in the 
following form :  

  

“Eighth Schedule of the Constitution of India-ah Mizo Tawng hi telh 
tura hma lak ni rawh se.”  

  

FINANCIAL BUSINESS 
DISCUSSION AND VOTING ON DEMANDS: 

 

4. Pu P.C. VANLALRUATA, Minister to submit the following to the Vote of 
the House on 09.03.2026 (Monday).  

Demand No. Purpose Amount Demand No. 

1 2 3 4 

31 Agriculture & Farmers’ Welfare 2,42,63,70,000.00 381-401 

37 Co-operation 18,81,43,000.00 445-450 

47 Irrigation & Water Resources 99,70,83,000.00 563-573 

TOTAL 3,61,15,96,000.00  

 

 

 

 

 

 

 

 

 

 

 

 

5. Pi LALRINPUII, Minister to submit the following to the Vote of the House on  

09.03.2026 (Monday).  

Demand No.  Purpose  Amount  Demand No.  

1  2  3  4  

24  Health & Family Welfare  9,09,29,96,000.00  278-308 

29  
Social Welfare, Women & Child  
Development  

3,26,90,79,000.00  342-373 

 TOTAL  12,36,20,75,000.00   

  

  

  

ZOTHANSANGA RALTE 

Commissioner & Secretary 

SPEAKER : Lalpa hlauhna nena tlem te neih chu, tam tak neiha buaina tawh ai 

chuan a tha zawk. 

- [Thufingte 15: 16] 

 

SPEAKER :   Tukin chu thu leh hla ka’n nei deuh teh ang. 

Tûn hnaiah House proceedings chungchâng hian a ṭha lo zawngin sawi a hlawh ta viau mai a. 

Tlangkam titi leh social media lamah Member-te conduct sawibawrhban a tam ta hle a; Speaker 

pawhin House a control ṭha tâwk lo tih dâwn dâwn hial sawi a awm hi a lungchhiatthlâk ka ti 

hle mai. Tun hma zawngin he House inrelbawl dân hian fak a hlawh ṭhinin, India ramah chuan 

ṭha filawr lak anga sawi kan ni ṭhin a ni. House proceedings hi TV leh social media-a live-a 

pek chhuah a nih hnu hian, hnam dang tih dân entawn ta emaw tih tûrin member ding lai tihbuai 

tum hrim hrim vanga lo auh buai te, hun pek nasa taka pela thu sawi luih te, Speaker address 

lova member dang direct-a address mai te leh thil mawi lo tak tak a thleng ta fo mai. 

Hêngte hian Legislator-te tana zawm tûr Handbook for Members, Section 15-naa Member-te 

awm dân tûr tarlante kha a kalh tlat a ni. Chuvângin, chhiar nawn leh ṭheuh tûrin ka ngen che 

u a. Member-te hian right kan nei tehmeuh mai a, mahse hêng right-te hian responsibility 

(mawhphurhna) a keng tel tih kan hriat a pawimawh. Mahni mawhphurhna theihnghilh thaka 

House chhunga sapatal hi a rem loh bâkah, he House leh mipui zahlohna lian tak a ni. House 

zahawmna kengkawh tura hmalak ka tum dân hi Session tin deuhthawah ka sawi ṭhin a, mahse 

bengkhawn a hlawh lem lo hle. 

Member-te conduct duhawm lo hian House dân a kalh mai bâkah, Session hun a ti reiin official-

te leh mipuite tan harsatna a siam ṭhin. Hetiang a nih takah chuan, House zahawmna vawng 

him tûrin a hnuai ami ang hian hmalak ni se ka ti a, Member-te pawhin min remtihpui ka beisei: 

1. Hun hman chungchâng: Member-ten hun pek kan bawhpelh nasa lutuk hi address a ṭul 

hle. Tûn chinah chuan warning bell leh final bell a rik hnuah, thusawi lai laklawh (flow) 

tibuai lo tûrin minute 2 kan innghak ang a. Chumi hnua a thusawi titâwp a, a ṭhu mai lo 

a nih chuan a mic helam aṭangin kan off-sak tawh dâwn a ni. Hun pek chhunga thu sawi 

zawh hi Member-te responsibility a ni. 

2. Interruption chungchâng: Member pakhatin phalna hmua thu a sawi laiin member 

dangten kan tihbuai fo hi a dik lo. Thu sawi tura ka koh laia member dangin lo tihbuai 

hian House dân a kalh a, chu chu tibuaitu khan a bawhchhia tihna a ni. Point pawimawh 

clarify tura zawh lawk chu a theih a, mahse member thusawi lai tihbuai tum hrim hrim 

vanga lo din sek hi thil ṭul lo tak a ni. Hêng thil a thleng leh a nih chuan, a tibuaitu mic 

kha off-sak a ni tawh ang. 

3. Social Media leh Live Telecast: House proceedings live-a broadcast a nih tak avânga 

hnam dang Legislator-te tih dân entawnin, mipui hmin tumna ṭawngkam tui tam kan tum 

tak luatah House dân kan bawhpelh fo mai. He issue address tûr hian engtia hmalak nge 

ṭha in tih? Live telecast hi kan titâwp rih mai dâwn em ni? Mahse, hei hi chu ṭul em lo 

tûrah ngai ta ila. 

4. In-address dân: Member-te hian Chair address lovin mahni inkarah kan inbe fiah fo mai 

a. ‘In sorkar’, ‘inti lo’ tih ang chi ṭawngkamte hi hmang lo hram ila, ‘an’ tiin 3rd person-

in in-address hram hram tawh dâwn nia. 

5. Zawhna leh Chhanna: Zawhbelhna hunah a zawhna zawt ta mai lo a sawi kual vak leh 

hun khawhralte hi pumpelh hram a ṭha. Tin, Minister chanpual nena inpersan Department 

dang daih zawhna ‘original question’ nena inmil lo zawh tawp te hi awm tawh lo se. 

6. Lehkha Chhiar chhuah: Pâwn lam aṭanga thu ziak ken luh hi Speaker emaw, Chairman 

emaw remtihna lo chuan chhiar chhuah phal a ni lo. 

Member-ten zalen taka kan right kan enjoy theih nân ka theihtâwp ka chhuah ṭhin a. A chang 

phei chuan mipui lam aṭanga dem ka hlawh hial dâwn pawhin zalenna kan inpe hnem viau. 

Amaherawhchu, ram tana hlawk zâwka ro kan rel theih nân House decorum vawnhim hi a ngai 

a ni. Kan House inrelbawlna fak hlawh ṭhin hi kan chhawm nun reng a pawimawh a, House 

zahawmna vawnhim hi kan zavaia mawhphurhna a ni. Hei hi kan House Leader duh dân pawh 

a ni e. 

[Minute 10 a kal a; Speaker thutluknain Zawhna & Chhanna hun dar 11:40 AM thlenga 

pawhsei a ni.] 

Vawiin hian thil lawmawm tak tak kan hmachhawn dâwn a. Demand pahnih - Pi Lalrinpuii leh 

Pu P.C. Vanlalruata Department-te kan sawiho dâwn a ni. 

Pi Lalrinpuii chan Social Welfare, Women & Child Development Department lamin Member-

te lunch tui tak min buatsaihsak dâwn a; Health & Family Welfare Department aṭangin thilpek 

kan dawng dâwn bawk. 

Tin, Pu P.C. Vanlalruata chan Agriculture & Farmers’ Welfare Department aṭangin organic 

thilpek ṭha deuh mai kan dawng dâwn bawk a. Kan Minister-te an bengvar khawp mai, an 

chungah lawmthu kan sawi a ni e. 

QUESTIONS & ANSWERS: 

 

Zawhna & Chhanna kan la ang. 

 

[Interruption] 

 

(Pu C. Ngunlianchunga :  Pu Speaker, khawngaihin, lunch i sawi lai law law khan. 

Kan driver-te leh kan PSO-te hi an eitur pekah hian duhsak ve deuh se. Hmanni ah khan keini 

hovin thil tui tak kan ei laiin kan driver leh kan PSO-te kha arsa kan chauh emaw te kha an pe 

a, a tui hang pawh an nei lo a. An tel loa khawsa thei lo kan ni a. Hei hi a lawmawm rual 

rualin, kan PSO leh kan driver-te hi min hriatsak ve turin ka’n request a ni e; Pu Speaker, 

nangmah kaltlangin.) 

 

SPEAKER :  Aw le, kan Minsiter-te bengvarnaah dah ila. Kha, Member zahawm 

takin a sawi kha kan hre tlangah ngai ang aw.  

 

STARRED QUESTION NO. 201 

Subject: Mizoram Police Service (MPS)/Indian Police Service (IPS) Post Chungchang 

Zawhna Neitu (Zawhna Intawm):  

1. Pu VL  Zaithanzama (Aizawl West III) 

2. Lt. Col. Clement Lalhmingthanga; (Champhai South) 

3. Pu Jeje Lalpekhlua. (South Tuipui) 

 

PU VL. ZAITHANZAMA: Pu Speaker, ka lawm e. Home Department changtu Minister 

zahawm tak chhan atana kan zawhnate chu- 

a) Mizoram Police Service (MPS) post engzat nge kan neih? 

b) Grade hrang hrangah Post engzat nge awm? 

c) Post engzat nge luah khah a nih? 

d) Post engzat nge ruak? 

e) MPS lak thar leh tumna a awm em? 

f) Mizoram State-in IPS post engzat nge kan neih? 

g) Luah khah a ni em?  

 

SPEAKER : Chhang turin Home Department changtu Minister Pu K. Sapdanga i lo 

sawm ang.  

 

PU K. SAPDANGA, MINISTER :  Pu Speaker, Member zahawm tak Pu VL. 

Zaithanzama zawhna pakhatna chhanna chu- 

 

o The Mizoram Police Service Rules, 2025-in a tarlan angin Mizoram Police Service (MPS) 

Grade hrang hrang a post neih zat chu 148 a ni a. Heng bakah hian Junior Administrative 

Grade-ah unencadred loh post 3 a awm bawk. 

 

o Mizoram Police Service (MPS) Grade hrang hranga Post awm zat chu hetiang hi a ni e: 

 

Sl. No. Grade Post awm zat 

1 Supertime Grade ‘A’ 1 

2 Supertime Grade ‘B’ 2 

3 Selection Grade 14 

4 Junior Administrative Grade 11 

5 Senior Grade 30 

6 Junior Grade 90 

Total 148 

 

Heng bakah hian, sawi tak ang khan JAG-ah unencadred post 3 a awm a ni.  

 

o Mizoram Police Service (MPS) Grade hrang hrang post luahkhah zat chu hetiang hi a ni: 

 

Sl. No. Grade Post awm zat Post luah khah zat 

1 Supertime Grade ‘A’ 1 1 

2 Supertime Grade ‘B’ 2 2 

3 Selection Grade 14 14 

4 Junior Administrative Grade 11 + 3 11 + 3 

5 Senior Grade 30 30 

6 Junior Grade 90 72 

Total 148 + 3 130 + 3 

 

Post ruak zat chu Junior Grade MPS-ah hian post 90 a awm a, heng post 90-te hi Direct 

Recruitment leh Promotion Quota-in 50/50 -in an insem a. Direct Recruitment quota chan post 

45 aṭang hian post ruak 18 a awm a ni.  

 

o MPS lak thar leh tumna a awm e. 

 

o Mizoram State-in IPS post a neih zat chu post 24 a ni e. “Luah khah vek a ni em?”, tih 

chu, IPS post 24-te hi luah khah vek a ni e. Ka lawm e. 

 

SPEAKER : Zawhbelhna kan la ang a: -  

1. Pu V.L. Zaithanzama, Zawhna Neitu, (Aizawl West III) 

2. Pu Robert Romawia Royte, (Hachhek) 

3. Lt. Col. Clement Lalhmingthanga, (Champhai South) 

 

PU VL. ZAITHANZAMA :Pu Speaker, ka lawm e. Ka zawhbelhnate chu – 

1. Vairengte Dai kudam aṭangin Police ven reng chungin kuhva ro bag 5800 lai bo kha 

zawn zui a ni em? Hmuh kir leh a ni em? Engzat nge hmuh kir a nih? 

2. January 1, 2025 leh February 28, 2026 inkarah Myanmar aṭanga kuhva lo lut engzat 

nge man a nih? 

3. Operation Jericho, September Ni 1 aṭanga tun thlengin ruihhlo man tawh zat min hrilh 

thei em? Engzat nge man a nih? Case engzat nge siam a nih? Mi engzat nge man tawh 

an nih?  

 

PU ROBERT ROMAWIA ROYTE :  Pu Speaker, ka lawm e. Pu Speaker, tukin zînga 

serious taka thuhma i rawn nei chuan keima mimal tak pawh hi min tithawveng thei hawk mai 

tih kha ka’n sawi hmasa duh a. Ka zawhbelhna chu hengte hi a ni: - 

o Zampui, Phuldungsei khuaa Police Outpost dah tumna awm, MZP General 

Headquarters hruaitute’n Home Minister an kawm ṭuma Home Minister-in a lo hrilh 

niin chanchinbu lam leh media lamah chhuah ang khan ka lo ràlhriat a. Engtikah nge 

Zampui, Phuldungsei ah hian Mizoram Police Outpost dah tum a nih? Ruahmanna a 

awm tawh em?  

o Khulai Tripura lam khuan Police-te an dah avangin Mizoram lam hian New Kawnpui 

lamah tlema hla deuh ah Police kan dah ve a. Kan Home Minister zahawm tak hian 

MZP hruaitute leh midangte pawh (a ni awm e) a lo sawipui tawh ang khan, dah ngei 

se la tih he House zahawm takah hian ka’n rawt a. Engtik nge a tak a chan ang?  

o Hachhek bial lamah khuan Police-strengthening tih ah hian infrastructure te, vehicles 

te pawh a ngai nasa khawp mai a, bial dangah pawh a ngai vek ang tih ka hrethiam a. 

Mahse, ramri bul a ni a, issue chi hrang hrang awmna ṭhin a ni. Chuvang chuan, 

Zawlnuam te pawh khaw lian ve tak a ni a, bial dangte pawh ka’n sawi kep ang a. “A 

rang thei ang bera tih tum a ni ang”, tih a awm avângin Police Quarters te, Police motor 

a kawl thei tur chinin an kawl ang chi hi a quality ṭha deuh dah theih a ni ang em?  

 

LT. COL. CLEMENT LALHMINGTHANGA :  Pu Speaker, tukin  i Opening 

Speech kha tha takin kan lo dawngsawng niin ka hria, a effective viau dawn niin ka hria. Kei 

pawhin lawmthu kan sawi e.  

 

Home Minister zahawm takin min chhana tan ka zawhbelhna chu –  

o Kum nga kalta chhung khan kan police personnel engzat nge thi kan neih? Kum tin 

engzat nge thi?  

o Chung police boral ta te chu eng natna a thi nge tam ber?  

 

SPEAKER :  Tukin ka Statement kha tumah tih bik ka nei lo a nia; House decorum 

chungchang a ni e. Aw le, chhang turin Home Department changtu Minister Pu K. Sapdanga 

ilo sawm ang. 

 

PU. K. SAPDANGA, MINISTER :  Pu Speaker, kan sawi ṭhin angin, zawhbelhna hi 

chhak lam tâwp leh thlang lam tâwp te, issue hrang hrangte a nih ṭhin avângin a inkîk thei em 

em mai a. Lo inbuatsaih lâwk ve bawk ṭhin mah ila, a hmun chawpa zawn deuh te a ngai ṭhin 

a, hriatthiam kan ngai hle a ni. 

Member zahawm tak Pu V.L. Zaithanzama zawhbelhna hrang hrangte kha i'n chhâng teh ang: 

1. Vairengte daia Kuhva bag bo chungchâng 

Vairengte daia kudam aṭanga kuhva ro bo, bag 5,000 lai mai chungchâng hi House pumpuiin 

kan ngai pawimawh hi a lawmawm takzet a, lawmthu ka sawi hmasa a ni. Kan vei dân erawh 

hi chu, i veilam amite hian kuhva ro hi an vei em em mai a, ding lam amite hian kuhva hring 

hi an vei em em thung a, a lawmawm vekah ngai ila a ṭha ang e. 

 

Helaia zawttu hian rawn zawh fuh loh hret a neih chu; hêng kuhva bag-te hi police-in an ven 

reng, case nei an ni lo. Hetiang thuhruk a awm tih sorkarin a hriat avângin a zuk veh tîr a, a 

zuk enthliathlai tîr a, a phawk pawh an zuk phawk chhinchhiah ru a ni. Tichuan, thubuai ziah 

luh a nih hmain a neituten hria in zan hnih khat thil thuah an lo senghawi vek mai a ni. 

Amaherawhchu, a bo hnu hian thubuai ziah tho a ni a, theihtâwpa umzui a nih laiin, ramri bul 

lawka awm a nih avângin ramri a pel tawh a nih a rinawm. Police-in zuk um phak ngaihna a 

awm tâwkah ngai ila, kuhva bo bag 5,849-te hi chu hmuh let leh a awm ta lo. Hemi avanga 

thubuai kal zelah erawh chuan mi eng emaw zat man an ni tawh thung. 

 

2. Myanmar aṭanga Kuhva lo lût man zat 

Kum 2025, 1st January leh 28th February 2026 inkarah Myanmar aṭanga kuhva lo lût thar nia 

hriat, man tak chu bag 11,837 a ni a. A hlutna pawisa hliakah chuan cheng vaibelchhe 

sawmhnih pali (₹24 crore) vel a ni. Bag saite inmil loh hlawm avângin a man zat chhut thiam 

hi a har khawp mai a, amaherawhchu theihtâwpa dik thei ang bera chhut a ni. Hemi 

chungchângah hian thubuai ziah luh 468 a awm a, mihring man zat chu 292 an ni. 

 

3. Operation Jericho ruihhlo man zat 

1st September 2025 aṭanga tûn thlenga ruihhlo man tawh zat chungchângah hian, ruihhlo man 

hi a chi hrang (Heroine, methamphetamine, crystal meth) a tam khawp mai a. A chipchiara 

sawi rih lo tûra Chair-in min tih tak zêlah chuan, a hlutna tluangtlam tak chu ₹370,30,86,440 

(Nuai sawmthum pasarih, singriat sangruk zali sawmli) man a ni. 

4. Zampui Phuldungsei Police Outpost leh Thuam chakna 

Member zahawm tak Pu Robert Romawia (Hachhek bialtu) zawhna kha; mawh kan han phurh 

ve ṭan aṭang khan kan zirlaite pawhin he issue hi an ngai pawimawh khawp mai a, vawi hnih 

vawi thum an sawi tawh a ni. Mizoram pumah khawi khawiah nge Police Station, Outpost leh 

Beat Post hawn belh ngai tih hi ngaihtuah leh survey tûrin IGP hovin committee din a ni a. 

Recommendation pawh rawn siam tawh hi ngaihtuah mek a ni. Khawi hmun nge hawn 

hmanhmawh ngai tih erawh State Fund neih dân a zir a ni ang a, ramri hnaia mite hi chu 

ngaihpawimawh pawl tak an ni hrim hrim. Tin, Police Housing leh motor indaih lohna harsatna 

kan tawh pawh hi survey zawh tawh a ni a. A indawtin, a mamawh dân leh fund neih dân a zir 

zelin thuam tum a ni. Ramri hnai lam hi dah pawimawh hmasak zel an ni ang a, kan harsatna 

lian tak, a mihring leh fund indaih lohnate hi kan neih dân ang zel leh a pawimawh dân ang 

zela umzui zel dâwn a ni. 

5. Kum 5 chhunga Police boral dan leh Hriselna 

Member zahawm tak Pu Clement-a zawhna kha; police kum 5 chhunga kan chhiat tawh dân 

record-te hi tlar fiah ila: 

Kum Police boral zat 

2021 134 

2022 145 

2023 123 

2024 146 

2025 124 

A vawmkhawmin (Total) 672 

Hemi kum 5 chhung hian police 672 ngawt kan sun a, a century chu kan cross deuh zak zak 

reng mai a ni. 

Natna tam ber chu cancer leh thinro (liver cirrhosis) te an ni a. A tihziaawm dân kawngah 

ngung takin kan hotu leh officer-ten an ngaihtuah reng a, 2024–2025 chhung khan fitness lamah 

ṭan kan han la vak a, hmasawnna pawh a awm viau tih kan hria. Natna hi medical lam thil a 

nih avângin, sorkar chuan medical lam mithiamte nen inrawn zelin theihtâwpa ṭan lâk 

chhunzawm zel a tum a ni. 

STARRED QUESTION NO. 202 

Subject: Restricted Tender Chungchang. 

Zawhna Neitu: Pu K. Laldawngliana, (Tuirial) 

 

SPEAKER : Aw le. Starred Question No. 202 - zawt turin Member zahawm tak Pu 

K. Laldawngliana ilo sawm ang. 

 

PU K. LALDAWNGLIANA : Pu Speaker, ka lawm e. Home Department changtu kan 

Minister zahawm tak chhan atan ka zawhna chu – 

a) Kum 2025-2026 January chhungin Home Department hnuaiah Restricted Tender 

hmanga hna pek a awm em? 

b) A awm chuan, a hna hming min hrilh thei em? 

c) Tute hnenah nge pek a nih? 

 

SPEAKER : Aw le, a chhang turin Home Department changtu Minister Pu K. 

Sapdanga ilo sawm ang 

 

PU K. SAPDANGA, MINISTER :  Pu Speaker, member zahawm tak Pu K. 

Laldawngliana zawhna chhanna chu – 

▪ Kum 2025-2026 January chhung hian Mizoram Police te chuan Restricted Tender 

hmangin hnathawh 3 (pathum) an nei.An hmingte chu: 

i) Construction of Type-II Qtrs. 2 Units No.1 for Kulikawn PS at 3rd Bn. MAP 

Complex, Mualpui. 

ii) Construction of Type-II Qtrs. 2 Units No.2 for Kulikawn PS at 3rd Bn. MAP 

Complex, Mualpui. 

iii) Construction of Type-III Qrtrs. 2 Units for Kulikawn PS at CID Tlang, Bawngkawn. 

iv) Construction of Type-II Qtrs. 2 Units No. 1 for Kulikawn PS at 3rd Bn. MAP 

Complex, Mualpui. 

Tender pekna: Ace Design + Build Construction & Consultancy Services, Ramhlun 

North. 

v) Construction of Type-II Qtrs. 2 Units No.2 for Kulikawn PS at 3rd Bn. MAP 

Complex, Mualpui.  

Tender pekna: Kings & Prophets Consultancy, Ramhlun North, Aizawl. 

vi) Construction of Type-III Qtrs. 2 Units for Kulikawn PS at CID Tlang, Bungkawn. 

 

▪ A hmunhmate endik that leh angaih avangin Tender chhuah ni mahse, Work Order 

pekchhuah a Contractor thlen a la ni lo. Tih a ni e. 

 

SPEAKER :  Zawhbelhna kan la ang a. 

1. Pu K. Laldawngliana, (Zawhna Neitu) 

2. Dr. Lorrain Lalpekliana Chinzah te atangin. 

PU K. LALDAWNGLIANA :  Pu Speaker, ka zawhbelhna chu:  

i) Restricted Tender kha pathum chauh a awm a, a lawmawm hle mai a. Home Department 

bikah hian Restricted Tender hi tihtawp tumna a awm em? A awm loh chuan, engnge a 

chhan?  

ii) Serkhan Police Outpost min pek hi kan lawm hle mai a. Engtik hunah nge a function ang? 

kan nghakhlel tawh si a, hnathawktu tur ruahmanna a awm tawh em? 

iii) Kan Member zahawm tak chatuan ram min pan san ta Pu Lalrintluanga Sailo, Dampa 

bialtu thin hnenah Kanghmun-a Police Station dah tur chungchangah Home Minister-in 

he House kaltlanga assurance a pek kha eng chen nge hmalak a nih tawh? 

 

DR. LORRAIN LALPEKLIANA CHINZAH :  Pu Speaker, ka lawm e. 

Hon’ble Minister for Home Department changtu in a chhan a tana ka zawh belhna chu – 

o Police Station hrang hrangte hi police puihna dila mipuite’n kan pan ber te anni a, heng 

hmunah te hian OC atan tualchhung mi mihawihhawm, tualchhung tawng thiam ngei dah 

turin ruahmanna a siam theih em? 

o Police Bn. Hqrs. ah medical staff post engte nge awm? Tun dinhmuna medical staff post-

te dahkhah a nih dan min hrilh thei em? 

o Mizoram Police Commando Bn. din tumna a awm em? 

o Mizoram hmun hrang hranga police building leh quarters chhe tak takte sakthat (repair) 

tumna a awm em? Ka lawm e. 

 

SPEAKER :  Aw le. A chhang turin Home Department changtu Minister Pu K. 

Sapdanga ilo sawm ang. 

PU K. SAPDANGA, MINISTER :  Pu Speaker, kan sawi ṭhin angin, zawhbelhna hi 

chhak lam tâwp leh thlang lam tâwp te, issue hrang hrang te a nih ṭhin avângin a inkîk thei em 

em mai a. Lo inbuatsaih lâwk ve bawk ṭhin mah ila, a hmun chawpa zawn deuh te a ngai ṭhin 

a, hriatthiam kan ngai hle a ni. 

[Pu K. Laldawngliana Zawhbelhna]  

o Department-ah a awm lo. 

ii) Serkhan Outpost chungchângah hian order a chhuak tawh a. A tîr chuan Beat Post-in kan 

han dil a, in luah tûr te pawh hauh vekin kum khat dâwn lai chu in luahman kan ba hial a 

ni. Amaherawhchu, mihring kan la neih loh bâkah, Outpost meuh ni tûr chuan thuam belh 

ngai a lo tam a, fund lamah harsatna kan nei deuh hlek bawk nen kan hmanhmawh thei lo 

a ni. Tûnah hian a thuphung chuan kan inpeih tawh a, police training mek te an chhuah 

hunah bul ṭan theih kan inbeisei. 

o Kanghmun chungchang kha Police Station leh Outpost a ni chiah lo a. Member zahawm 

tak mual min liamsan ta Pu Rintluanga khân mamawhna hriaa police pahnih-pathum a lo 

duty tîr ṭhin a ni. Hei hi regularize a ṭha lo maw tih rawtna khawtlang leh bial aṭangin a 

awm a. Chuvângin, Beat Post a hnathawk a nih loh pawhin duty post tal awm se a ṭha ang 

tiin umzui mek a ni. 

Harsatna lian ber chu mihring indaih loh hi a ni a, tûnah hian Police Department-ah post 

ruak 4,600 zet a awm a, chu chuan harsatna min la siam deuh hlek a ni. 

[Dr. Lorrain Lapekliana Chinzah Zawhbelhna]  

Police OC-te hi mipuiin puihna kan han hnêk hnaihna ber leh kan tlanchhiatna ber a ni si a, a 

tih kha a lawmawm khawp mai a, hei hi lo enzui zel kan tum ang. Tûnah hian Police Station 

pakhatah OC Mizo ni lo a awm a, ṭawng chu a thiamin a hrethiam vek thovah kan ngai a. 

Amaherawhchu, ṭawng dang kan hman hian ṭawng hawihhawm leh hawihhawm loh hriat hran 

hleih theih loh chang a awm a, chuta ṭuan chuan harsatna an lo tawk deuh thin a ni. Mahni 

hriata hawihhawm taka lo chhânga inngai kha, a lo ngaithlatu tan chuan ṭawng buluk deuh a lo 

ni thei a, chu problem chu solve tumin theihtâwpa hmalak a ni ang. 

Tin, Police Battalion Headquarters-a Medical Staff post zat chu - MAP 1st Battalion-ah hian 

Senior Medical Officer leh Medical Officer post kan nei a; Doctor kan indaih loh em avângin 

Doctor pakhat chiah kan dah thei a ni. Tin, 3rd MAP leh 5th IR-ah Doctor pakhat ve ve an awm 

bawk a. A dang zawngah erawh chu Doctor post awm chungin Doctor indaih loh vangin kan 

dah thei lo va, pawi kan ti hle mai. 

Amaherawhchu, Doctor awm lohna hmunah hian Staff Nurse (Senior Nursing Officer / Nursing 

Officer), Pharmacist leh Laboratory Technician-te theih ang angin kan indah hram hram a, 

chung chuan kan harsatna zualpui chu a phuhru ve deuh in kan hria a ni. 

Tin, Mizoram Police Commando Battalion din chungchang hi Battalion em em anga indin 

hranpa hi kan dinhmunin a la mamawh rih lo e tih hi kan ngaih dân a ni a. Amaherawhchu, a 

Company-* em emaw, Platoon emaw anga din erawh chu a ṭha lo maw tih ngaihdan a awm a, 

tûnah pawh hian kan Officer-ten Commando train-tir lai mekte them an nei a ni. Tûna a Platoon 

dina awm mek hi nakinah Company-ah din chhoh tum a ni ang. 

Hemi chungchânga kan rilrua awm chu, state ṭhenawm hnai vela an Commando Battalion kan 

tih ang vel hi chu kan Police Battalion zawng zawng hian kan tluk fai kelh a, kan chuang mah 

zâwk hial a ni. Chuvângin Commando Battalion 8 lai neiah kan inngai ti ta ila kan lo ṭawng 

sual palh a nih pawhin, kan ngaihdan pakhat chu a ni ve deuh a ni. 

Tin, Police Quarters chhe lutuk chungchâng hi, survey leh eng anga repair chi nge an niha, 

replace chi tih te tûnah chuan survey chhuah vek tawh a ni a. Chutiang chuan fund kan hmuh 

dân a zirin, a ṭul ber ber aṭanga thlang chhuakin repair tum a ni e. 

Pu Speaker, ka lawm e. 

STARRED QUESTION NO. 203 

Subject: Kulikawn Ngaizel-a Commerce & Industries Building Chungchang. 

Zawhna Neitu:Pu Lalchhuanthanga, (Aizawl South II Bialtu) 

 

SPEAKER : Aw le. Starred Question No. 203 zawt turin Member zahawm tak Pu 

Lalchhuanthanga ilo sawm ang.  

 

PU LALCHHUANTHANGA :  Starred Question No. 203 - Commerce, 

Industries, Geology & Mining Minister zahawm takina a chhan tura ka zawhna chu: – 

 

▪ “Kulikawn Ngaizel-a Commerce & Industries Building hi sak zawh tawh a ni em?  

▪ Sak zawh tawh a nih chuan, engtikah nge hawn a nih ang? 

 

SPEAKER : Aw le, chhang turin Commerce, Industries, Geology & Mining 

Department chhangtu Minister Pu F. Rodingliana i lo sawm ang.  

 

PU F. RODINGLIANA, MINISTER :  Pu Speaker, ka lawm e. Kan Member-pui 

zahawm tak, Pu Chhuana zawhna chhannna chu – 

a) Kulikawn Ngaizel Commerce & Industries building hi sak zawh tawh a ni. 

b) A hawn hun tur hi a la hriat mai lo a, kumin 2026 chhung chuan hawn hman tum a ni e. 

Ka lawm e.  

 

SPEAKER :  Zawhbelhna: 

1. Lalchhuanthanga, Zawhna Neitu, (Aizawl South II) 

2. Pu R. Rohmingliana, (Thorang) 

3. Pu Jeje Lalpekhlua, (South Tuipui) 

 

PU LALCHHUANTHANGA :  Pu Speaker, ka lawm e. Tuna Market building 

kan zawh tak bula building hi hlui tawh tak, chim mai hlauhawm a ni a. Hei hi sak that tumna 

a awm em?  

 

PU R. ROHMINGLIANA :  Pu Speaker, ka lawm e. Ka zawhbelhna chu: - 

Ka bial Rotlang West ram chhungah lungalhthei ni ngeia hriat awm nual a. Eng chen nge hetah 

hian hmalak anih tawh? Hmalak a nih tawh chuan, hmalak dan leh a result te min hrilh thei 

em?  

 

PU JEJE LALPEKHLUA :  Pu Speaker, ka lawm e. Commerce & Industries Deptt. 

changtu Minister ka zawhbelhna chu –  

o Hnahthial-a Bazar Shed Building hi a hlui tawh khawp mai a; hei hi kan bazar-na hmun 

neih chhun a ni a. Kan House Leader leh UD&PA changtu Minsiter hnenah pawh ka lo 

sawi tawh a. Hei himipui tan pawh him lo lek lek anih avangin tunhnai ah pawh test hrang 

hrang neih a ni a; a building hi a hlauhawm ni te paw’n an hria a. hei hi sak that tumna a 

awm em? 

o Integrated Industrial Promotion Centre Hnahthial-a sak mek hi tute sak nge? Eng tika sak 

zawh tur nge? Rin aiin an thawk chak lo ang reng a, chak zawka hna a thawh theih nan 

min nawrsak nghal tur pawh khan kan ngen nghal a ni e. Ka lawm e. 

 

SPEAKER : Aw le, chhang turin Commerce, Industries leh Geology & Mining 

Department changtu Minister, Pu F. Rodingliana i lo sawm ang. 

 

PU F. RODINGLIANA, MINISTER :  Pu Speaker, ka Member pui zahawm tak 

takte zawhna leh zawhbelhnate kha fiah takin i'n chhâng teh ang: 

1. Pu Chhuana zawhna Kulikawn Bazar Building chungchâng hi COVID-19 hrilên lai khân 

Covid Care Centre (CCC) atân hman a ni a, tualchhung lam thâhnemngai zualten duh duh dânin 

an lo khawih danglam nual a ni. Chuvâng chuan, building hi a lo awngrawp tawh bâkah a hlui 

tawh hle a; PWD lam te pawh chhawrin a quality control te kan han enchhin tîr a ni. 

PWD-te chuan in luah tlâk tawh loh anga an ngaih avângin sak ṭhat kan tum ta a, pawisate 

pawh kan han dil tawh a ni. Amaherawhchu, ngaihtuahna dang siamrem hlekin, saw lai hmun 

saw thlai thar bîk lam pang atan leh 'South lampang thar wholesale' bazar atân hman kan tum 

leh ta zâwk a, a plan-te pawh kan thlâk danglam deuh a ni. 

2. Pu Jeje-a zawhna Hnathial Bazar Building chungchang kha, Hnahthial Bazar mai ni lo, kan 

bazar building neih hrang hrangte hi a ground floor chiah hman a ni deuh ber a. Hmun tam tak 

kan tlawh kualnaah a chung chhawng hnih-chhawng thumte hi luah lohvin a awm tih kan hmu 

a ni. A chhan lian ber chu, a sak chhuah tirh khân a luhna (entrance) kawng khate kha a birûin 

a kilsirah dah vek a lo ni a, mipuite tan chhoh a remchang lo a ni. 

Sorkar chuan hêng building-te hi a chhohna zâwn ngai lova a lai takah luhna fiah tak siam tûrin 

ruahmanna kan siam mek a. Hnahthial bâkah Serchhip, Champhai, leh Khawzawlah te pawh 

he hmalakna hi kalpui kan tum a ni. Hemi atân hian Central lamah te, SASCI-ah te leh State 

Fund aṭang pawhin pawisa kan dil a, la hmu chiah lo mah ila kan la ûmzui zel dâwn a ni. 

Khawtlang mipui tana hmun laili tak, building ṭha tak si, a luhna kawngin a zir loh vanga luah 

lohva awm, a ṭhen phei chu suahsual rawngbâwlna (kudam leh a phu lo thila hman) atâna an 

lo hman tak mai hi pawi kan ti a. Hnahthial mai ni lo Mizoram hmun hrang hranga bazar 

building-te siamrem tûrin ṭan kan la dâwn a ni. 

3. Integrated Industrial Growth Centre (IIPC) chungchâng hi Lushai Engineering sak tûr a ni 

a. A zawh hun tûr dik tak chu November 18, 2022 kha a ni tawh a, amaherawhchu harsatna 

hrang hrang avângin an zo thei lo a ni. Tûnah hian 'time extension' (hun pawhsei) an rawn dil 

a, an chhanfiahna a ṭhat avângin thla 1 an dilna lakah thla 2 kan lo peksak a. Thla 2 chhung 

ngei hian zo tûrin kan ti a, April thla hian chuan an zawh hman kan beisei a ni. 

4. Rotlang-a Lungalhthei (Coal) Enchhinna chungchâng min rawn zawh kha; Central lam 

aṭangin Company pahnihin an rawn chhang a, pakhat zâwkin hna hi a hmu a ni. Metre 360 vel 

an verh khân lungalhthei hi 8 cm vela chhah an hmu a, hmunkhatah phei chuan feet 1 vela 

chhah te pawh an hmu bawk a. Metre 400 vel an verh hnu thleng khan a chang chuan 8 cm 

vêlin a chhah a ni. 

Chuvângin, a deposit (lungalhthei vawmkhawm awm zat) hi a tlem tham em avângin, 

commercial taka bawhzui leh kalpui thamah company lam khân an ngai lo a ni. Hemi hi kan 

subject bîk a ni chiah lo va, Coal lampang chu Central sorkar hnuai lam thil a nih bâkah, a tlem 

tham avângin bawhzui tlâkah an ngai lo a ni e. 

Pu Speaker, ka chhâng kîmin ka hria. Ka lawm e. 

STARRED QUESTION NO. 204 

Subject: Ainawn Veng Sorkar Quarters Chungchang.  

Zawhna Neitu: Pu C. Ngunlianchunga, (Lawngtlai West) 

 

SPEAKER :  Starred Question No. 204 zawt turin Member zahawm tak Pu C. 

Ngunlianchunga i lo sawm ang. 

 

PU C. NGUNLIANCHUNGA : Pu Speaker, Starred Question No. 204, GAD 

Minister chhan atana ka zawhna chu :- 

1) Ainawn Veng (Govt. Complex) a sorkar quarters-te hi sak that tumna a awm em? 

2) A awm chuan, engtika sak that tura ruahman nge a nih? 

3) Tun dinhmunah sorkar quarters luah lai mek hi chhungkaw engzat nge awm? 

4) Sorkar-in heng quarters luah mekte tan hian engtin nge hma a lak? 

5) An awmna tur ngaihtuah sak an ni em? 

6) A satu tur zawnna tender chhuah a ni tawh em? 

7) Engtika tender chhuah nge a nih? 

8) Chhuah anih chuan tute nge Contractor, an hming leh address min hrilh thei em?  

 

SPEAKER : General Administration Department changtu kan Chief Minister, Pu 

Lalduhoma i lo sawm ang. 

PU LALDUHOMA, CHIEF MINISTER : Pu Speaker, ka chhanna chu – 

Ainawn Venga Sorkar Quarters sak that tumna hi a awm a, quarters-te hi thiah mek an ni. Thiah 

fel hunah sak that tur a ni dawn a ni. Tunah hian a luahlai mek mi 105, unit 105 a la awm a. 

Heng kan thiah tak hmunah hian quarters thar sak leh tum a ni a. Tin, quarters luahtu kan thiah 

sak te hi Sorkar Quarters an dilin ngaih pawimawh hmasak thin an ni. Tender hi chhuah a la ni 

lo a ni. 

 

SPEAKER :  Zawhbelhna zawt turin: - 

1. Pu C. Ngunlianchunga, Zawhna Neitu, (Lawngtlai Wast) 

2. Pu TBC Lalvenchhunga, (Aizawl West I) 

3. Pu Rasik Mohan Chakma. (Tuichawng) 

 

PU C. NGUNLIANCHUNGA : Pu Speaker, ka zawhbelhna chu – Tuna kan 

ngaihthlak tak ang khan unit 105 a awm a, chhungkua, a luahtute saw an mang a ang khawp 

mai a, ka hnenah te an lo kal ve a. Tuna an luahlai saw thiah a, an awm lehna tur ngaihtuah sak 

a nih loh avangin. Tunah khan kan House Leader zahawm tak GAD changtu khan duhsak bik 

an ni ang a ti a. Ka zawhbelhna chu –  

1. Duhsak bik mai ni lovin, an thiat dawn anih chuan an awmna tur ruahman sak theih a 

ni ang em?  

2. Ni lo se, engtin nge anni ho kha an awm zel tak ang?  

 

PU TBC LALVENCHHUNGA : Pu Speaker, GAD changtu Minister zahawm tak 

hnena ka zawh belhna chu –  

1. Ainawn quarters thiah mek hmalakna kal mekah khian eng zat nge, eng tianga rangin 

nge quarters hi sak that leh tum a nih dan?  

2. Project kal kha a awmin ka lo hre ve deuh a, chu chu a survey te an zo tawh em?  

3. Eng tianga ruahmanna siam nge a nih? Ruahmanna hi siam zawh tawh a ni em?  

 

PU RASIK MOHAN CHAKMA : Pu Speaker, ka lawm e. GAD changtu, Hon’ble 

Minister hnena ka zawhbelhna chu –  

i) Kamalanagar town hi Census town-a declare turin eng chen nge hma lak a nih tawh? 

ii) Tih tumna a awm em? Declare tumna a awm em?  

 

SPEAKER : GAD changtu Minister, Pu Lalduhoma i lo sawm ang. 

PU LALDUHOMA, CHIEF MINISTER : Pu Speaker, zawhna zawttu member 

zahawm tak zawhbelhna kha kîmchang takin i'n chhâng teh ang: 

1. Sorkar quarters hian sorkar hnathawkte kan daih lo hrim hrim mai a, a vai chuan kan pe seng 

lo a ni. Tûnah hian kan Minister-te pawh quarters luah thei chu tlemte chauh an ni a, kan 

Senior Officer-te pawh quarters kan pek theih loh hi an tam mai. Hetianga kan indaih loh 

hrim hrim avang hian, quarters lo awm chhunah erawh chuan a chhuahsan tûrte kha ngaih 

pawimawh an ni ṭhin. 

2. Quarters chhuahsan tûra kan tihte hi a pawngatakin kan hmet hruut (tih thut) a ni lo va. Hun 

rei tak chhung aṭang khân, "Khatiang hunah khân chhuahsan tûr a ni e, lo inbuatsaih rawh 

u," tiin hriattirna kan pe reng ṭhin a ni. A hun a lo thlen hmain "Hun min pawhsei sak leh 

rawh u," an ti a, kan inpawhsei sak zel a. A tâwp bera a hun a lo thlen leh khân, "Inkhawmpui 

kan dawng dâwn," an ti a, kan han pawtsei leh a; inkhawmpui a zawh khân Christmas leh 

Kumthar hman leh hram an dil a, kan lo pawhsei sak leh zel a ni. 

Hetianga kan luhlul chhuah tak tlatna chhan chu, mithiamten an endiknaah saw lai quarters-

te saw 'luah tlâk a ni tawh lo' tih a nih avângin a ni. Sorkarin kan luahtir reng a, a in kha lo 

chimin thihna hialte lo thleng ta sela, sorkar bawk min mawhpuh dâwn tlat a ni. Quarters-te 

saw a hlui tawh em em a, anmahni khuan an chei hram hram zel zâwk a, a ṭhen phei chu 

chhun engah pawh a hlauhawm tawh a ni. Chuvângin, sorkar quarters-in a daih sen tak loh 

avângin, anmahniin lo inhmakhua ve tawh mai tûrin kan ti a, hun inpek belh zel hi chu a 

theih tawh loh a ni. 

3. Hêng quarters-te sak ṭhatna tûr atan hian Master Plan siam vek a ni tawh a, chu chu mumal 

takin phase wise (a hlawm hlawma ṭhenin) sak ṭhat tum a ni. 

4. Kamalanagar hi Census Town-ah puan chungchang kha chu tûnah rih chuan ka chhâng mai 

thei rih lo a ni.  

STARRED QUESTION NO. 205 

Subject: Ruihlo man Chungchang. 

Zawhna Intawm: Pu VL. Zaithanzama, (Aizawl West I),  

Lt. Col. Clement Lalhmingthanga (Champhai South)  

Jeje Lalpekhlua. (South Tuipui). 

 

SPEAKER : Starred Question No. 205 zawt turin Lt. Col. Clement Lalhmingthanga. 

 

LT. COL. CLEMENT LALHMINGTHANGA : Pu Speaker, ka lawm e. Kan Home 

Department changtu, kan Minister zahawm tak chhan atana:- 

1. Kum 2025 calendar year chhungin ruihhlo chi hrang hrang engzat nge man a nih? 

2. Ruihhlo man tawhte chu tihral an ni tawh nge, la dah that zel an ni? 

3. Ruihhlo veivak titawp turin sorkarin engtin nge hmalak zel a tum?  

 

SPEAKER :  Chhang turin Home Department changtu Minister, Pu K. 

Sapdanga. 

 

PU K SAPDANGA, MINISTER :  Pu Speaker, Member zahawm tak zawhna 

chhanna pakhatna chhanna chu – Kum 2025 Calender year chhunga ruihhlo chi hrang man zat 

chu hetiang hi a ni – 

Heroin   - 79.208 Kgs 

Methamphetamine- 964.428 Kgs 

Crystal Meth  - 38.801 Kgs 

Ganja   - 64.267 Kgs 

Alprazolam  - 4.74 Kgs 

Codeine   - 273 Kgs 

Opium   - 4.51 Kgs 

Caffeine   - 3000 Kgs a ni.  

 

1. Ruihhlo man te hi ND&PS danin a phut angin District tina District Drugs Disposal 

Committee ten an enfiah hnuah an remtihnain District hrang hrangah tihral thin a ni a. La 

tihral lohte chu District tina designated Police Malkhana ah dah that a ni a, heng dahthatte 

pawh hi District Drugs Disposal Committee in enfiah rem a tih ve leh tihral leh a ni ang. 

 

2. Ruihhlo veivak titawp tur hian Sorkar chuan theihtawp chhuahin hma a lak chhunzawm 

reng a. 01.09.2025 atang khan khawchhak atanga Mizoram-a ruihhlo lo lut tur dangchat 

turin ruihhlo do beihpui thlak tan niin, ramri hrul hmun eng emaw zahah Mizoram Police 

leh khawtlang tangrualin ruihhlo lo lut tur ven hna an thawk a. District tina District 

Magistrate-te kaihhruaina in ruihhlo do beihpui hi thlak a ni bawk a. He hmalakna hian 

ruihhlo manna kawngah nasa taka a puih avangin duty hi Dt. 31.3.2026 thleng pawhsei leh 

a ni. 

 

SPEAKER : Aw le, Zawhbelhna kan la ang a: - 

1. Lt. Col Clement Lalhmingthanga (Zawhna Neitu); 

2. Pu Lalmuanpuia Punte. 

LT. COL. CLEMENT LALHMINGTHANGA :  Pu Speaker, ka zawhbelhnate 

chu: 

i) Tûna ruihhlo beihpui Operation Jericho kan neih tak hi a hlawhtling em em mai a, khata 

ruihhlo man zat ringawtah pawh a hlutna vaibelchhe 317 chuang zet mai a tling tih kan 

ngaihthla a. Khami khân ram pum chhungah hian engtiang chiahin nge nghawng a neiha, 

sorkar hian engtianga hlawhtlingin nge a hriat? 

ii) He Operation hi tûn March ni 31 thleng hian extend (pawhsei) a ni a. A ṭangkai em em si 

a, he operation hmalakna hi tihlên leh zêl tumna sorkar hian a nei em?  

PU LALMUANPUIA PUNTE :  Pu Speaker, ka lawm e. Ka Zawhbelhna chu -   

i) MPRO te hi tunlai technology thang zelah hian, tunhmaa an tih dan thana kha a outdate 

deuh tawh a. Police Department pangaiah hian lakluh mai chi an ni lo maw?  

ii) Police TA/DA tang pekloh a awm em? A awm chuan engvangnge? Engzat nge?  

 

SPEAKER : Aw le, kha zawhna kha ruihhlo chungchang a ni a, ruihhlo chungchang 

atangin MPRO atangin TA/DA a nia. Kan Home Minister chhang turin i lo sawm ang hmiang. 

PU K. SAPDANGA, MINISTER :  Pu Speaker, Member zahawm tak takte 

zawhbelhna chhanna chu: 

1. Operation Jericho hian ram pumah nghawng a nei zau hle a. September 1, 2025 aṭanga he 

beihpui kan ṭan hian, a ṭangkai ber chu ramri bula awm kan tualchhung NGO-te an ni a, an 

thawkrim em em mai a ni. Anni hi Excise Department leh Police Department ṭangkawp ten an 

puibawm a, a tîrah chuan khaw 22-ah NGO-hote hi phungbawmah sawm niin, hmatawngah an 

ṭang a, police-ten khaw tinah pahnih zêl dahin an tanpui ṭhin a ni. 

He hmalakna hian December 31 thleng kha a awh phawt a. Kum a lo thar a, tâwpsan mai chi a 

nih loh rûk avângin March 31, 2026 thleng hian extend a ni leh a ni. Tûnah chuan a khua leh a 

khan ven lai saw a lo tlem deuh tawh a, police pawh kan deploy tlem deuh hlek tawh a, 

amaherawhchu tûn thlengin hêng kan khan vente hi a sâwt viau a ni. 

A bîkin Champhai District aṭanga ruihhlo lo pût thla hi chu - a tlem a awm lo kan ti ngam lo a 

nih pawhin—kan hmu meuh tawh lo a ni. Amaherawhchu, a zar chhim lamah leh hmar lamah 

a lo darh ṭan deuh a; chhim lamah Siaha leh Lawngtlai District-ah te a lo pût ṭan deuh niin kan 

hria a ni. Chuvângin, tûn Chapchar Kut hi Lawngtlai-a hman pahin, a tûk ni 14-ah hêng ruihhlo 

khante hi a hmuna han tlawh tûrin kan rêl nghe nghe a ni. 

Tin, Manipur lam aṭang pawhin a lo pût rûk deuh hriat a ni a. Hei pawh hi Mizoram nena ramri 

khan lai vêlah tûnah hian ven uluk tûrin kan han survey leh mek a ni. March thla hi han tâwp 

sela, he operation hi chhunzawm zêl tûr a ni ang nge ni lo vang tih chu, a boruak enin rêlchawp 

leh tûr a ni ang. 

2. Mizoram Police Radio Organisation (MPRO) hi Police-ah amalgamate mai tûr a ni dâwn 

lawm ni, tûnah chuan technology hian min chhawk ta viau si a, tia zawhna rawn siam kha; ni 

e, MPRO hi tûn hma ang khân an ṭangkai tawh lo deuha ngaih a ni a. Official tak erawh chuan 

tihtûr chu an la nei tho a. Tûnah hian staff pawh mi 461 lai an la awm nghe nghe a ni. 

Tichuan, Home Department hian Notification siamin, Mizoram Police-a establishment hrang 

hrang zirchiang tûr hian IGP kaihhruai committee a din a. Chu committee chuan MPRO 

dinhmun pawh hi a rawn zirchiang ang a, tichuan eng anga kalpui tûr nge tih sorkarah rawtna 

a la rawn thlen ang. Pu Speaker, ka lawm e. 

[Zawhna & Chhanna hun a tawp a. House ngaihdan lak a nih hnu-in sawihona chhunzawm a 

ni a.] 

 

3. Pu Speaker, Police TA/DA hi kan lo ba nasa viau thin a. Hei hi tute emaw han dem tur 

a awm hauh lo a, a tam tham ve hrim hrim thin a. Kum 2022-25 inkar (kum 4 chhung) kan bat 

zawng zawng hi ₹15096,839 a ni a. Amherawhchu, sorkar atang hian TA/DA han rulhna tur hi 

kan dil min rawn pe a, chung hmang te chuan kan han inrul tang tang a; tunah hian 

₹48,00,000.87 chiah kan ba ta a ni. A lawmawm hle a, kan police te pawh an lawm khawp mai 

a. Heng nuai 48 pawh hi rang taka rulh theih kan inbeisei. Ka lawm e. 

 

LAYING OF PAPERS: 

 

SPEAKER : Aw le. tunah chuan Laying of Papers ah kan kal ang a. Pu Lalduhoma, 

House Leader zahawm takin “Economic Survey, Government of Mizoram 2025-2026” chu 

House dawhkanah rawn lay turin i lo sawm ang. 

 

[Pu Lalduhoma, Hon. Chief Minister-in a paper House dawhkan ah a lay a. Speaker 

remtihna-in a copy meberte hnenah sem nghal a ni a.]  

 

OFFICIAL RESOLUTION: 

 

SPEAKER : Vawiin hian Official Resolution pakhat kan nei a. “Eighth Schedule of 

the Constitution of India-ah Mizo Tawng hi telh tura hma lak ni rawh se.” tih a ni a. Resolution 

neitu chu School Education Department Minister zahawm tak Dr. Vanlalthlana move turin i lo 

sawm ang u. 

 

[Dr. Vanlalthlana, Hon. Minister-in a resolution adopt turin House a move a.]  

 

Aw le, kan Minister-in a resolution a rawn put luh thu House rawn hrilhin, adopt sak turin a 

rawn ngen a. Sawiho ngai kan ti em? Eighth Schedule chungchang a ni a, Minister kha 

khawngaihin han sawizau deuh hlek turin i lo sawm teh ang. 

DR. VANLALTHLANA, MINISTER :  Pu Speaker, he Resolution pawimawh 

tak, "Eighth Schedule of the Constitution of India-ah Mizo ṭawng telh tura hma lak ni rawh se" 

tih hi he House zahawm takin min sawipui a, min adopt (pawm) pui ngei theihna’n ka’n 

sawifiah deuh ang a.  

I. He Resolution lo pian chhuah dân leh a ṭulna 

a) Kum 1991 March ni 23 khân khatih laia Vanva Constituency bialtu MLA Pu R. 

Romawia khân he Resolution hi a lo pu lût tawh a. Khatih lai khân mi 7-in thlâwpin, 

kan Chief Minister hlui pahnih, Pu Lal Thanhawla (khatih laia Chief Minister) leh Pu 

Zoramthanga (khatih laia Leader of Opposition) te pawhin ṭha takin an lo thlâwp tawh 

a ni. 

b) A hma ami kha kan thai chhe reng reng lo. Sorkar laipui benga kan ngenna hi a luh nat 

lehzual nan te, ngaihtuahna a luh tam lehzual nan te leh news media-ah te pawh hûm 

sawh zawha nawrna a chak lehzual theih nan a thara rawn luhpui leh hi a ṭul a ni. 

c) Kum 1975 khân 'Mizoram Official Language Act, 1974' chu pass-in gazette-ah 

tihchhuah a ni a. August 15, 1987-ah Notification chhuah leh niin, Official Language 

Act ang hian Mizo ṭawng hman a nih tawh tûr thu tarlan a ni. Kum 2021-ah pawh sorkar 

hmasa khân Circular tichhuakin Notification lo awm tawhte hi Mizo ṭawnga tihchhuah 

leh tûr a ni tiin thu a lo chhuah tawh bawk. 

II.   India Danpui "Eighth Schedule" Chanchin 

India ram Danpui (Constitution) Part XVII, Article 343 aṭanga 351 hian rorelna leh 

inrelbawlnaa ṭawng hman bik, Official Language chungchâng a chai bîk a. Constitution 

tâwpa Schedule 8-naah hian India sorkar sorkar rorelnaa hman theih ṭawng 22 tarlan a ni. 

Tûnah hian India rama hnam lian hrang hrangin telh an dil nasa hle a, Mizo ṭawng telin 

ṭawng 38 zet dilna a awm mek a ni. 

 

III. Mizo ṭawng Eighth Schedule-a a telh a nih huna hamṭhatna kan hmuh tûrte: 

Mizo ṭawng hi Eighth Schedule-ah hian lo tel ta sela, hêng hmasawnna kawng lian tak 

takte hi kan nei dâwn a ni: 

1. Delhi tlangah kan MP-ten chiang leh fiah lehzualin mahni ṭawng ngei (Mizo ṭawng)-in 

thu an sawi thei tawh dâwn a ni. 

2. Central Service lian (IAS, IPS, IFS etc.) Mains Exam-ah kan ṭhalaiten Mizo ṭawngin 

zawhna an chhâng thei tawh dâwn a, All India Service hna hmuh a awm loh pawhin 

tlin a awl lehzual dâwn a ni. 

3. Ministry of Education hnuaia NTM hian Schedule 8-naa ṭawng awmte hmanga 

lehkhabu ziah leh ṭawng danga lehlin hna a buaipui ṭhin avângin, lehkhabu ṭha tak tak 

Mizo ṭawnga neih kawngah nasa takin hma a la dâwn a ni. 

4. Kum 1957-a din NBT (book club 72,000 chuang nei) hian Mizo ṭawng hi a ngaihven 

lehzual dâwn a, kan ziakmite tan kawng sâng tak a inhawng dâwn a ni. 

5. Sahitya Akademi leh Central Institute of Indian Languages te hian award pek kawngah 

te leh zirbingna (research) kawngah Mizo ṭawng tan hma an la tawh dâwn a. Tin, 

Parliament-a Mizo ṭawng lehlin (interpretation) a ngaih tawh dâwn avângin leh AIR leh 

Doordarshan-ah programme a tam dâwn avângin kan ṭhalai tam tak tan eizawnna hnar 

(employment) a awm dâwn a ni. 

IV. NGO leh Zirlai Pawl hrang hrangte thlâwpna 

He hmalakna hian ngaihven a hlawhna a rei tawh hle a, political party hrang hrang 

manifesto-ah pawh dah a ni ṭhin. 

a) Kum 1996 YMA General Conference (Ngopa)-ah Central YMA-in sorkar hma la tura 

phûtna resolution a lo pass tawh a. 

b) NGO lian hrang hrang: MUP, MHIP, YLA, MYA, YCA, YBA te leh; 

c) Zirlai Pawl hrang hrang: MZP, MSU, Chakma Student Union, Bru Student Association, 

HSA, LSA, MSO, Bawm Student Association, Pang Zirlai Pawl, Ranglong Student 

Association leh Siamsinpawlpi (SSPP) te pawhin an lo support (thlâwp) vek tawh a ni. 

V. Mizo Language Development Board Hmalakna 

Sorkar hmasa khân “Mizo Language Development Board Bill, 2022” he House-ah pu lûtin 

a lo pass-pui tawh a. February 2023 khân Mizo Language Development Board Office chu 

hawn a ni. He Board hian nasa takin Mizo ṭawng tihhmasawn nan hna a thawk a, Eighth 

Schedule-a telh a nih theihna atân hian Task Force hial a lo din tawh a ni. 

Pu Speaker, he Resolution hi a thara kan pass leh a nih chuan, news coverage leh boruak 

thar siamin Central beng a thleng leh dâwn a, khulama kan dilna tichak lehzual tûrin he 

Resolution hi min adopt pui ngei tûrin he House zahawm tak hi ka ngen a ni. 

Pu Speaker, ka lawm e. 

SPEAKER : Aw le. Helai atang hian zawhna han inzawt lawk ila.  

 

Tuna kan Official Resolution, “Eighth Schedule of the Constitution of India-ah Mizo Tawng 

hi telh tura hmalak ni rawh se,” tih hi a against zawnga ngaihdan nei kan awm em? Kan awm 

lo niin a lang a. hei, vawiinah Minister pahnih Demand kan sawi dawn a; engnge kan duh dan 

le? House-in “A tha alawm sawiho”, kan ti nge “ A tha kan titlang tho a, pass mai ila” kan ti 

nge ni a, veilam atangin chuti zat tih emaw, ding lam atangin chuti zat tih emaw, enge ni kan 

ngaihdan le? 

 

PU K. SAPDANGA, MINISTER : Pu Speaker, rawtna ka han siam nghal duh a.  

 

Tuna kan hmuhdan ang khan a tawn tawnin kan rem titlangin, Ministry kal tawh zawng zawng 

pawhin an lo remtih tlan a nih avangin vawiinah hian sawiho hranpa lovin, Opp. Leader leh 

House Leader te’n an ngaihdan sawi se la a nemngheh theih mai lo em ni?  

 

PU K. HRAHMO : Pu Speaker, Resolution tha tak a ni a, support-tu awm lo a 

dahthat mai kha ka ui deuh a, kam hnih khat vel chu a thatzia leh kan support-zia kha sawi ve 

ila; minute 2-3 vel tal tih kha ka rawn rawt ve e. 

 

SPEAKER : Eng nge kan ngaihdan? Kha, kan ngaithla a. Opp. Leader leh House 

Leader in sawi se, tichuan, a resolution neitu in wind-up se a tha mai lawm ni? tih kha rawtna 

pakhat ni se. “I sawi hrim hrim teh ang u!”, ti kha a awm bawk a. Engnge tha kan tih le?  

 

DR. R. LALTHANGLIANA : Pu Speaker, a pawimawh riau a, he thil hi; rei 

pawh a ni chuang lo ang a. Eng emaw kam hnih-khat han sawi kha a ni mai a. Helam atanga 

kan sawi chiah pawh ka ring chuang lova, kan support turah kan beisei tho a. House record 

atan pawh kan duh ve thei a, khatia tih teh tawp lutuk loh deuh kha a tha lo maw? Rei kan 

hmang chuangin ka ring lo. 

 

SPEAKER : Aw le. Sawiho hrim hrim kha a tha e, tih kha a nia. Amaherawhchu, 

rawtna hlawm tak kha chu a awm chiah lo na a, engtin nge kan tih ang? 

 

Pi LALRINPUII, MINISTER : Pu Speaker, rawtna ka han siam ve leh lawk ang 

a.  

Party tin aiawhte hian pakhat te tein sawi ta se la, Opp. Leader leh House Leader nen. Tiang 

chuan a tawk thei mai lawm ni? Demand sawi tur hi a rei leh dawn si a, zanlai kan thlen a 

hlauhawm deuh a.  

 

SPEAKER : Aw le, a tha kan ti mai em? Legislature Party angin kan in sawm ang a, 

Opp. Leader leh House Leader kan sawm ang a. Tichuan, a resolution neitu in a wind- up anga, 

a tha in ti mai em? Sawi tak ang khan, minute 5 kan ti ang a, tawngkam kal laklawh a awm thei 

a, minute 6-ah zawh kan tum ang a a rei ber ah. Minute 6-a kan zo lo anih chuan, helam atangin 

kan in control dawn a nia.  

 

Aw le, tu nge han sawi hmasa ang le? Member zahawm tak Pu K. Hrahmo i lo sawm ang. 

PU K. HRAHMO : Pu Speaker, he Resolution ṭha tak, a hma pawha lo pass tawh 

mahse tûn thlenga la hlawhtling lo hi thlâwp ve loha liam tîr mai chu a pawi ka tih avângin, 

tlem a zawng ṭawngka han neih ve ka duh a ni. Minister zahawm takin a sawi tawh ang khân, 

March 23, 1991-ah he House hian he Resolution hi a lo pass tawh a; mahse, hei kum 10 eng 

emaw zat a kal hnuah pawh hlawhtlinna hmel kan la hmu lo a ni. Chuvângin, tûna hlawhtling 

ngei tûr hian vawiin hian pass leh ngei ila, kan Minister zahawm tak hian chak takin bawhzui 

bawk se tiin ka ngen duh a ni. Eighth Schedule-a Mizo ṭawng a lo tel hunah chuan, kan ṭawng 

humhalhna kawngah leh hmasawnna kawngah nasa takin a pui dâwn a, zirlai, sorkar hnazawng 

mekte leh kan fate tan malsawmna hnar lian tak a nih ka beisei a ni. Tûnlai hi AI khawvel a ni 

tawh a, Bhashini App te pawh kan lo nei ta hial a, Mizo ṭawnga thu kan sawiin ṭawng dang 

dangin a chhuak thei tawh a, anmahni ṭawng pawh Mizo ṭawng ngeiin kan ngaithla thei tawh 

a, he hmasawnna lo awm hi a lawmawm ka tiin ṭha ka ti khawp mai. 

Pu Speaker, tûnlai hian ka rilrua lo lang lian tak chu hei a ni: Kum 2011 March ni 24 khân he 

House hian resolution passed-in a lo adopt tawh a, entirnan - Concession Schedule Type Order 

1950 C.O. 22 part 17-ah khân "any Mizo" (heta 'Lushei' tih thin) kha paihin "any Mizo" tiin 

awm se la tiin kan lo pass tawh a ni. Tin, 'sub-type of Kuki' an ni ti a tarlan Gangte ṭawng 

hmang subtitle kha paih lehin, Mizo an ni tih kan adopt ve tawh bawk. Chutah Serial No. 8-

naa 'Lakher' tih leh 'Pawi' tih kha paih lehin, 'Mara' tih leh 'Lai' tiin kum 2012 khân he House 

hian a lo pass ve tawh a ni. Hêng thilte hi Delhi lama kan kal khân Ministry of Tribal Affairs 

leh Ministry of Minority Affairs-ah te kan bawhzui ve ṭhin a; mahse, khulama sorkar khân, "A 

copy kan hmu lo," an tih tlat vangin tunthlengin hlawhtling lovin a la awm reng a ni. A chhan 

chu a lo rei tawh si a, a forwarding letter-te kha an demand thin a, a hmuh tur a awm tawh mang 

dâwn lo a ni. Vawiin ni aṭang chuan a tih dân tûr kalsiam thar hriat fiah phahna kawngah he 

Resolution hian ngaihdan ṭha tak min siampui a, ka lawm khawp mai. 

Eng pawh ni se, vawiina kan Minister zahawm takin "Eighth Schedule of the Constitution of 

India-ah Mizo ṭawng hi telh tura hma lak ni rawh se" a rawn tih hi ṭha ka ti em em a. 

Amaherawhchu, sorkar laipui fawng vuatna lamah hian "telh tura hma lak ni rawh se" tih nge 

kan duh zâwk "telh ni rawh se" tih, tih lamah hian ka buai deuh a ni. Ka ngaihdanah chuan, 

helai hian "hma lak ni rawh se" tih tlar tlip lai tak hi paih se la, “Eighth Schedule of the 

Constitution of India-ah Mizo Ṭawng hi telh ni rawh se” tih hi a tawk viauin ka hria. A chhan 

chu "hma lak" chauh a ni lo, "telh" ngei kha kan tum ber a nih rûk avângin a ni. Chuvângin, 

helai wording thumal pathum "hma lak ni" tih lai hi a phal chuan paih ta se la, a ṭha zâwk lo 

maw tih ngaihdan rawtna tlem ka rawn siam a ni. Pu Speaker, he Resolution hi thui takin ka 

support e. 

Pu Speaker, ka lawm e. 

SPEAKER : A lawmawm e. Tikhan, tuna member zahawm tak kha BJP aiawhah kan 

ngai thei mai turah ka ngai a. tuna mi kha rawtna kha ti khan telh ni rawh se tih kha, tunhma 

pawhin telh turin hma an lo la fo tawh a, kha kan ngaihthlak tak ang khan, amaherawhchu telh 

a la ni ta lo ta a, tin telh tur khan thu neitu kan ni chiah em? Telh ni rawh se han tih deuh bawl 

kha, telh tura hma lak ni rawh se tih kha ala dik zawk tho tho em tih zawk kha kan member 

zahawm tak kha, a zahawm viau naa kan comment ve zawk a ni. Le, kan MNF Legislator Party 

aiawhin tu nge sawi ang le. Member zahawm tak Dr. R. Lalthangliana ilo sawm ang.   

DR. R. LALTHANGLIANA : Pu Speaker, ka lawm e. Hei tûkin chu Question 

Hour ṭan hma khân House decorum chungchâng in sawi kha tawi têin kan comment duh a, a 

lawmawm ka ti khawp mai, theih ang anga kan zawm theihte pawh a ṭha khawpin ka ring a ni. 

Tawi têa ka’n sawi duh lawk chu, tûn Zirtawpni ah khân he kan Official Resolution sawi hmain 

Private Member Resolution kan pu lût a, kan pass ta a. Chutih mek lai chuan Aizawl West-II 

bialtu kan Minister Pu Lalnghinglova Hmar khân (House-ah hian kum 30 chuang ka lo ṭhu ve 

ta a, ka la hriat ngai reng reng loh) khulai Lengpui-a kan ram, ka hming leh chhungkaw hming 

zawng zawng a han chhiar chhuak kha, hetiang hi Pu Speaker, a thleng ngai lo a ni. Tin, 

Lengpui chungchâng kan han sawina nen hian (kan House Leader pawh khân hman niah TV 

interview-ah khân a sawi a) kan inhnamhnawih loh zia leh kan tel loh zia kha a sawi lang zauhin 

ka hria a. Hêng hi a-rim-a-ra pawh kan hriat loh thil kha a ni a. Khatia a han darh chhuah khan 

khawi khawiah emaw mi titi-te hi a lo tling hma a. Thu dik lo khatiang chi kha thleng tawh lo 

se ka duh khawp mai. Mimal leh chhungkaw hming han chhiar chhuah ang kha House-ah hian 

kum tam tak ka lo awm tawh a, a awm ngai lovin ka hria a, hei hi pawi ka ti a; kan tih tawh loh 

a ṭha ka ti, tûnhnuah chuan. Pu Speaker, tûkin zinga i thusawi aṭang khân ka rilruah a lo lang 

a, hmanni pawh khân an sawi zawk a. A ṭhat viau lai khan, thil ni lo lutuk ang chi han sawi vel 

kha ṭul ka ti lo a ni.  

Vawiin nia kan Official Resolution rawn put luh hi a ṭha khawp mai a, a lawmawm ka ti a ni. 

MLA ka tlin hmasak ber 1989 khân he House-ah hian opposition-in kan ṭhu a, khatih hun lai 

khân resolution kha a lo lût a, Private Member Resolution Pu Hawla kha Chief Minister a ni a, 

keini kha kan vawikhat tlinna kha a ni a, kan han chai laih laih a. Thil lawmawm deuh ka’n 

sawi duh chu, khami tum khân (House record-ah pawh a awm ka ring a) Opposition lam putluh 

kha ni mahse, ruling pawh khân thil ṭha tur nia an hriatah chuan min support a, ka lawm khawp 

mai. Tin, State University Bill kan put luh pawhin kan in-support deuh diah diah te kha House 

record ka hai chhuak a, a lawmawm ka ti a ni.  

Tin, hun rei tak keini pawh sorkarna ah kan awm a, kan hriat vek tawh ang khân 2018 - 2023 

term kal taa ro kan han rel lai pawh khân hei hi kan ngai pawimawh hle mai a. Chuvang chuan,  

MNF sorkar khan thil tam tak kan ngaihtuahna karah hei hi kan rilrua riak lian tak mai kha a 

ni ve hrim hrim a ni. Tin, puluttuin a han sawi zauh ang khân, term kal ta pawhin pawimawh 

kan tih em em mai, a bikin ziakmite leh literature lama tui mite'n an ngaihpawimawh em em 

Mizo Language Board kha kan han din ta a. Nichina kan ngaihthlak tak ang khan, kan hun lai 

(term kal ta) khân Office mumal tak dinin kan han dah a, kha kha a hlu ka ti a. Chung te nen 

pawh chuan hei telephone leh thil dang chu kan han sawi tlang a, ṭha an ti khawp mai a. Tin, 

expert hrim hrim te pawh hian ṭha an ti a ni. 

Chuvang chuan, UPSC-ah compulsory exam-ah khân compulsory subject bika Mizo ṭawng kan 

han hman thei tûr ang chi te pawh khâ a chhanna ah khân a hlu dâwnin ka hria a ni. Tin, zirna-

in hrim hrimah Mizo ṭawng tam takin kan ṭawng hi an hre tawh mang lo a ni; Mizo ni tho si 

naupang tûn huna sei lian chho zel te hian rin aiin ṭawng dang hi an lo hmang nasa khawp mai 

a, hei hi kan hlut atan pawh a ṭhain ka hria. Tin, Parliament meuh ah Mizo ṭawnga kan MP-te'n 

thu an han sawi tûr, chutah hnam dangina a thusawi leh kha a ngai leh vek dâwn a, khang 

zawng zawngah te khân han tel thei turte kha a ṭhain ka ring a. Chuvang chuan, vawiina kan 

Official Resolution hi tih tlang hi a ṭhat ka ring a. A wording pawh hi tih danglam teh chiam a 

ngai em ni tih te pawh rilru ah a awm a. Khang kha tawi têin ka’n sawi a ni.  

Pu Speaker, ka lawm e. 

SPEAKER : A lawmawm e, le INC Legislator Party hi an inti-upa deuh a, a hnuhnung 

lamah a’n tui deuh thin a. ZPM Legislator Party aiawhin member zahawm tak Pu T. 

Lalhlimpuia ilo sawm ang. 

PU T. LALHLIMPUIA :  Pu Speaker, ka lawm e. Mizo Ṭawng Eighth Schedule-a 

telh chungchâng hi thawnthu a tling ta hialin ka hria a, kan member zahawm tak takte'n tûnah 

khân an sawi tawh a, chuvangchuanin an sawi point kha chu sawi nawn ngai lovah ka ngai a 

ni. Kum 1992 khân kan hmar lam unau Meitei-te pawh khân hma lain Eighth Schedule-ah hian 

lo telh a ni tawh a; vawiin ni thlenga hmasawnna hmalakna han hmuh em em tûr kha a lang 

lem lova, heti laiah hian anmahni State leh Central lam emaw mawhphurhna engemawchen 

awm turah ngai ta ila, tichuan Mizoram lam pawh he hmalakna hi thil thar kha a ni lem lo a, 

tûna kan member ding tate pawhin a hunlaite an sawi a ni. Tin, Official Resolution neitu kan 

Minister zahawm takte pawh khân a rawn sawi tawh a, hei hi kum 35 liam taa kan hruaitute'n 

an lo hmuh lâwk tawh kha a ni a. Pu Speaker, i remtihna in March ni 22, 1991-ah resolution 

kha lo move tawh a ni a, lungrual takin an lo passed a, khatih hunlaia kan hruaitu khân Mizo 

Ṭawng hlutna leh zahawmna pawh kha an lo hmu lâwk hle in ka hria, chutih rual erawh chuan 

han ngaihtuah ta ila kum 35 a liam ta a ni. 

Khangchen kha hma kan la a, engah nge a telh hleih theih loh tih kan sawi rual hian, kan telh 

tak tak duh a nih chuan hmalak chak a ngai a ni tih hi a chiang inkai hria a, chuvangchuanin 

tûnah hian kan Minister-ina a rawn put luh pawh hi a hmanhmawhthlak tawh a ni. Hemi hmuna, 

hemi huna kan telh tûrah hian advantage keimahni tana thil ṭha tam tak awmte hi kan hmuh 

theihna tûr chuan chak taka hma kan lak a ngai a ni tih kha tarlan kan duh a. Sorkar laipui 

mawhphurhnaah kan state, kan ṭawng Mizo ṭawng kan han pe lêt ti mai ang, anmahniina Mizo 

ṭawng tihhmasawnna tûr atâna Mizo ringawta kan tih theih loh, Article 351-ina a sawi ang 

khân, an mawhphurhna kha Central mawhphurhna kha engemawchen a lo ni tawh ang a, 

chutihlai chuan State sorkar pawhin kan tih tûr kan enzui tûr vawiina kan rêl chhuah hi kan 

tihturmakmawh niin ka hria a ni. 

Tichuan, chutihlai chuan kan han tarlan leh duh chu, Mizo ṭawng Eighth Schedule-a kan telh a 

nih chuan India ram danpuiah Mizo-te kan intulût zêl tihna a ni a, vawiin hian thiltam tak 

ngaihtuahna te chu an awm a, kan Christian-na leh kan rinna chungchângah te pawh hian a 

lehlam zawng chuan inhnial theih tak mai kha a ni. Amaherawhchu he resolution han sawilaia 

kan tarlan duh chu, Mizo ṭawng thehdarhna leh hnam dangte'na an ngaihpawimawhna tûr chuan 

keimahni Mizo pui ngei te, keimahni Mizo ngei hian kan thehdarhna kawngah hma kan lak 

chak hi chu a ṭul ve tawh a ni tih hi he resolution han sawi rual hian han tarlan kan duh a, kan 

theihna zawn zawnah han tih ve zêl kan ngai a ni. Tichuan kan theihlohna zawnah erawh chuan 

vawiin hian hmanhmawhthlak takin, hmanhmawh takin he resolution hi Eighth Schedule-a tel 

tûrin ruahmana siam hi a lawmawm ka ti a, ka thlâwp a ni. Hêng thilte, tlemte hmang hian Pu 

Speaker, Eighth Schedule-a Mizo ṭawng tel tûr a hmalak thar hi a ṭulin ka hria a, kan Minister 

zahawm takin Official Resolution a siam hi ka thlâwp e. Pu Speaker, ka lawm e. 

SPEAKER : A lawmawm e. Tunah chuan INC Legislature Party aiawhin Member 

zahawm tak Pu C. Ngunlianchunga ilo sawm ang. 

PU C. NGUNLIANCHUNGA :  Pu Speaker, Resolution neituin a move lai kha, 

tlem a medical check-up kan neih deuh zawk avangin kan chhuak zawk a; amaherawhchu heilai 

hi kan ngaihthlak tak ang khân kan hotu hmasaten Mizo ṭawng Eighth Schedule-a tel ve na tûr 

1991-ah daih khân he House-ah hian lo pass tawh a ni a, vawiin ni thlengin a la tel lo a ni tih 

kan hria a, vawiina thar thawh leh a ni hi a lawmawm ka ti a ni. He 1991 sorkarah hian, kha 

kan ngaihthlak tak ang kha senior-te an awm a, Congress sorkar laia hma lo lak tawh a ni a, 

Congress Party chuan hei hi ṭha kan ti a, vawiinah pawh hian kan support a ni. Chutihrual chuan 

helai hi "Eighth Schedule of the Constitution" tih hi “to the Constitution” tih zâwk a dik em aw 

kan ti ve a ni, Eighth Schedule to the Constitution of India-ah Mizo ṭawng hi telh tura hmalak 

ni rawh se tih hi. Ni e, Sixth Schedule to the Constitution of India tihte a ni a, Eighth Schedule 

of the Constitution of India tih kha nakinah Bill neituin, a hre lo ber tûr awm hian kan ti ve 

ringawt a nih chu, Pu Speaker.  

Helai vawiin nia kan resolution hi chu sawi tam vak pawh ngaiin ka hre lo, hemi hi kan telh 

theih chuan hmalamah kan Zoram kal zêl tûr leh Zo ṭawng kal zêl tûr tan pawh hmasawnna 

duhawm tak a ni. India, Indian kan ni a, kan ṭawng a tel ve ta lo tlat maite, leh khawvel 

changkang chho zêlah he ṭawng hi, hemi Eighth Schedule to the Constitution of India-a a tel 

ve a nih chuan hmasawnna rahbi pawimawh tak thangthar zêltei tan pawh a ni chho ang tih kha 

a chiang hle in kan hria a, ka support a ni tih kha tawi têin ka rawn sawi a ni e. Sawi rei i phal 

tawh si lo a, tawi tê kan sawi zêl tawh mai ang. 

Pu Speaker, ka lawm e. 

SPEAKER : Tukina statement ka siam khan, Zawhna leh Chhanna ah kan BJP camp 

leh kan INC camp ten pakhatmah an zawt lo a, statement ka siam vang kha a ni ta em maw ni 

ka ti deuh a. Police te pawh hi misual tan an hlauhawm a, misual lo tan chuan an hlauhawm 

loh asin maw le; ‘lo inthlahrung suh se’ tih kha ka’n chah nawn ni teh se. 

 

Kan Opp. Leader leh kan House Leader ten sawi tur an neih chuan kan sawm ang a. Opp. 

Leader tan warning bel hi minute 5 kan dah ang a, last bell minute 7 ah. Tunah ilo sawm ang. 

 

PU LALCHHANDAMA RALTE, OPP. LEADER :  Pu Speaker, ka lawm e. 

Vawiinah Eighth Schedule to the Constitution of India-ah Mizo ṭawng hi telh tura hmalak ni 

rawh se tih, Official Resolution lo lût hi ngaihtuahna a tithui khawp mai a, a lawmawm e ti 

zawnga ngaihtuah chuan lawmawm tak a ni a, fimkhurna tûr a phek lehlam han keu erawh chu 

a ngai tel a ni. Amaherawhchu sorkar kal tawh hrang hrangtea kan hmalakna, kan ram leh kan 

hnam tana ṭha tûr a ngaihtuahnaah a tam zawkten kan lo buanpui tawh ṭhin a, Eighth Schedule-

a Mizo ṭawng telh dân kawng i zawng teh ang ti hian kan mihmasate aṭangin hma an lo la tawh 

a, chuvangchuanin 1991-ah pawh Official Resolution ni lo mah se, Private Member Resolution 

pawh he House hian a lo adopt tawh a ni. Vawiinah hian hmalakna chak leh zual theihna tûrin 

sorkar resolution-a a lo kal a hi tih awm tak te pawh a ni thei a, a ṭhatna kha kan sawi a, kei a 

sir lehlam aṭanga thlirna han sawi tel ka duh a ni. House-in kan adopt a kan bawhzui chhoh 

hunah kan fimkhurna tûr lam hi tlem han sawi tel ka duh a.  

 

Chu chu, pakhatnaah chuan Eighth Schedule-a tel hnampui kan lo nih tawh a, Parliament-ah 

kan ṭawngtea thu kan sawi theih a, UPSC exam-ah pawh kan ṭawngtea kan chhan theih chuan, 

kan tribal status, vawiina special provision-a enkawlna kan nih tam tak hi, inhumhimna bangte 

pawh hi rei vak loah hian, “Ekhai, hnampui an ni a, Eighth Schedule-ah te pawh an ṭawngte 

pawh a awm tawh alawm,” min ti ang em? Chung kawngah chuan kan Inner Line Regulation 

kan neih mek, vawiin nia la enkawl duh leh humhalh ngai kan nihna te pawh hi Eighth Schedule 

thleng thlenga engkim kan ṭawnga a awm tawh hnuah chuan, kan hnam himna kan tihte pawh 

hi a derthawng phah ang em? Tin, vawiin thlengin income tax hoten rawn luh tuma nasa taka 

min ṭhit-ṭhaih lai a, tribal kan nih avanga kan la him hram hramna hi chung hunah chuan 

dinhmun hi a derthawng em tihte hi a phek lehlam keu tel a ngai a ni. He House hian lungrual 

taka kan pass a ṭhat rual hian, chu ngaihtuahna neih avang chuan zirlai pawl MZP-te pawh hian 

rei tak hemi chungchâng sawi hian, keini a hming hruaitu kan nih lai pawh khân, mi tam takin 

an duh lai kha, “La zirchian a ṭha lo maw, sorkarin han zir chiang deuh teh se,” tih khân kan 

sawi ṭhin a ni. 

Amaherawhchu ka thlir ka thlir a, Eighth Schedule-a tel tawh ho ka en hian engatinge kan 

ṭhenawm Khasi hote hian Eighth Schedule-a tel an nih loh, Naga ho Nagamese-te pawh Eighth 

Schedule-a tel hi tinge an dil loh aw ka ti a; list-ah hian kan en a, Eighth Schedule-ah hian 

Khasi hi a awm tlat lo a ni. Chu chu a ni a, tûn dinhmuna a tel tawh ho list a hi ka nei a, kan en 

a a awm lo a ni. Tûn dinhmunah North East-ah Bodo hote an awm a, khulaiah Assam-ah khuan 

Assamese-te pawh an tel tawh a. Chuvangin he issue hi uluk takin en deuh hlek chu a ngaiin 

ka hria a ni. Amaherawhchu kan mithiamte kawng hrang hranga an rualawh em emna, kan nula 

tlangval, service liantham All India Service-a kan luh theihlohna chhan tam takah pawh hian 

kan hnam ṭawng ngei hian ziak thei se chuan, a question set-tu tûr pawh kha Mizo an ni ngei 

dâwn a, a endiktu pawh Mizo an nih kha a ngai dâwn a ni. Chuvang chuan All India Service-

ah te pawh kan luh theihna tûr leh kan rualawhna DC level-ah leh CS-ah te kan hnam awm 

ngei se, kan DGP-ah te kan hnam awm ngei se tih kan duhna hi a chhanna a ni thei ang em? 

Thil tam tak kan duh kan tih dâwn hian a man pek ṭhen a ngai ve fo a ni tih hian min convince 

a; engle khawle, hei hi lungrual taka adopt a nih chuan kei pawhin ka pawm thlap a ni. 

Chutih rual chuan he kan duh ang hi lo kal dâwn ta se, tu pawh kan sorkar ang, fimkhurna tûr 

tûna kan han sawi ṭhenkhat erawh kha chu kan hnam himna tûr hi ngaihtuah tel zêl hi a ngai 

mang e ti chungin, he Eighth Schedule-a Mizo ṭawng chungchâng kan han sawi ho a pawh hi 

han adopt-a kan bawhzui chhohna kawngah pawh, a hma khân Private Member Resolution a 

ni a, Government Resolution a nih hi chuan a chak leh zual deuh tûrah ngai ta ila. Chutianga a 

kal chuanin India sorkar aṭang pawhin hei hmun hrang hrangah an lo telh belh tawh ṭhin a, 21st 

Amendment-ah te, 71st Amendment-ah te, 92nd Amendment-ah te khân Eighth Schedule-ah 

hian ṭawng an lo belh tawh a ni. Chutiang a hmalakna tûr atâna Government Resolution, he 

House zahawm takah hian lungrual taka kan adopt theih chuan a lawmawm ngawt ang. Pu 

Speaker, ka lawm e. 

SPEAKER :  A lawmawm e. Tunah kan House Leader ilo sawm ang. 

PU LALDUHOMA, CHIEF MINISTER : Pu Speaker, hei tûn karah Chapchar Kut 

kan hmang dâwn a, hnam incheina thuamhnawa inchei tûrin min beisei a ni awm e. Nilaini 

chauh ni lovin tûn kar bik a nih chu. Vawiina kan thu khel, chiangkuang taka zir bingnate neia 

kan rinrawl ber hi Mizo Language Development Board-te an nia, an thawkrim khawp mai. An 

chungah lawmthu kan sawi a; tin, a wording kha, kan Resolution hi a remchan chuan kan 

modify fova, hmanni lawkah pawh kan ti a ni. Chuvang chuan, “of the Constitution” tih ni 

lovin “to the Constitution” tih kha chu a Constitutional Language zawkin ka ring a, tih danglam 

kha kei pawh a ṭhat kan ring zawk a ni.  

Tin, tûna kan ngaihthlak ang khân, kan Scheduled Tribe nihna te a khawih buai ang em tih lai 

kha, “Scheduled Tribe Order 1950” a awm a, kha kha Scheduled Tribe kan nihna ber chu a ni 

a, kha kha a ngai rengin India Independent tirha an tih kha a la awm a ni. Meghalaya-te State 

an han nih khân, Sixth Schedule hi an kengzui a, District Council an la nei renga; keini erawh 

chu sawlai ADC pathum chauh saw Sixth Scheduled Area a lo ni ta a. A law zawnpah hian 

harsatna kan la tawh theih hi a awm mai awm mang e aw, a bik takin Municipal Area phei hi 

chu Non-Tribal Area a ni tawh a ni. Chuvangin inthlanah pawh Non-Tribal ten an contest thei 

a, kan Mayor pawh an ni thei a, sumdawnnaah pawh kan khuahkhirh thei lova, khatiang kha a 

ni thluah tawh mai a ni. Pre-introduction of District Council for the state whole of Mizoram 

tihte hi party tin aṭang te hian a zirbingtute hi insiam ta mai ila, lungruala ngaihtuahte hi a la 

awm leh thei ang em tihte hi min ngaihtuah tir a ni. Aw le, kan hriat angin 1991-ah an lo pass 

tawh a, khami tum pawh khan lungrual takin an lo ti a, Leader of Opposition Pu Zoramthanga 

phei kha chuan, hei hi India ramin pumkhatna atâna thil pawimawh tak a ni a lo ti hial a ni. 

Amaherawhchu an han thehthlak khân, Ministry of Home Affairs-in “Tûn hun atan chuan hei 

hi ngaihtuah kan tum rih lo ve,” tiin an rawn chhan tak avang khân, vawiinah hian a thara kan 

tih leh a lo ngai ta a ni. Hemi ngaihtuah tu tûrin President hian Article 344 hnuaiah hian 

Commission a din thiang a, an din mek a, chu Commission din chu Parliamentary Committee-

ah a lût leh tûr a ni. Parliamentary Committee-ah hian Lok Sabha aṭang hian Member 20, Rajya 

Sabha aṭang hian Member 10, a zavaiin Member 30 an awm a, chumite ngaihtuah tûr chuan 

dilna dinglai 38 a awm a ni. Hmanni a Central YMA ten kan Home Secretary an zuk biak tum 

khân hei hi an zuk sawi nawn leh hial kha a ni a. Parliamentary Standing Committee khân a 

ngaihtuah tep tawh avang khân, “Intih dâwn chuan rawn dil vat rawh u,” tiin a 

hmanhmawhthlak thu an rawn chah avangin, vawiinah hian kan BoC-te an ṭhutlai pawha kan 

thehlûk hman loh kha kan han ti chung chung ta a, hriat thiam tlan kan beisei a ni. Tichuan, 

hemi dil zingah hian Khasi-te pawh an tel a, tûnah hian an bei ve nasa a ni. Tin, Manipur lam 

te phei chuan kawngzawh te nen nasa takin an beih ṭhin kha. Naga-te erawh hi chu common 

language an neih loh avangin han dil chi pawh an ni lova. Arunachal-ah te pawh khawtin deuh 

thawah an incheina a danglama an ṭawng a danglam a, Hindi khu common language-ah an 

hmang a, anni tan dil a ngai lo a ni. 

Tin, India ramah hian ṭawng hlawm pathum - Aryan, Dravidian, leh Mongolian kan awm a, 

Aryan leh Dravidian-te hian Eighth Schedule-ah an ṭawng an dah tawh a, keini Mongolian ho 

hian kan la nei lo a ni. Chuvang chuan kan neih ve hi a hun tawh a, kan ṭawng hi Tibeto-Burman 

a ni a, kan ṭawng hmang hi khawvelah hian nuai 122 kan awm a, chu chu khawvel ṭawng lian 

zingah hian 1.01% a ni. Tin, Mizo ṭawng hi 1974-ah Official Language-ah puan a lo ni tawh a, 

tûna a dil mek 38 zingah hian Official Language pakhat mah an tel lova, chu chu kan chhuanlam 

ṭha tak a tling bawk a ni. Tin, Sahitya Akademi hian official language-ah min recognise tawh 

a, award engemaw zat kan dawng tawh a ni. Hemi hi kan lo tih chuan tûna Mizo ṭawng kan tih 

a hi, Mizo ṭawng chauh hi a ni lova, chibing ṭawng te te nena zuk thamkhawm veka khatia 

tihhauhsak tum kha a ni a, hemi chibing ṭawng, 'dialect' kan han tihte hian hemi hnuaiah hian 

award an dawng ve thei tawh dâwn a ni. 

Tin, 1st fully literate State te kan lo ni a, a awm ve viau tawh a. Google Translation-ah hian 

ṭawng 249 a awm tawh a, chung zingnah chuan kan tel pha tawh a ni. Tin, Linguistic Survey 

of India hian ṭawng hmasawn mek, “Rising Language” an tih zingah hian kan tel a. Language 

Development Board hovin India ram state hrang hrang leh Myanmar-te, America leh 

Bangladesh leh khawvel hmun hrang hranga Mizo ṭawng hmang zat hi an rawn chhiar chhuak 

vek a, tûnah hian khawvelah tûna Mizo ṭawng kan tih hi maktaduai 2 leh nuai 3-in kan hmang 

mek a ni. Chuvangin Mizo ṭawng hi a tê lo a ni, a tê reng reng lo, a lian a ni. 

Tin, Assam hian HSSLC thlengin Mizo ṭawng zirna an siam tawh a, Meghalaya-in BA thleng, 

Tripura hian High School-ah; tin, Tripura University hian Certificate Course a lo pe tawh bawk 

a. Manipur-ah hian Elective Subject niin BA thleng zir theih a ni a, NEHU hian 1997-ah a lo 

pawm tawh a ni. Pachhunga University College hian MA zirna 2018-ah Mizo ṭawng a lo nei 

tawh a, ICFAI hian 2025-ah a nei leh a, MZU-ah hian PhD thlengin Mizo ṭawng a lak theih 

tawh a ni. Tin, kan Synod hruaitute pawhin ṭul an ti a, ṭul an tih thu hi CM kal chhuak ta Pu 

Zoramthanga pawh an lo sawipui tawh a ni. Tin, Mizoram Law Commission-in ṭul an ti a, MZP 

leh a hnuaia in-affiliate ho zawng chibil Zirlai pawl ho hi pariat vel emawni an ni, ṭha an ti vek 

a, an pawm vek a ni. Tûn hma kha chuan an hnuaia affiliate ho mitmei an venga, chuvang 

chuan reservation tlem an nei a, tûnah erawh hi chuan an pawm tawh a ni. Tin, MSU te pawhin 

an pawm tawh a; tin, Mizo Academy of Letters pawhin ṭul an ti a, Mizo Writers’ Association-

in ṭul an ti a, Delhi Mizo Zirlai Pawlin ṭul an ti a, Mizo Literature & Language Teachers’ 

Academy leh MHIP hote zawng zawngin ṭul an ti a ni. Tichuan, Pu Speaker, a hlawkna kha 

kan ngaithla tawh a, ka sawi nawn lo ang a. Amaherawhchu, tlem kan belh duh chu, Eighth 

Schedule-a kan lo chuan chuan kan thawnthu leh Mizo ṭawnga lehkhabu awm reng reng hi 

khawvel ṭawng hrang hrang hmang hian nasa takin uar zawkin lehlin a ni tawh dâwn a, chu 

chuan khawvel hriat min hlawhtir dâwn a ni. Tin, National Book Trust hian Eighth Schedule-

a mi ho hi exhibition a tihsak ṭhin a, chungah te chuan exhibition-ah kan tel ve thei ang a, kan 

ṭawng a lo darh zau zêl dâwn a ni. Tin, tûnah hian Central Institute of Indian Languages an tih 

hian Mizo lehkhabu tam tak a la khawm tawh a, chungte pawh chu uar lehzual a kalpui theih a 

ni dâwn a ni. 

Ka’n sawi leh duh pakhat chu, Mizo hnahthlak kan tih zinga a lam rik a ṭawng hrang deuh ber 

chu Mara ṭawng hi a ni a. Mara hian consonant hi a tawpah hian an hmang mang lo a ni, hmanna 

chu an nei na a, an hmang khat a ni. Chuvangin a rik dân a danglam a, consonant dah chuan a 

hrang mang lo reng reng a ni. Entirnan, Palak kan tih kha, consonant 'K' kha anni chuan an lam 

ve lova, Pala an ti a ni. Chutiang zêlin Tuipang te pawh Tipa an ti a, 'NG' kha an lam ri ta lova. 

Tawngkawlawng kan tihte pawh Tukawlaw an tia, chutiang chuan a consonant kha an lam ri lo 

a ni. Chutiang chuanin Siaha-tla an tih hi, Siaha-tlang tihna a ni a, khatiang khan han dah chuan 

a hrang chuang miah lo a ni Mara ṭawng hi, kan inhnaih em em tho a ni. Tichuan zawi zawiin 

Common Language hi a piang dâwn a, inbarh luih chi a ni lova Common Language hi, intihluih 

chi pawh a ni lova. Kan hlado te phei chu Pawih ṭawng deuh vek zawk a nih kha. Tikhan kan 

fawm khawm zêl ang a pakhat-ah khân, a ṭha lai leh a lam nuam apiang kha a chungnung zêl 

ang a, a survive zêl ang a, tichuan kan ṭawng hi a lo hausa tual tual ang a, kan zavaia kan pawm 

theih hi a lo awm mai dâwn a ni. Tin, hemi Lusei ṭawng kan han tiha ṭawng upa kan tih, unau 

Pang ho ṭawngah chuan ṭawng upa a ni reng reng lo a ni. Lam kan tia, Lampui te kan ti a, ṭawng 

upa-ah kan ngai a; kawng kan tih hi anni chuan ṭawng pangaiah an hmang a ni. Khatiang khân 

keinin ṭawng upa emaw kan tihte hi kan unau dangte hian ṭawng upa-ah hian an lo hmang 

chuang hauh lo a, a tirhah chuan ṭawng khat hmang lo tla hrang ta kan ni tih hi a chiang viauin 

ka hria a ni. 

Hman deuh khân Chhura thawnthu ka release a, “Chief Minister meuhin Chhura thawnthu han 

release te chu,” an ti a, kha khân kan hnam inpumkhatna a siam nasa em em a ni. Chhura 

thawnthu hi kan lo nei vek a ni; a hming a hrang mai mai a ni a, chu chu literature min phuar 

khawmtu chu a ni ta a ni. Tûnah hian Manipur lamah Mizo Integration Council a lo ding ta a, 

chutah chuan a hotute chu hemi Mizo ṭawng kan tih ṭawng thiam mang lo, pai deuh vek an ni, 

hmanniah an lo zin a, kan inkawm a. Chuvang chuan he ṭawng hi tihian kan pawm tlang a, kan 

zavaia kan ṭawng hrang neuh neuh hi hetah hian kan funkhawm ang a, chu chu Common 

Language angin a rawn chhuak dâwn tihna a ni a. Hêngte hian hlutna tam tak a neiin ka hria a, 

chuvangin lungrual taka kan pass thei tûr hi a lawmawm ka ti a, keipawhin kan thlâwp a ni. 

Pu Speaker, ka lawm e. 

SPEAKER :  Aw le, tunah chuan Resolution neitu Dr. Vanlalthlana kan sawm ang a, 

han wind-up sela, adopt rawn dil nghal se. 

DR. VANLALTHLANA, MINISTER :  Pu Speaker, ka lawm e. Kha, mi paruk (6) 

laiin Resolution thlâwp zawngin min sawipui a, in zavai chungah lawmthu ka sawi a ni.  

Kan House Leader khân chiang takin a rawn sawifiah a, hemi chungchâng hi a hmain kan move 

tawh bawk a, sawi belh vak ka tum tawh lova. Amaherawhchu, house record-atâna la awm 

tûrte leh a lo ngaithlatu tûrten an hriat chian lehzual nan tawi tê han sawi belh lâwk ka duh a 

ni.  

Eighth Schedule hi vawi li (4) amend a ni tawh a, a hnuhnung ber hi 2011 a ni a, Oriya tih kha 



 

Day 13, 09th March 2026 (Monday)  

Odia tia thlak a ni. Kum 2003 khân ṭawng pali (4) lo belh a ni tawh a, kan sawi fo Bodo tih 

pawh kha khatihlai khân, 2003-ah khân telh a ni. Tin, criteria siam tumin Committee din a lo 

ni tawh a, tum hnih (2) lai an lo din tawh a, 1996-ah leh 2003-ah khân; Ashok Pahwa 

Committee tih leh Sitakant Mohapatra Committee din a ni. 

A criteria, a luh dân tûr kha siam hleihtheih lovin a awm ta a, a hma a mite lo luh dân nen an 

han ngaihtuah a a har te pawh a ni ang e. Criteria mumal kan siam thei lo a ni an tih takah chuan 

kiltin aṭangin dilna a rawn lût chho ta niin a hriat a, tûnah hian ṭawng 38 a inchiah mek a ni. 

Tin, sorkarin a bengkhawn bik kha chu State Legislature-te'n an pass kha niin hriat a ni a, tûnah 

pawh put luh leh a lo nih chhan pakhat pawh hi a ni ta a ni. Tin, school curriculum-ah an tel 

vek a, hêng state ṭawng awm 22-te hian curriculum-ah an lo telh vek avangte pawh a ni a; 

chuvangchuan keini state pawhin kan nei tawh a, state dangah pawh min lo hmang sak tawh 

bawk a ni. Chutah chuan criteria mumal a awm tak lovah chuan a nawr chak chak ang zawngte 

pawhin a kal tihtih a, Manipuri-te, Bodo-te pawh Bodo movement-in a ken tel deuh reuh a nih 

avang khân tikhan an han ti a ni a. An duh ang chiah erawh chuan a chhuak lo ni chuan a hriat 

a; engpawh nise theihtawp kan chhuah tlang ang a, khulama zin hunah te emaw, helam aṭang 

pawhin lehkha in kan umzui ang a, chutiang chuan kan buaipui dâwn a ni.  

Tin, Pu Speaker, he thil buaipui hian February ni 25, thla hmasa mai khân M.L.D.B.-te task 

force din a buaipui tûra tih an ni a, committee member-te an nei chho ang a, hemi task force 

hmang hian umzui a ni dâwn a ni tih kha he house-ah hian information atan ka’n tarlang ve leh 

duh a ni. Sorkar kan neih tawh ten theihtawpin an lo bawhzui tawh a, tûnah keinin kan han pu 

lût ve leh chauh a ni a, kan ṭang tlang ang a; a ṭhatna te, fimkhur a ngaihna lai te pawh kan 

Leader of Opposition-in a rawn tarlang a, khangte ho ngaihtuah chung khân hma kan lo la chho 

zêl ang tih kha ka’n sawi duh a ni. 

Tin, nichina kan Member zahawm tak Pu C. Ngunlianchunga’n a rawn sawi kha a dik chiah a. 

Lehkha a rawn chhuah khân khawiah nge kan thehlûkna lehkha ka ti a, ka P.S. pawh kan han 

indil a, keimah ngei pawhin ka’n en a. Kan lehkha thehlûkah khân patent error a awm a lo ni 

a, tukin zingah pawh ZPM Legislature Party-a kan ngaihtuah honaah pawh tarlan a ni. An rawn 

sawi chhuah lem loh pawhin a Minister-in tarlang se a ṭha ang kan lo ti a, member-ten chik 

takin kan ngaihtuah tih a chiang a, a lawmawm khawp mai. Kha kha keipawhin a ṭha ka ti a ni.  

Chutiang chuan, he resolution kan tihdanglam takah chuan: “Eighth Schedule to the 

Constitution of India-ah Mizo Ṭawng hi telh tura hmalak ni rawh se” tih hi kan vaia kan pawm 

a, he House-in min adopt sak tûrin ka rawn ngen a ni e. 

Pu Speaker, ka lawm e. 

SPEAKER :  Aw le. kan Minister zahawm takin a official resolution rawn put luh 

adopt turin House-a rawn dil ta a. A Resolution chu, “Eighth Schedule of the Constitution of 

India-ah Mizo Tawng hi telh tura hma lak ni rawh se” tih a ni a. Amaherawhchu, member 

thenkhat ‘Eighth Schedule to the Constitution tih tur zawk a ni lo maw” ti an awm bawk a. 

Helai ‘of’ leh ‘to’ hi chu nakinah kan mithiamte’n lo dahrem mai turah ngai ila, a condition ang 

deuh khan. ‘To’ a dik zawk anih pawhin, kan mi thiamten an han en ang a, a dik zawk an lo 

dah mai ang a; chutiang chuan a tha kan ti tlang em?  

 

[Speaker rawtna chu House-in a pawmpui a.] 

 

Aw le, kan Minister zahawm tak Dr. Vanlalthlana Official Resolution put luh chu he House hian 

lungrual takin a adopt ta a ni. (Dr. Vanlalthlana, Minister :  Pu Speaker, ka lawm e.) 

FINANCIAL BUSINNESS: 

SPEAKER : Vawiin hian Minister zahawm tak pahnih Pu P.C. Vanlalruata leh Pi 

Lalrinpuii te demand kan sawiho ang a, pass nghal kan tum dawn a ni. Hun kalta a kan lo tih 

thin angin Minister pahnih-te demand hi a rualin kan la ang a. Tunah Minister zahawm tak Pu 

P.C. Vanlalruata’n heng a demand-te hi House-ah submit-in, sawiho tura rawn move nghal turin 

ilo sawm ang u –  

Demand No. 31 - Agriculture & Farmers’ Welfare Deptt.,  

Demand No. 37 – Cooperation Deptt.,  

Demand No. 47 - Irrigation & Water Resources Deptt. 

 

PU P.C. VALALRUATA, MINISTER :  Pu Speaker, Governor of Mizoram 

recommendation leh i phalnain, heng ka department chante inrelbawlnaa hman atan he House 

zahawm takah hian sawiho turin ka rawn move e – 

 

Demand No. Department Amount 

No. 31 Agriculture & Farmers’ Welfare ₹2,42,63,70,000.00 

No. 37 Co-operation ₹18,81,43,00.00 

No. 47 Irrigation & Water Resources ₹99,70,83,000.00 

TOTAL ₹3,61,15,96000.00 

 

Ka lawm e, Pu Speaker. 

 

SPEAKER  : A lawmawm e.  

 

Tunah chuan, Minister zahawm tak Pi Lalrinpuii, Minister zahawm takin House-ah heng a 

Demand-te hi rawn submit-in, sawiho turin rawn move nghal se -  

 

Demand No. 24 - Health & Family Welfare Deptt.,  

Demand No. 29 - Social Welfare, Women & Child Development Deptt.  

 

PI LALRINPUII, MINISTER :  Pu Speaker Governor of Mizoram 

recommendation leh i phalnain, kum 2026-2027 chhunga hman tur atan ka Department chan 

hrang hrangte –  

 

Demand No. Department Amount 

No. 24 Health & Family Welfare ₹9,09,29,96,000.00 

No. 29 Social Welfare, Women & Child Development ₹3,26,90,79,000.00 

TOTAL ₹12,36,20,75,000.00 

 

House dawhkanah ka rawn submit a, sawiho turin ka rawn move nghal e. Ka lawm e. 

 

SPEAKER : Aw le. Kan Minister zahawm tak tak te’n an Demand an rawn submit ta 

a, sawihona kan nei tan ang a.  

 

[House duh angin, member pakhat tan sawi hun chhung minute 10; warning bell miniute 9 ah. 

Minute 12 hnu ah microphone off sak an ni dawn a ni.]  

 

Aw le.Member zahawm tak Pu R. Rohmingliana ilo sawm ang. 

PU R. ROHMINGLIANA :  Pu Speaker, ka lawm e. 

Demand No. 24: Health & Family Welfare Department 

Pu Speaker, a hmasa berin Health & Family Welfare kan sawi ang a. Helaiah hian Universal 

Health Care Scheme hi kan sawi hmasa ber duh a ni. Universal Health Care Scheme hi kan fak 

viau a, a ṭha pawh ka ti viau mai a, kan ram milin kan siam niite'n ka hria a ni. Chumi rual 

erawh chuan tûn sorkar liam taa Health Minister lo ni tawh Dr. R. Lalthangliana leh kan Chief 

Minister lo ni tawh Pu Zoramthanga te vawiin niah hian credit pek a ṭulin ka hria a, a credit 

pawh an phu niin ka hria a ni. Tin, chumi rual chuan vawiin nia kan Health Minister Pi Rinpuii 

pawh fak a phu hle in ka hria, sorkar hmasa thil tih tawhte hetia an han chhunzawm duh laia hi 

lawmawm hle hriat a ni. 

 

September ni 26, 2023 sorkar hmasa hunlai, term tawp lamah khân notification a lo awm daih 

tawh mai a, he Health Care Scheme chungchângah hian. Pu Speaker, he Health Care Scheme 

ni 26 September, 2023 notification hian he Health Care Scheme hi April ni 1, 2024-a hman ṭan 

tûrin a lo ruahman daih tawh a ni. Pu Speaker, notification copy hi House property atan kan 

rawn submit nghal duh bawk a. Pu Speaker, notification hi chhiar chhuah vek pawh a rem lova, 

amaherawhchu i phalnain tawi tê têin notification-a inziakte hi han tarlan ve duh ka nei a ni: 

1. A-na-ah hian a hming tûrah pawh Mizoram Universal Health Care Scheme (MUHCS) 

tiin an lo phuah tawh nghe nghe a. 

2. C-na-ah hian a unit cover tûr family-te pawh a lo ziak vek tawh a, family size chu 

Government-ina database-a an family tih angin chutiang chuan family tin cover theih 

dân tûr te a lo siam tawh a ni. 

3. D-na-ah hian chung family-te chu a benefit la tu tûr an nih thu te pawh a rawn tarlang 

nghe nghe a. 

4. F-na-ah hian ₹5,00,000/- thleng an bill thei ang tihte pawh a lo awm a. 

5. G-na-ah hian Cashless-a tih tûr a nih thu te pawh tarlan a lo ni daih tawh a ni. 

6. H-na-ah te pawh hian a package-te pawh payment for treatment atan package ang chi 

han siamna tûr ang chite pawh tihlan a lo ni daih tawh a, sorkar hnathawkte aṭangin 

premium engemaw chen an rawn thawh ve ang a, a rate chu nakinah la fix a ni ang tih 

ang chite kha tah hian tarlan vek a ni. 

Chuvang chuan, Pu Speaker, hemi Notification ang zêla tûn sorkara hetia a kal chho hi a 

lawmawm ka ti a, chuvang chuan sorkar hmasa a theihtawp lo chhuah tute kan rawn fak tel a 

ni. Tin Pu Speaker, he sorkar tharah hian Thailand lamah te, foreign lamah te Health Care 

Scheme te an han zir niin ka hria a, ṭha hle in ka hria, lawmawm pawh ka ti a. Amaherawhchu 

an zir chhuah hi a tam vak lo nge ni, hemi Notification ang deuh diak diak hian a kal leh tho si 

a. Tin, helaiah hian kan sawi duh chu Pu Speaker, a pulung tih kha kan hrat deuh bawk a, a 

pulungin tûn sorkar hian sorkar hmasa thil tih kha a la chhuak niin a lang deuh ber a ni. 

Helaiah hian kan sorkar kha la kaltlang chho ni ta ila, hetiang hian kan ti lo mai awm mang e 

han tih lai te erawh chu kan han nei ve a. Pakhatnaah chuan Entrepreneur chawisan lam aiin 

Private Health Care Institution-te tihhniam tumna a awm em aw tih hi zawhna lian tak 

keimahah hian a awm a ni. Sorkar hian Private Hospital zawng zawngte hi Agreement ziahpui 

thei mai se, an rate neih sa te hian an rate-ah an buai vang niin ka hria a, tûn sorkar hian rate 

hniama a nawr vang ni tein ka hria a ni. 

Kan private Hospital-te hian Employment an generate nasa a lo ni a. Private Hospital pakhat 

ka zawt a, “Engzah nge hnathawk in neih?” ka tia, “500 chuang kan nei,” an ti tlat. Chuvang 

chuan kan Zoram tan Private Hospital-te hi hna hmu lao tante pawh hna hmuhna hmun a ni. 

Amaherawhchu helaiah hian an rate neih angte kan tih mai loh le tih kha ka rilruah chuan a 

awm deuh a, hniam tê têa tihsak kan tum nge ni? Tin, kan rate han siam dânah hian kan 

Agreement siam dânte pawh hi a inang lo deuh nual ni tein a hriat a. Phai lamah te an rate ang 

deuhten kan zuk tihsak a, Mizoramah kan tihsak thei lo deuh ni te'n a lang a, hei hi a pawi ka 

ti a ni. Tûn sorkar hian han en ṭha leh thei se chuan a lawmawm ngawt ang. An rate anga kan 

tih hian a nihna takah chuan Hospital-te hian damlo an care-na chungchângah te hian min ti 

hniam thei ang em? Tûn anga an care-na ṭha tak kan dawn ṭhinte hi rate hniamtea Agreement 

kan siampui chuan an inthlahdah avang ve ang em? Sum an lak luh loh chuan an hlawh pek tûr 

an nei dâwn si lova tihte rilruah a awm a ni. 

Tin Pu Speaker, zawhna kan neih a chu, sorkar hnathawkte hi an hlawh kan cut dâwn hian an 

phalna kan laksak em? Hei hi dân a ni chiah em tihte hi ka zawt duh a ni. Amaherawhchu sorkar 

hnathawkte an tlawmngaiin harsa zawkte tan theihtawp an chhuah a. A vawikhatnaah chuan 

kan tih tamsak lutuk deuh em? A sorkar lam hi kan ṭang ve thei deuh zawk a lawm ni? Sorkar 

hnathawkte thlatina cut-sakte hi a tam lukut em? Anmahni phalna kan la em tih lai te pawh kha 

zawhna a awm theiin ka hria a ni. Keini MLA-te chu min rawn rawn a, kan phal a, thlatin min 

cut-sak a, keini lam chuan ṭha kan ti a ni. 

Tin, Healthcare-ah hian natna khirh bik Cancer te, Kal thlak (Kidney Transplant) teah bill theih 

loh engemaw zat a awm tlat mai a. Ka thu dawnah cancer-ah pawh chi hrang hrang a awm a, 

cancer pakhat kha thla thum chhunga a damdawi eitûr nuai thum chuang a ni. Mahse Healthcare 

aṭang hian a bill ve thei si lova, an mangang hle tihte pawh ka hria a ni. Chuvang chuan helamte 

hi ennawn leh a ṭhain ka hria. 

Tin, bial ṭhenkhat keini bial angte chu mi harsa tê tê awmte kan ni a. Vawikhatnaa in-register 

nan a hniam ber chi pawh cheng sânghnih zanga (₹2,500) an ngai te hi a van to em! Hei aia 

tlem deuhte hian tihdan a awm em? Sorkarin engemaw zah lo tumsak ve theih dante a awm em 

tih te kha kan sawi duh a ni. Health Care chungchângah hian keini ang bialte chu ṭhingtlang 

aṭangtein kan lo kal a damna duhin, Aizawl khawpui hmun hrang hrang kan rawn pan ve a, 

khum a awm loh avangin harsa chung chungin private-ah te luh a lo ngai ta a. Tukinah ngei 

pawh Pu Speaker, ka dawng a ni, bill an pek theih loh cheng sîngthum (₹30,000) peksak ngai 

kan neo leh a ni. Chutiang chu kan ngah lukut, hetiang chungchângah hian kan Sorkar Hospital-

te hian ṭhingtlang lamte min han hriatsak deuh se tih kha kan sawi duh bawk a ni. 

Demand No. 29: Social Welfare Department 

Tin, helai dinhmunah khân, Gender Budget nikuma kan pass-te kha eng angin nge kan hman 

tak, a ṭangkai viau em tihte kha hriat kan duh deuhva. Old Age Pension-te hi engzah nge tûn 

dinhmunah kan la batsak tih te hriat a va chakawm ve. 

 

Demand No. 31: Agriculture Department 

Tin, helai hmunah hian kan thlaithar lei tûr hunte kan puang a. Example pakhat kan pek duh 

chu sawhthing chu chumi aṭang chuan kan lei ang tih a ni a, an han chho va mahse an leisak 

leh thei si lova, a ni telin a zang a ni. Kuthnathawktute an va khawngaihtlak tak em! Chuvangin 

kan thutiamah i ding hram hram ang u hmiang tih kha ka’n sawi duh a ni. Sawhthing chin tûr 

kan ti a, a chi leina tûr nei lo kan va tam em, a chi dah tawih aite khân a leina nei lote kan pek 

mai loh. Tûn sorkarah hian hlawhtling tûrin hausak phawt a ngai em ni tih kha ka zawhna a ni, 

hausak phawt loh chuan kuthnathawktu hlawhtling pawh a nih theih loh a nih hi. 

 

Tin, Agriculture Minister hian min hriatsak se ka tih ka nei a. Ka bialah hian Hruizik hmun 

siam an intihhmuh ṭan a, a ṭangkai khawp mai a, a market a ṭha bawk si a. Amaherawhchu 

Scheme-ah hian a awm chiah lo nge ni, tui khuah sak dân tûr te, tui pipe pek dân tûr te an van 

hle mai a ni. Nikhat thilthu lekah cheng sângriat, sângkua (₹8,000 - ₹9,000) an la lût mai a, 

chuvang chuan Hruizik chungchâng te pawh hi sorkar hian uluk deuhvin hma han la ta se la tih 

te kha kan sawi duh a ni. 

Demand No. 37: Cooperation Department 

He Department hi department pawimawh tak a ni a, Central lamah pawh an dah lian viau a, 

kan State-ah hian kan va dah lian lo em! He House zahawm takah pawh hian kan sawi lang ve 

duh a ni e. Pu Speaker, ka lawm e. 

 

SPEAKER :  Minute 5 vel a la awm a. Chawl rih ila, dar 2 pm ah kan lut khawm leh 

dawn nia. 

 

[Recess] 

 

[2:00 pm] 

 

SPEAKER : Aw le, tu nge han sawi leh ang le? Member zahawm tak Pu T. 

Lalhlimpuia ilo sawm ang. 

PU T. LALHLIMPUIA :  Pu Speaker, ka lawm e. Vawiinah Pi Lalrinpuii leh Pu 

PC Vanlalruata te demand kan sawiho leh dâwn a, a lawmawm hle mai. 

Demand No. 24: Health & Family Welfare Department  

Kumin 2026-2027 atana an sum hman tûr hi a hma aiin nuai 5434.82 in a tam zawk a, za zelah 

6.35 velin a pung niin a lang. Hei hian hmasawnna nasa tak a thlen dâwn tih a hriat a, a 

lawmawm hle a ni. Tin, National Health Mission, Major Head 2210 hnuaiah sorkar share leh 

SMS tel khawm sum ruahman kha nuai 2164.34 a ni. Kan Scheme kan kalpui tûr rual hian 

hriselna innghahna tûr sorkarin a thil chi hrang hrang a tihchak tûrah hian a lawmawm ka ti 

hle. 

 

Zoram Medical College and Hospital (ZMCH) chungchângah hian tuna kan Demand for Grant 

atanga a landan in khum 520 awm thei tura tihlen niin ICU pawh 13 atangin 26 ah tihpun niin 

a lang. Minister-in hei hi windup-naah te min telhsak thei ang em? 

 

Tin, Aizawl Civil Hospital te pawh Aizawl Smart City hnuaiah tihchak leh hmasawn mek a ni 

a. Kal thlakna tûr kidney transplant pawh kalpui thuai tûr a nih hmel a, hei pawh hi Minister 

khan min hrilh chiang thei em? 

 

Tin, keimahni bial leh district lamah han sawilan tel ka duh chu UPHC Sazaikawn hi 2024 

khan CMO Lunglei nen lehkha ziakin, he UPHC hi jail ram a nih avangin land lease-a leh tûrin 

Revenue Department leh Home Department hnenah pawh lehkha ka ziak tawh a. National 

Criteria-ah khan ram (lease) an neih loh chuan teh ve theih an ni tlat lo mai a, chu chu kan 

buaina a ni. Hmasawnna tûrin land lease kha min siamsak thuai sela tih ka ngen duh a ni. 

 

Tin, Buarpui PHC hi han tarlan hram ka duh chu tun tumah pawh khan eng emaw chen chu 

Department-ah pawh kan harsatna te chu ka thlen tawh a, ziak te pawhin min chhang a. Chutah 

chuan Data Entry Operator (DEO) hi bill leh reporting atan a pawimawh hle laiin tun hnai te 

October thla khan a chawl a. Heng ang post te hi min hnawhkhah sak theih em? Tin, Pharmacist 

leh Ophthalmic Assistant post hi rei tak hnawh khah loh a ni tawh bawk. Tin, Medical Quarter-

ah hian thawktu 15 an awm ve a, an indaih lo hle mai. Hei hi engtin emaw project atangin thil 

tihtheih dan a awm dawnin ka hria a, min chansak ve thei sela ka duh hle mai. 

 

Tin, Department ka ngen duh chu NHM leh DHS ni tain ka hria. Kan employee-te hi kan in 

mixed-up thin hi ka bialah pawh tum khat buaina kan nei tawh a healthworker transfer 

chungchângah. Chuvang chuan department hi hei aia awlsam tûr deuh hlek hian ICT 

Department-te nen hian tangkawp a Employee Registration hi mumal zawka kalpui te hi a ṭha 

em? Tah chuan eng emaw han attached awm te mumal deuha, Aizawl lamin an hriat chiah loh 

te pawh a awm theiin ka hria a, nem takin ka sawi a nih chu. 

 

Demand No. 29: Social Welfare Department 

Demand no.29-na Social Welfare-ah hian SMILE Scheme Lunglei District huamchhung a mi 

harsate chhawmdawlna tura Support for Marginalized Individuals for Livelihood and 

Enterprise (SMILE) kalpui hi lawmawm ka ti hle. Lunglei DC hmalakna hnuaiah Bazar Veng, 

Chanmari, Electric leh Venglaite thlan a ni hi a lawmpuiawm hle a, he kan hmalakna hi 

bultanna chauh ni mah sela hmasawnna chak takin kalpui a ngaiin ka hria. Chawikan kan nih 

theihna laiah min chawikan tûrin Lunglei aiawhin ka ngen duh bawk. 

 

Tin, Project Leap hnuaiah hian Lunglei Empowerment for Access and Equity for All Persons, 

Lunglei District-a rualbanlote health assessment leh UDID Card siamsakna project hi Lunglei 

West chhung bikah an chhawr vek theih nan sorkarin hma min lak sak ula ka duh hle mai. 

Anganwadi Infrastructure hi vawi thum ka dinpuina a ni ta. Ka bialah hian Hauruang, Serte, 

Vanhne, Lungdai, Thuampui, Sertlangpui te hi hmun hlui tawh a ni a, building pawh a hlui 

tawh hlawm a. Tin, tun hnai hian Hauruang hi an Land Compensation leh Department 

ṭangkawpin min neihsak mek a, hma min laksak mek a, a lawmawm ka ti hle. 

 

Tichuan, District Child Welfare Lunglei hi a bikin Child Welfare Committee-te hian case 209 

kumin financial year kal mekah hian an dawng a, thla tin case 17 vel dawng ang an ni. DCWU-

te hi thuamchak a mi rinawm leh mi rintlak kan chhawr zel te hi a ṭul ka ti hle a, House kaltlang 

hian ka tarlang duh a ni. 

Demand No. 31: Agriculture & Farmers' Welfare Department 

Demand No.31 - Agriculture & Farmers’ Welfare Budget hi ‘Lo neitu Budget’ tiin a vuah hial 

theihin ka hria. Object Head 31-na Grants-in-Aid hnuaiah khan crore 182.87 zet dah hi a ropui 

ka ti a. Hei hi lo neituten a takin an hlawkpui tûr, Subsidies leh Inputs, thlai chi leh hlo, khawl 

leina atana hman a ni tûr hi a lawmawm hle in ka hria. 

 

Tin, Custom Hiring Centre (CHC) chungchâng hi Department-in an performance hi kan enzui 

ngai em tih Minister ka zawt duh a. Department-te hian enzui emaw monitoring emaw neih hi 

a ṭul hle in ka hria. Tin, thlan dan chungchâng thuah Mizoramah hian vawiin thlengin Custom 

Hiring Centre 300 chuang din tawh niin, Department hian CHC kaldan hi mumal zawka enpui 

theih ni ta sela. Tin, hemi hnuaiah hian Department-in eng ang hmanrua nge a pek chhuah tih 

te rilruah a awm a. Need-based in nge, District-wise in nge, zau ang zawngin nge? Tin, duhsak 

zawng inpek te hi a awm em tih thlengin min han chhang se ka duh a ni. 

 

Tichuan, ATMA chungchâng hi tlem han tarlan ka duh chu he scheme hi full pattern 90:10 

ratio a kalpui kha a ni a, District 8-ah kan kal mek. Lunglei pawh kum eng emaw zat hnuah kar 

hmasa zirtawp leh inrinni khan kan han hmang ve a. Chutah Agri & Allied Department hnuaiah 

Horti, Fisheries, AH & Vety-te kan han kal khawm a, Scientist-te nen interaction neiin, Kisan 

Mela cum Exhibition neih a ni bawk a. Hei hi Lunglei mipuiin an hlut hle mai a, Agriculture 

department hian hei hi uar zawk a kan neih hi a ṭha hle in ka hria. 

 

Tin, Department indaih lohna hi han tarlan hram ka duh a. Lunglei hi Department mumal zawk 

a kan hnathawktute hi min tihbelhsak theih chuan a lawmawm hlein ka ring. 

Demand No. 37: Cooperation Department  

Cooperative Education hnuaiah Mizoram Cooperative Union tan nuai 264.17 an dah a, Lunglei 

District Cooperative Union tan nuai 56.51 dah a ni thung. Hetah hian Leadership Development 

Programme leh Cooperative Education Field Programme-te buatsaih ṭhin a ni a, Study Circle-

te pawh din a ni. Hei hi mumal zawkin tuna kan kawng ṭha tûr leh kan development kal chho 

zelah hian Cooperative Union hi tihchak kan ngai hle a ni. 

 

Pu Speaker, vawiina Pu PC Vanlalruata leh Pi Lalrinpuii Minister zahawm tak takte Demand 

hi he House zahawm takah hian pass ni se tiin ka thlawp e. Pu Speaker, ka lawm e. 

 

SPEAKER : Le, tunah chuan kan member zahawm tak Pu Lalrinsanga Ralte i lo 

sawm ang. 

PU LALRINSANGA RALTE :  Pu Speaker, ka lawm e. Vawiinah kan Minister 

zahawm tak takte pahnih, Pi Lalrinpuii leh Pu PC Vanlalruatate Demand kan sawiho leh dâwn 

a ni. Kan Finance Department hian vawiin nia kan Minister pahnihte hi an duat hlein ka hria; 

nikum BE aiin tun kumah a pung tlangpui a, ka lawmpui takzet a ni. 

Demand No. 24: Health & Family Welfare Department  

Nikum BE aia an punna hi 10.07% vel a ni a, ka lawmpui takzet. Hetiang a nih chuan thingtlang 

lama kan Sub-Center, PHC leh CHC-te tân pawh helai kan sum pung hi hman theih ni tûrah 

ngai ila, kan lawm ngawtin ka ring. 

 

Vairengte hi nichinah kan Home Minister zahawm takin zawhna a chhannaah khan thil ropui 

tak mai a sawi a, ramri area-laite duhsak bîk an tum thu a sawi a. Vawiinah pawh hian kan 

Minister pahnihte hian ramri hrula awmte, ramri khuate han duhsak ve thei se ka duh a ni. 

Ramri venhimna ṭha ber chu a ramri khuaa awm development pek a ni tih hi he House hian kan 

hriat atan a ṭha ang. 

 

Vairengte CHC hi Mizoram CHC-ah chuan a lian ber leh a lun ber pawl a nih ka ring. District 

hospital tam tak eng emaw zat ho ai hian Vairengte CHC hi a hmangtu kan tam a ni. Vairengte 

population khu 14,000 chuang kan ni a, chauh ni lovin ramri duty police-te, khulai highway 

leh ṭhenawm state vela Mizoram hmun hrang hrang atanga rawn kalte hian an chhawr ber a ni. 

Chutah chuan MBBS doctor pakhat chiah kan nei a, hei hi a fuh lo hlein ka hria. He sorkar hian 

ramri khuate, ramri hnaih khuate min ngaihpawimawh hi a ṭul takzet a ni. 

 

Nikum September thla khan NHM atanga doctor dah kha a bang a. Tunah hian MBBS pakhat 

chauh neiin kan awm a, kan indaih lo takzet. Kan Minister hian duhsak bîk priority min pe a, 

Vairengte a pawimawh zia hriaa a rang thei ang bera doctor min dah belh sak hi ka ngen a ni. 

Tin, kan ngenna min tihhlawhtlinsak a, session-ah leh ama mimalah pawh ka sawi tawh a, X-

ray khawl min pe ta kha kan lawm takzet a, lawmthu ka sawi a ni. 

Chutiang bawkin Phaisen khu ramri a ni a, khualaia sub-center-ah khuan thawktu tumah kan 

nei lo. Health and wellness officer kan dah kha a bang a, tunah khuan thawktu awm lovin an 

awm. Kan Minister hian min ngaihpawimawhsak se, sub-center-a thawk tûr hi ruahmanna min 

siamsak vat theih chuan a lawmawm hlein ka ring. 

Tin, Bilkhawthlir PHC khu staff kan indaihlohna a nasa khawp mai. PHC Bilkhawthlirin a 

enkawl khuate a hautak a, a catchment area-te a lo zau a. Chuvang chuan khulai pawh khu 

ngaihtuahna kan hman viau a ṭulin ka ring. January 2026 data bîk chauh hi han sawi ila, 

Bilkhawthlir PHC-ah khuan January thla chhung khan emergency case hi 477 a lut a, admit 39 

kan nei a, nau nei 7 an awm a, OPD-a inentir hi mi 332 an ni. Chutiang khawp chuan 

Bilkhawthlir PHC pawh hi a lun a, staff kan indaih lo, a bîk takin grade IV group 'D' hi driver 

tûr pakhat tal min pek a ṭulin ka hria. Term hmasa khan Bilkhawthlir PHC hman tûrin 

ambulance ka leisak tawh a, tunah khuan an hmang ṭangkai khawp mai. Amaherawhchu, driver 

an neih loh avang khuan buaina nasa tak an tawk a, kan Minister-in hei hi min hriatpui theih 

chuan a lawmawm hle ang. 

Tin, CSS hnuaia thawk tam tak nei kan ni a, Health Department-ah NHM hnuaia thawkte dah 

ngheh eng zat nge awm tawh tih hi hriat a ṭhai ka ring. Dah ngheh tûra hmalakna engtin nge a 

kal zel dante pawh min chhan theih chuan a lawmawm ngawt ang. 

Health Department hnuaia han sawi leh ka duh chu MUHCS chungchâng hi a ni, healthcare 

chungchângah hian. Phai lama kan empanel hospital-ah hian refer hi ni 13/02/2026 thlenga 

chhannaah khan mi 1919 an awm a. Chutah chuan damlo refer-te hian vaibelchhe 32 nuai 34 

leh 79,942 damlo enkawl nân hman a ni a, chu chu vawiinah hian he House-ah Member-ten 

kan zawhna Unstarred-ah chhanna a ni. Chutah chuan Mizoram chhunga empanelled hospital 

ni lo, entirnan Ebenezer kan tihte, LRM kan tihte, Trinity kan tihte, Aizawl Hospital kan tihte, 

empanelled hospital ni lovah hian mi 3121 hi emergency case anga refer-a kal an awm a, chung 

enkawl nân chuan ₹ 13,91,99,721 hman a ni bawk. 

Vawiinah hian engati nge kan ram chhunga helaia kan damdawi in ṭha neihte hi sorkar hian 

rang taka sawirem pui a, mirethei leh harsa zawkte inenkawl theihna tûra ruahmanna a siampui 

vat loh tih hi ka zawhna a ni. A chhan chu tunah hian mi 1919-te enkawlna tûrin vaibelchhe 32 

chuang phai lamah kan seng a, Mizoram chhungah mi 3121-te enkawlna tûrin vaibelchhe 13 

vel chiah a ni. Chuvang chuan, Mizoram an rate a to kan ti kan ti hi a lo ni chiah lo em ni aw? 

Hetiang a nih chuan mi tam takin an ngaihdan tûrah chuan phai lama kan empanel hospital-a 

kan thawn thlak hian helaiah hian lo hlawkpuitu an awm ve ta mai emawni le tih mai hi a awm 

dâwnin ka hria. 

Kan sorkar hian Mizoram chhunga mirethei leh harsa zawkten an inenkawl ve zung zung 

theihna tûrin helai kan damdawi in ṭhate hi ruahmanna siampui a kan ziah luh vat hi a ṭulin ka 

hria. Tin, zawhna unstarred-ah khan State pawna empanelled hospital-ten patient an enkawlna 

rate hi zawh a ni a, amaherawhchu 'Confidential' tiin min chhang tlat mai hi a dikin ka hre lo. 

RTI pawhin an lo zawt tawhin ka hria helaiah Member ngei te'n. Mizorama rorelna khawl sang 

bera ṭhute'n an rate an hriat ve duh chuan, sorkarina agreement a siampuina rate hi eng nge kan 

hriat theihlohna chhan tûr hi awmin ka hre lo. 

Chuvang chuan hei hi House zah lohna a ni em aw department lamte hian tih hi vawiinah ka 

rilruah a awm lian khawp mai. Phai lam empanelled-te nena an damlo enkawlna rate kan hriat 

si loh chuan, engtin nge Mizoram chhunga hospital-te "Min lo biak rempui r'u", "Min lo sawi 

pui r'u" ti te sorkarah hian engtin nge kan biak rempui theih teh lul ang? Phai lama an 

damdawiin, khulaia empanelled hospital-a an rate hi kan hriat hi a ṭul takzetin ka hria 

Demand No. 29: Social Welfare Department  

Social Welfare, Women & Child Development-ah pawh hian 4% lai maiin nikum BE aiin a 

han pung a, ka lawmpui takzet. Tin, kan Minister-in ṭhahnem a ngai a, ruang phurhna a han 

buaipui te hi ropui ka ti takzet a, lawmthu ka sawi duh a ni. 

 

Hetiang a nih rual hian Pu Speaker, mi rethei leh harsa tak tak, phai lam inenkawl ngai, tirh 

tam tak an awm a, vanduaithlak taka thia rawn haw hi an awm ṭhin. Heng phai lama boral tate 

ruang phurh haw theih dan tur hi a awm ve em? Phai lam atanga boral ruang phurh haw theih 

dan tûr hi kan sorkar hian ruahmanna a siam theih chuan a lawmawm ngawt ang. Mi rethei leh 

harsa zawk tam tak ṭanpuitu nei mang lo tam tak te phai lama inenkawl ngai an awm ve ṭhin a, 

hengah hian sorkar hian ruahmanna a siam leh theih chuan a lawmawm ngawt ang. Tin, Social 

Welfare Department hi an technical staff hi an tlem hlein ka hria. Tuna ka hriat dan hi a dik 

em, AE pakhat an nei a, JE pakhat an nei a, chu pawh chu PWD atanga deputation-a lak niin 

ka hria. An department hi, Tribal Affairs lampang, Article 275 khawih kha Planning lamin an 

lak sak tak avâng hian technical khawih thei lo tura ngaih an nih vang nge ka hrelo. 

Amaherawhchu, tunah hian hmun thum, hmun li laiah hi chuan department hian hnathawh an 

la neiin ka hria a, hengte avâng hian Social Welfare Department pawh hi technical staff-te an 

neih belh theihna tûrin ruahmanna siampui theih ni se a ṭhain ka ring. 

 

Demand No. 31: Agriculture & Farmers' Welfare Department 

Agriculture & Farmers’ Welfare pawh hi ka lawmpui khawp mai, nikum BE ai 26.93%-in tun 

kum BE hi a pung a, a lawmawm takzet. Sorkarin kuthnathawktu te tana kan ruahman, Hand-

Holding-a kan dah te, tin, thingtlang loneituten a hlawk zawka an hman theihna tûrin he pawisa 

pung pawh hi hman ni thei ngei se a ṭha ka ti. 

 

A bik takin ka bial Serlui hi potential area kan tih tawh kha. Chutiang a nih avâng chuan 

ruahmanna pawh ka bial chhungah ka Minister-ten an siam thiam tûrah ka ngai. Khumi 

Vairengte, Chite Pai zau kan tih, khumi zauah khuan chhungkaw tam takin huan lo ram an nei 

a, a panna kawng hi khu rei tak ata tawh kan buaipui a, kan Minister hian hengte hi min 

ngaihtuahsak thei se a lawmawm ngawtin ka ring. 

 

Tin, leilet kan nei ṭha a, leilet hmun khu tunah khuan sangha dilah te an let fer fur tawh mai a, 

hengte a nih avâng hian buh kan thar tlem takzet. Buh tharna hmun ṭha tak kan nih avâng hian 

kan sorkar hian ruahmanna min neih ṭhat sak a, a leilet panna kawng te ruahmanna min neih 

sak a, tin, power tiller leh tui pump-na khawlte ruahmanna min siamsak zung zung tûrin ka dil 

bawk a ni. 

 

Tin, Bilkhawthlir, Champhai tawn tirh atanga khumi zau chhak lam khu 4km vel a ni a. 

Khulaiah khuan leilet hmin ṭha, buh chinna tura ṭha em em kan nei a. Khungte khu a panna 

kawng hi min siamṭhatsak theih chuan hei aia hlawk zawk leh tam zawk hian buhte pawh kan 

thar chhuak thei ngeiin ka ring. 

 

Khatiang kha kan nih avangin kan department, Agriculture leh Irrigation, tihian ka sawi kawp 

mai ang a. Irrigation-ah pawh nikum BE aiin kan pung a, a lawmawm ka ti. Chutiangah chuan 

kuthnathawktu leh harsa zawkte, thingtlang lo nei mi te tana he sorkarin ruahmanna nasa zawk 

a siam a, an ruahmanna ang tak hi dik leh fel taka a hmu tûr ten an dawn fel theihna tûrin 

duhsakna ka hlan bawk a ni. Pu Speaker, ka lawm e. 

 

SPEAKER : A hmang dik hle mai. A lawmawm e. Tunah chuan Member zahawm tak, 

Pu K. Hrahmo i lo sawm ang. 

PU K. HRAHMO :  Pu Speaker, ka lawm e. Champhai North bialtu policy kha ṭha 

ka ti riau mai a, apply ve ka tum a ni. "A lal lalin a hnung lamah an sawi ṭhin," an tih kha. 

Mahse in sawi duh si lo a, a lal lain a hma kan hruai ve tawh mai aniang chu. 

Minister zahawm tak Pu P.C. Vanlalruata portfolio chan, Demand No. 31, 37, leh 47-ah hian 

Member-ah min rawn ruat ve avangin a chiang zawkin hre thei tûrah kan inngai a. Demand 

No. 31 leh 47, Agriculture & Farmers’ Welfare leh Irrigation & Water Resources-ah te hian 

sawi ve ka duh a ni. 

Demand No. 31: Agriculture & Farmers' Welfare Department 

Agriculture hi a pawimawh hle a. All India-ah chuan Chhattisgarh hi agriculture lamah ṭan la 

tu ber state a ni a, an budget pumpui atangin 15.3% an dah a ni. Telangana pahniha ni leh 

mûngin 10.1% an dah bawk. Chutih lai chuan Mizoram hi kumin chu tlem azawng tihpun ve a 

ni nachungin kan budget pumpui atangin 5.7% chauh kan dah ve a ni. Budget pumpui atanga 

5.7% han dah chu tam tawk tûrah leh ṭha tawk tûrah ka ngai. 

 

Ka sawi duh ber chu session kan neih hmasak ber tun term hmaa ka sawi, he House ngeia kan 

House Leader zahawm takin min chhanna kha a ni. Phura leh Chamdur khi a hriat thu leh a 

tlawh tawh thu sawiin, "Kan khawih dâwn a ni, hmasawnna, leilet lamah ṭan kan la dâwn a ni," 

a ti a. Hei, kum hnih dawn dawn kan nghak tawh a, hmasawnna reng reng khilam khi min thlen 

lo a, hei hi eng nge a chhan? Tun Budget-ah chuan khilam Phura leh Chamdur lamah chuan 

beiseina sang tak nen kan lo thlir tawh e. 

Tin, kan problem ber khi eng dang a ni lo, leilehna tûra an hman ran khi lawi te, bawng te khi 

a tam lutuk a. Khi khi tractor nen replace a ngai a ni. Tractor awm se chuan khi khi an tiral ang 

a, tichuan kum khatah buh vawi hnih a thar theih ang a, thlasik thlai an ching ang a, Lawngtlai 

leh Siaha District chu an supply thei lutuk ang. Ran tam lutuk avang khian duh angin an che 

thei lo a, kum khat vel bak thlai an thar thei lo a ni. Chuvangin engpawh nise, tractor hi a tam 

thei ang ber kan mamawh hle a ni. 

Demand No. 47: Irrigation & Water Resources Department 

Irrigation lam hi 0.6% chauh kan dah a. Hei hi leilet neitu tâna a pawimawh ber a ni si a, helam 

hi tlem, tam zawk dan awm thei se a ṭha hle tûrah ka lo ngai ve a ni. 

 

Demand No. 24: Health & Family Welfare Department 

Minister zahawm tak Pi Lalrinpuii portfolio tlem azawng han sawi ve ka duh a, a bik takin 

MUHCS chungchâng hi a ni. House Leader zahawm takna Press hmaa a puan khan, "MUHCS-

a registration siam, an vaiin nuai 11 leh eng emaw zat a ni," a ti a. Tichuan, "PMJAY atanga 

registration siam chu nuai riat leh singkua (8,90,000) vel a ni," a ti bawk. 

 

A awmzia chu PMJAY, Golden Card kan tih, Modi Card-a registration siam hi nuai 9 vel kan 

nih laiin Mizoram MUHCS-a in-register hi nuai 2 leh tlem chauh kan ni a, an vaiin nuai 11 

registration kan siam tihna a ni. Tichuan, kumin kan kal meknaah damlo 31,726 kha PMJAY 

Golden card chhawrtute an ni a, chutih laiin state atanga kan pek mihring damlo hi 17,739 an 

ni. Pawisa kan sen hi, PMJAY atanga 31,726 kan pek sak hi chu India Sorkar rawn tum a ni a, 

Golden card hi card pakhatah nuai 5 thleng a bill theih. Keinin a kan pek sak chu 17,739 chauh 

hi a ni lawm ni? Hmun thum atanga ṭhena hmun khat chauh kan pek sak a ni. 

 

Tin, hmanniah Hon. Minister-in a sawi a, "PMJAY Golden card atangin sum kan hmu ṭha lo, 

kan hmu tlem a ni, kan beisei angin min rawn pe thei lo," a ti a. Hei hi kan dil ṭhat loh vang a 

ni mai lo em? Chutiang a nih chuan an duh anga kan pe ṭha lo, a system kan tih fuh loh vanga 

min rawn pek sak lo mai a ni lo em ni? 

 

Tin, vawi hnih ka zawt tawh a, mahse ka zawhna tak hi House Leader zahawm tak pawh 

Minister zahawm tak pawhin min chhang hleithei tlat lo. Tunah vawi thum nân kan zawt nawn 

leh ang—Sorkar hnathawk ho hlawh kan cut kan ti dâwn nge, an contribution hi thla khatah 

engzat chiah nge in collect? Thla tin in collect si a, hei hi thla khata in collect zat kha hriat ka 

duh a ni. 

 

Tin, hei golden card kan tih hi chu Hospital admit hma ni thum investigation an tihna pawh 

kha an telh a ni (three days pre-hospitalization cost). Tin, damlo kha a chhuah atanga ni 15 a 

inenkawl zuina tûr (15 days post-hospitalization cost) kha a tum ve a ni. Hetiang hian MUHCS 

hian kan ti ve thei em? A chhan chu damlo an admit hma hian thisen test a ngai a, X-Ray tih a 

ngai a, CT scan te tih ngaiin pawisa tam tak tah khan an seng zawk a ni. 

 

Chuvangin, admit hnu chauh kan pek sak hi chu cashless a niin ka hre lo, tuna kan kal dan hi 

semi-cashless in a kal zawkin ka hre tlat. Chuvangin kumin hi 3 days hospitalization cost tal hi 

tum sak ve ila, doctor hovin kan entir a, X-ray man te, thisen man te chawi a ngai zel a, kha 

kha pawisa kan sen tamna ber lai a ni. Chuvangin three days tal chu ni ve se la. Tin, min 

discharge hnuah inenkawl zuina 15 days tal a cost kha tum ve theih ni se a ṭha dâwn lawm ni 

tih suggestion kan thawh a ni. 

 

Tin, bial lam chanchin tun tuma sawi loh theih loh pakhat ka neih chu, Palak biala khawpui ber 

leh khaw lian ber chu Tipa a ni a, damdawi-in kan nei ve a, doctor pakhat min pe ve a, kan 

lawm khawp mai. Mahse MO quarters hi a chhe tawh khawp a, luah tlak a ni lo. Hmanni ka va 

kal a, a chhungah ka va lenglut ang e ka ti a, ka va lut chu kel pa rim nge nam, eng rim nge 

pawh ka hre lo, ka chhuak chu ka damlo ṭep a ni. Luah tlak lohin rei tak a awm tawh a ni. 

 

Chuvangin, doctor luah tûr quarter pawh kan nei lo a ni, mahse a hmun a rem si a, thil dang 

pawh ka phut lo; he quarter siam that chauh hi. Kumin chu min sak sak ve hram rawh se.  

 

Thil tam tak sawi tûr awm mahse ka sawi tawh lo ang a, kan Minister zahawm takte pahnih 

demand hi ka support e. Pu Speaker, ka lawm e. 

 

SPEAKER :  Aw le, lawmawm e. Tunah chuan member zahawm tak Pu Jeje 

Lalpekhlua ilo sawm ang.  

PU JEJE LALPEKHLUA :  Pu Speaker, ka lawm e. Vawiinah kan Minister 

chhuanawm tak pahnih Pu P.C. Vanlalruata leh Pi Lalrinpuii te Demand kan sawiho tûr hi a 

lawmawm hle in ka hria. An Department chan ve veah hmasawnna hrang hrang kan hmu chho 

zel hi a ropui ka ti takzet a ni. 

Demand No. 31: Agriculture & Farmers' Welfare Department 

Agriculture Department hi keini thingtlang lam bial tân chuan kan nu leh pa ber an ni a, lo nei 

a eizawng chhungkaw tam takin nghahna leh beiseina eng petu an ni. A changtu Minister Pu 

P.C. Vanlalruata leh Department lama thawktute inpekna leh thawhrimna hi a ropui ka ti a, tun 

kum hnih chhung pawh hian kan hmu chho zel a ni. Kum 2026–2027 Agriculture & Farmers’ 

Welfare Department budget hi a vaiin ₹ 2,42,63,70,000/- a ni a, kum 2025–26 BE aiin ₹ 5,153 

lakhs in a tam zawk. Nikum ai khan kumin Budget Estimate tamna hi 26.96% niin hei hi 

Demand for Grants pumpui atanga chhutin 1.42% a ni. 

 

Pu Speaker, kan sorkarin a intiam ang ngei thlai thar a lei hi lawmawm ka ti a, he sorkar hian 

kuthnathawktute a ngaipawimawh hle a ni. Sawhthing hi quintal 3,40,098.3 lei nân sorkar hian 

cheng vaibelchhe 141 nuai 16 sing riat sang 4 zali leh cheng sawm (₹ 1,41,16,48,410) a pe 

chhuak tawh a. Hei hi kumin February thla atanga kan bialah Thingsai BCC leh Cherhlun ACC-

ah te pawh sawhthing lei ṭan a ni leh tawh a ni. Hnahthial District-ah 5th Feb, 2026 thlenga 

sawhthing quintal 18,878.48 hralh chhuah tawh a nih chungchangah pawh hian a changtu 

Minister te leh theih tawpa hma latute chungah lawmthu kan sawi duh a, hemi bak hi hralh tûr 

tam tak kan la nei a, hei pawh hi chak zawka hma min laksak tûrin kan ngen nghal a ni. 

Kum 2025 chhung khan Kolasib leh Mamit District-ah leilet neitute thar chhuah buh hum 

quintal 1,472.80 chu cheng nuai 44 sing khat leh sang 8,400-a lei a ni a. Pu Speaker, hei hi a 

hmunah ngei ZPM ṭhalaiin kan zuk tlawh a, khulai an leina hmun te a ropui kan ti a, 

kuthnathawktute sorkar kan ti a ni. ZPM sorkar hi a takin kuthnathawktute tana awm reng a ni 

tih hei pawh hian a tilang chiang hle a, kan lawm hle a ni. 

Hmun phiah chungchang han sawi leh ila, empanelled buyer leh non-empanelled buyer 

ZOHANDCO kaltlangin quintal 37,810 lei a ni tawh a. Tin, kum 2026–2027 budget-ah khan 

bana kaih hnuaiah thlai thar leina tûr ₹ 15,000 lakhs dah a ni leh te kha lawmawm hle a, lo 

neituten an mamawh em em tui lakna tûr pipe 50% subsidy-a a lei theih nân ₹ 250 lakhs 

ruahman a ni te pawh hi a lawmawm hle a ni. 

Agriculture Department-in a digital crop insurance survey an thawh ṭhat avanga lawmman ₹ 

60 vaibelchhia lai an dawng thei te hi a lawmawm hle a. 2026–'27-ah hian SASCI part VII (B) 

leh Part–VIII hnuaiah incentive state sorkarin kan dawn atangin Agriculture link road tûr kan 

nei dâwn niin ka lo hria a, Hnahthial District te pawh kha a changtu Minister-in min 

ngaipawimawh a, min ngaihpawimawh chhunzawm zel tûrin kan ngen a ni. 

Tin, Hnahthial District-ah hian tun hnaiah DAO Office building leh Staff Quarter te saw a hlui 

tawh em em a, hengte pawh hi sak ṭhat a nih leh theih nân a theih tawpa hma min lak sak tûrin 

kan ngen nghal bawk a ni. Pu Speaker, School of Agriculture Sciences hi District dangin kan 

neih loh, Hnahthial District-in kan neih kan inchhuan ve em emna a ni a. Sawlai saw tlem lai 

khan Subject Committee–III, ka Chairman-na hnuaiah kan va kal a, hei kan member, House 

member-te nen kan va kal a, sawlaiah sawn hmalakna tûr tam tak hma chhawp awmte kan va 

enho a ni. Chutah chuan Committee-in kan lo ngenna angin, electric bill leh tui bill 

chungchanga Assembly Subject Committee–III-in kan lo rawtna te leh kan ngenna te kha 

tihhlawhtlin a ni chho te kha lawmawm hle in ka hria. Saw complex saw kan naupan laia kan 

talna hmun ber a ni a, approach road-ah sawn kawng inkalpawhna te saw a ṭha lo khawp mai 

a, sawng te pawh saw a changtu Minister-ah Subject Committee–III te khan recommend-ah 

kan lo dah tawh a, heng kawng approach road te pawh saw min ngaihpawimawhsak tûrin kan 

sawi leh duh a ni. 

Demand No. 47: Irrigation & Water Resources Department 

He Department hi Mizoram District 11 enkewl tûr hian District paliah chauh office a awm a, 

Division Office a la awm thei a, heng Division hnuaiah hian Sub-Division 10 an awm mek a 

ni. Chak zawka hmalak a nih theih nân District tina Division Office leh Supporting Division 

Office hawn belh bakah, a khaikhawmtu tûr Circle Office siam thar a ṭul hle a, hemi tûr hian 

hmalakna awm tawh em tih kha kan changtu Minister-in min hrilhfiah se a lawmawm hle ang. 

Tin, kan bial lam han sawilan leh ila, South Vanlaiphai khua hi leilet ṭhatna hmun a ni a, tin, 

Hnahthial District chhungah kan potential area-ah hian tui lakna tûr channel kan mamawh ve 

em em a ni. Irrigation Department hi kan District-a a awm loh avang hian hmalak dan min 

ngaihtuahsak theih chuan a lawmawm hle ang. Tin, sorkarin leilet neituten an hman tûr tractor 

subsidy-a a sem chhuah tûr kha South Vanlaiphai leilet neitu chhungkaw 80 chuangten hman 

tûr tractor kha kan hmu ve dâwn a, hei pawh hi MLA fund atangin a tractor leina subsidy atanga 

kan inpek ve tûr a kha MLA Fund hmanga leisak kan tum nghe nghe a ni. 

 

Demand No. 24: Health & Family Welfare Department 

Health & Family Welfare Department leh Demand No. 29-na, Social Welfare, Women & Child 

Development Department hi sawi kawp mai ila, a changtu Minister Pi Lalrinpuii a fakawm ka 

ti hle a ni. A thawhrimna leh inpekna azarah a department chan teah malsawmna tam tak hmuh 

tûr a awm a, Achiever’s World-ah Indian Achievers Forum-ten Health Department-a a 

hmalakna teah hlawhtlinna hrang hrang a chan avanga Women Icon Awards 2026 an hlan te hi 

a ropui ka ti hle a ni. 

 

Mizoram Universal Health Care Scheme (MUHCS) chungchang hi kan sawi fo tawh a, han 

sawilan loh atan chuan a uiawm ka ti hle. He scheme ṭha tak kan neih theihna atan hian kan 

Chief Minister leh Health Minister Pi Lalrinpuii leh a bikin kan Adviser to C.M Pu TBC 

Lalvenchhunga te leh thawktu zawng zawngte thawhrimna leh inpekna te hi vawiinniah 

miharsa zawkte, a bikin thingtlang lama awmten kan chhawr chho zel a, a lawmawm hle in ka 

hria. 

 

Pu Speaker, hemi chungchangah hian i vei lama ṭhute khan an rawn sawilang a, an lo tihsa 

tawh kan han chhunzawm ang mai te khan an han sawi a, a lehlamah chuan thil ṭhaah hi chuan 

han insupport tawn zel ila tih kha ka rilruah a lo awm a ni. Health Care kan tihhlawhtlinna tura 

a changtu kan Minister te leh kan Chief Minister te thawhrimna kha vawiinniah hian kan lawm 

a ni. Sorkar kal tawhah khan Health Care Scheme hrang hrang kan lo nei tawh a, khang nena 

khaikhin ralah chuan tuna kan kalpui dan hi chu a ṭha lawr lak ti ila kan sawi sual awm lo ve. 

A ṭha utuk hi ṭhenkhatte phei chuan an ringhlel hial a nih kha. Health Care tihpuitlin a ni chho 

va, miharsaten an han chhawr chho tak tak a, i vei lama ṭhute kha chuan an ti rei thei lo ang 

tihte pawh ṭawngkam an lo chhuah kha. Amaherawhchu, vawiinniah kan hotute, a bikin kan 

Health Minister leh kan Chief Minister-ten theihtawp an chhuahna azarah he Health Care hi 

kalpui zawm a nih zel theih ka beisei a ni. 

 

Tun hnai maiah khan he Scheme avang hian sorkarin thawktu thahnem tak an neih belh a, heng 

ringawt pawh hi ṭhalaiten hna tam tak kan neih phah a ni. A bikin kei hi ṭhalai ka nihna zawnah 

message tam tak kan dawng ve a, call te chutiangin, a bikin tun sorkar ZPM hnuaia ṭhalaite hi 

kan lawm tlang a ni. ZPM sorkar hi innghahna tlak a ni tih hi vawiinniah hian he House kaltlang 

hian ka sawilang duh a ni. 

 

Tin, District Hospital te tihchangtlun an ni tel zel a, ICU-te dah belh an ni a, hemi kawngah 

pawh hian thingtlanga awm, a bikin khawpui emergency case-a pan mai thei lo te pawn awlsam 

takin damdawiin kan pan luh thei phah a ni. Tin, Pu Speaker, a changtu Minister khan wind-

up-naah khan min tihlansak se ka duh a, Hnahthial District Hospital tunah hian sak mek a ni a, 

hei hi tute nge a satu tihte kha min han hrilh thei se ka duh a, kan beisei aiin hna hi a chak lo 

va, kan nghakhlel tawh si a ni. A bikin Hospital thar te han neih ve a, blood bank te han neih 

ve a, sawlaiah mahni awmhmun ngeiah khawn nge thisen te pawh han dawn ve theih a khatiang 

blood bank neih te pawh kan nghakhlel a ni, district mipuite hian. Hei hi chak zawka hnathawh 

a nih theihna atana hma min laksak tûrin ka ngen a ni. 

 

Demand No. 29: Social Welfare Department 

sorkarin a budget-a ruang phurhna tûr a ruahman hi kei chu sawilan loh theih lohah ka ngai a, 

a bikin kan bial lam saw a chhawrtu kan ni. Pu Speaker, i vei lama ṭhute kha lawm ber te zing 

ami an niin ka hria a, a bikin Serlui bialtu Pu RSa pawh khan a rawn sawilang a, lawmthu te a 

rawn sawi a, khangte kha a lawmawm hle a ni. Tin, mipuite leh thawktuten awlsam zawka kan 

hman theihna atan ruangphurh apps an ti leh zel te hi lawmawm ka ti hle a ni. 

 

Tin, a tawp berah chuan sorkarin ruihhlo do nasa tûrin theihtawp a chhuah a, hemi kawngah 

hian ruihhlo ngaite chhanchhuah nân sorkarin department te, kohhran leh NGO-te nen 

ṭangkawpin Hulhliap Short-stay Centre tun thlengin mi 1,738, batch 7-na thleng a lut tawh hi 

ropui ka ti a, tunah hian batch 7-na an lut leh mek niin ka lo hria a ni. Kohhran lama kan ṭhalai 

KTP leh TKP-ten Praise & Worship-na hun te an neihpui ṭhin a, tunah pawh hian TKP 

coordination committee-a kan hruaitute leh zaithiamten Praise & Worship hun an hmanpui 

dâwn a ni. Hetianga sorkar hmalakna NGO leh kohhran pawl hrang hrangten kan ngaihlu a kan 

ngaipawimawh hi a ropui ka ti a, ruihhlo ngaite tan Pathian atanga sim duhna tak tak nen lo 

chuan thinlung neih hmasak zet a ngai a ni tih he House zahawmtakah hian ka sawilang leh 

duh a ni. 

Kan Minister te Demand Pu P.C. Vanlalruata leh Pi Lalrinpuii te demand hi ka thlawp a, passed 

a nih ngei theih nân ka support e. 

Pu Speaker, ka lawm e. 

SPEAKER : Aw le. Tunah chuan member zahawm tak Pu H. Lalzirliana ilo sawm 

ang. 

PU H. LALZIRLIANA :  Pu Speaker, ka lawm e. Vawiinniah hian kan Minister 

zahawm tak tak te pahnih Demand kan han sawi leh tûr hi a lawmawm ka ti hle mai. Pu Speaker, 

i veilama ṭhut hian a enga mah hma hian thin hi a rim tun mai a, kan House Leader ber pawh 

hi a changa a hmel an dur deuh khup han hmuh pawh hian ka hriatthiampui viau a ni. Heti lama 

han ṭhut hi a boruak a sang nghal ringawt mai deuh ni ten an hriat a ni. Vawiinah hian Pu 

Speaker, demand kan sawi tûr hi sawi vek sen a ni dâwn lo va kan hun a constraint si a, 

ngaihpawimawh zual ka’n sawi ang. 

Demand No. 24: Health & Family Welfare Department 

Kan minister zahawmtak Health Minister Pi Rinpuii chan hi kan sawi ang a, hei ani hi sorkar 

hmasate hmalakna bawhzui ṭhat kawngah hian a ti ṭha hle in ka’n hria a, lawmthu ka’n sawi a 

ni. Sorkar hmasain September, 2023-a MUHCS kalpui dan tûr notification an lo chhuah vek 

tawh in-toto deuh tho a an kalpui thei hi a lawmawm ka ti khawp mai. Tin, a hmaa loan lo 

buaipui hrep a hmaa ADB loan te pawh a’n buaipui chho va, mumal takin kan Health Care 

system pawh a changtlung chho dâwn ni te pawn ka’n hria a, chulai kawngah chuan sorkar 

hmasa te hmalakna ihe lova a’n bawhzui hi lawmawm ka ti takzet a ni. 

 

Thil pakhat a bawhzui loh erawh chu a awm a, Mamit District Hospital hi 2023 kumtawp lamah 

khan hawn tawh a ni a, eng eng emaw han zawhfel chiah loh te a hnua han tih ṭhat leh a ni. Pu 

Speaker, i remtihna in helai lehkha hi ka’n chhiar anga, Mamit Sub-Headquarter ten an lehkha 

siam te. Tin, Department NHM lam in a an inspection report ni 2nd May, 2025 a mi te. Heihi 

ka’n chhiar hmasa ang e, "Completion certificate – with reference to the work order no. such 

and such dated 4th September, 2020- Construction of 100 bedded hospital-in patient 

department IDB block Mamit, Mizoram has been completed satisfactorily. Particulars of the 

project is as below : Name of the work – construction of 100 bedded, Name of contractor – 

Zamzo Engineering Construction & Consultancy, Agreement amount – 16.93 crore, Date of 

commencement – 10th November, 2020, Stipulated date of completion – 10th September, 

2022, Date of completion – 04.03.2025" a ni a. Hei hi department an certified-na a ni. 

 

Tichuan, Sub-Headquarters YMA hian kan Minister zahawm tak hi lehkha an thawn a, Mamit 

District Hospital thar luah thuai tura ngenna 26.6.2026 a ni – "Ka pi, Sub-headquarter YMA, 

Mamit District hmingin chibai ka buk a che. Mamit District Hospital building thar hi kum 

2023-a hawn tawh a ni a, completion certificate pawh sorkar contractor hnenah a hlan fel vek 

tawh a, heti a ni chung hian tun thlengin building tharah hian an la insuan lut lo va, building 

thara lut tur hian Mamit District Hospital lam pawh an inbuatsaih fel thawkhat tawh ni a hriat 

a ni. Chuvangin District Hospital tharah hian a rang thei ang bera insuan lut tura hma min lak 

sak turin ka ngen a che. Sorkar hmalakna hi kan lo ngaichang reng dawn a. He kan ngenna hi 

min tihhlawhtlin sak ngei kan beisei" tih a ni. Heihi Speaker zahawm tak copy ka lo pe ang a, 

min lo pek sak se la. 

Hei hi kan nghakhlel em em mai a, House property atan, House neitupa ber kha i nia. Kan 

Mamit District Hospital hi kan ngaipawimawh khawp mai a, khulai district-ah chuan kan 

hospital neih ṭhat awmchhun, district dangah hi chuan private hospital te pawh a awm a heng 

Lawngtlaiah te pahnih pathum duhthlan tûr te pawh an nei a ni. Chuvang chuan an changtlung 

ang reng khawp mai a, nursing station te an nei a. Keini aspirational district ber hi health sector-

ah hian kan hniam em em a ni. Chuvang chuan Power Finance Corporation atangin an CSR 

Project te pawh hi han dil chhuah te an ni a. Chutiang chuan vawiinniah chuan la hlan theih loh 

ni bera la lang ni a ka hriat chu leh tin kan minister nena kan sawidun ah pawh contractor hian 

a bill hi a la la full lo va, hemi SMS leh PFC atang hian vaibelchhe khat dawn la lak loh a nei 

a, chuvang chuan contractor hian a handover mai hleithei lo a ni. 

 

Amaherawhchu, hei hi Sorkar lam hotute kan Minister te leh Department lam te pawn engtin 

emaw undertaking hmangin he payment a hi bawh zui zel ani a, kan pe ngei ang tih assurance 

te kha awm thei sela, hei hi luah vat vat kan chak tawh ani tih kha min lo hriatpui sela hma min 

lo lakpui turin kan ngei ani, tunah hian Mamit district Hospital ah hian Doctor 13 kan nei a , 

Nurse 19, Group – D 5 pahnih pathum regular 2 hi MUHCS atanga chawr District Hospital ah 

chuan Group- D nei tlem ber kan ni a. Tin, Driver hi 1 chiah kan nei ani NHM hnuai atangin 

chu chu ani. 

 

Tin, hei MUHCS kan sawi kan sawi lai hian member ṭhenkhatte pawn an sawi a, ni e kan 

Hospital neih ṭhat Mizoram a thihna tlak kan han tih chi kan Private Hospital-te chhuan awm 

ve tak tak te an awm a, phai lam tluk deuh thaw treatment ah te engkimah multispeciality ang 

zawng te pawhin chutiang chuan an tichang tlung ve zel a, eng nge ni kidney transplant pawh 

kan sawi ri chho tawh a, tin heart open surgery te pawh kan sawi chho tawh mek laiin hetah 

hian khawngaih takin Sorkar hian Private Hospital te hi inremna siam pui thuai sela an term 

and conditions te pawh sawi ho a, a harsa lutuk lo a to uchuak lutuk a nih loh chuan sawi ang 

khan Zoram mipui te tan mireithei te tan. Tin, heti lai a harsa tak chung a Private Hospital lo 

run te, a tir ah phei chuan dik tak chuan thi leh thau pawlh in risk tak meuh meuh in Hospital 

te hi an run ani chuvang chuan hei hi min han hriat sak sela kan ti hle ani tih kha. 

 

Tin, hmannia ka sawi tawh eng nge ni hospitalize ngai kher loa executive checkup tih te pawh 

hi he MUHCS ah hian bilh tel theih ni sela, vawiin ni a thi thut thut kan tih te heng hi tam tak 

hi kan escape thei mai thei tih te rilru ah a awm ani. 

 

Demand No. 29: Social Welfare Department 

Social Welfare hi kan sawi lawk duh a chu hei kan Budget hi a pung a 4%, heti lai ah hian kan 

Budget hi Revenue ah hian a pung na ringawt hi BE nikum BE ai in nuai 7,257 a ni. Chutiang 

chiah chuan Health ah pawh khan BE aia a tamna kha nuai 4,919, BE capital a kan lo invest 

chu atha e ram hmasawn na ani Revenue a heti tak a expenditure tam hi hei hi Sorkar ṭha tehna 

tûr ani dâwn em ni, Revenue kan curtail hian Sorkar sum tam tak kan save a, hetah thawk tu 

hlawh tih te khang kha chu BE ah a tel vek tawh kha mi piah lam lutuk a let deuh thaw a kan 

RE in BE a khum hi chu hei hi chu justification mumal tak a awm ngai in ka hria. Year of 

Consolidation kan zo tawh a khaw nge in chen ang aw kan ti ta mai em ni tih te rilru ah a awm 

ve ṭhut ṭhut ani tih te kha kan sawi duh a ni. 

 

Tin, heti lai a thil pakhat kan sawi belh duh lawk chu Social Welfare ah hian ruang phur 

chungchang kan member ṭhenkhat ten an sawi kha State pawna ruang phur ruang lo haw hi a 

mangangthlak khawp mai a, hei hi khawngaih takin huang han tih zauh sak leh hlek theih ni 

sela a lawmawm hle ang, tih kha ka sawi duh a ni. 

Demand No. 31: Agriculture & Farmers' Welfare Department 

Tin, hetilam Argi lam hi Pu Pc a department hi kan sawi duh a chu hei kei ni bial ah chuan 

hman ni ah pawh ka sawi tawh kha oil palm hi kan ngai pawimawh ngang mai. Tin, keini chauh 

in ani lo India ram Sorkar hian oil palm hi a ngai pawimawh em em a, policy hrang hrang te 

pawh a duang a, oil palm grower te hamthatna tur hi tam tak hi a sawi ani. National Mission 

on Edible Oils, Oil Palm tih te Viability Gap Payment (VGP) kan han tih te, tin Infrastructure 

Support kan tih te, Special Package for NE and Andaman tih te pawh hi a hranpa liau liau in a 

awm ani a, chuvangin keini a bik takin Mizoram ti hming ṭha tu Mamit District kan ni a, hei hi 

a bik takin min ngaihtuah sela kan ti khawp maia. 

 

Tin, Mamit District ah pawh a thar tam chu Nalzawl leh Darlak khua khu an ni, a phur chhuahna 

a hautak em em a, hei ai hian a phur chhuahna awlsam phei se chuan hei ai nasa hi kan oil palm 

growers te hian an thar ngei ngei ang tih hi ka assure duh ani kan Sorkar hi kan hming ṭhat pui 

zel ang. Chuvang chuan heng kan oil palm grower te hi khawngaih takin i chhawm dawl ang 

u, tih hi kan sawi duh a ni. 

 

Demand No. 47: Irrigation & Water Resources Department 

Tin, Irrigation Department hi kan cover lo thei lova, nichin a kan member pui zahawm tak Pu 

Jeje a sawi kha ka tawm khawp mai a. District Office hi kan mamawh a zawng zawng ah a thei 

lo ani pawn a potential area ah hi chuan in District Office hi awm sela tih hi kan House Leader, 

kan Finance Minister zahawm tak pawh kan ngen pui ani kan Minister hi Mamit District a 

khuan Zawlnuam ah, Sub-Division pawh ni phalo kha tiang chi kha kan nei a Mamit khawpui 

ah pawh kan neilo a District Headquarter-ah pawh hei hi kan mamawh tak zet a, tin keini lo 

district pawh hian in an mamawh ang tih ka ring a potential area a zir a khang te kha tih nise la 

tih kha kan sawi duh a ni. 

 

Chuan hei Mamit ah project lian deuh mai Irrigation Department chuan tun dinhmun ah chuan 

an project lian ber a ni hial mai awm mang e, vaibelchhe 29 man Mamit Tuidai Multipurpose 

Rainwater Harvesting Dam tih a kha tun a kalpui mek ani a, hengte hi chak zawk in hma min 

lakpui sela. Tin, Irrigation hian tunah hian project hi an nei nual dâwn ni in a lang a, kan CM 

in a chu mi kha mi ah tui khuah an ti chho te, Irrigation Department a he Dam siam a rawn lut 

ringawt dan a pawh hi ka sawi chak khawp maia, tih Mamit Tuidaiproject hi, Delhi ah te ka 

zuk umzui kha tia rawn tih a khan a rawn kal a rawn kal a, Shillong Water Commission ah a 

rawn lut a, Shillong Water Commission khan PHE lam a rawn ti dâwn maw kan tih lai khan 

Irrigation ah khan an rawn ti ta daih a, tichuan Irrigation Department chan hi a lo ni chho ta a, 

chutiang chuan project lian dang te pawh hi kan nei zel dâwn ni in ka hria a, a lawmawm ka ti 

khawp mai. Pu Speaker, ka lawm e. 

 

SPEAKER : Aw le. Tunah chuan Member zahawm tak Pu V.L. Zaithanzama i lo 

sawm ang.  

PU VL. ZAITHANZAMA: Pu Speaker, ka lawm e. Vawiin chu kan House boruak pawh nuam 

hle mai a, i chungah lawm thu kan sawi belh duh a ni. Vawiin hian ka bial chhung tih vel kha 

ka sawi ve dawn lova ka sawi ngai vak lo a, kan Chief Minister tih loh Minister ho Office hi 

ka bial vek a awm a, len pahin kan duh chu kan la sawi mai turah ngai ang. 

Demand No. 24: Health & Family Welfare Department  

Hon. Minister Pi Lalrinpuii chan Department hi hmasawn nasa bik lutuk a, engtia sawi tur nge 

pawh hriat a har leh a inbuatsaih lai pawn ka buai khawp mai sawi loh theih loh hi a tam a, 

mahse midangin an lo sawi ve zel dawn tho avangin kan kal thuak thuak thei turah ngai ila. 

Universal Healthcare Scheme- hi kan sawi vek a, he scheme hi Mizoram a kan neih tawh zawng 



 

Day 13, 09th March 2026 (Monday)  

zawng ah chuan mipui tan a la tha ber lawr lak tih hi tuman kan pha awm lo e. Cashless 

transaction kalpui anih avangin tu tan pawh a tha a ni tawp mai. 

 

Tun hma khan Sorkar hnathawk, thawk ve lo ten kan awt ngawih ngawih thin a dam loh ni 

khua a security awm a kha khang ho tan pawh khan a tha tho. Pawisa pek phawt a reimbursed 

leh kha buaithlak tak ani kum 1 hnulam ah te pawisa kan hmu thei awrh thin kha ani a. April 

1, 2025 leh February 18, 2026 thleng khan mi 85,399 damlo enkawl an ni tawh a, bill pawh 

cheng vaibelchhia 129.51 pek chhuah tawh ani. He Scheme atang hian cheng vaibelchhe 

803.75 puk turin Asian Development Bank nen January 23, 2026 khan Loan Agreement sign a 

ni tawh a, he loan hi loan tha mi, Cental Sorkar in 90% min rulhsak dawn a ni. 

 

He Scheme hi a la thang duang dawn chauh niin a lang a, he Scheme chhawr damlo, lawm tak 

tak hi ka tawng teuh mai a. Tunhnaiah pawh mangang taka phai a kal, nuai 3/nuai 4 seng tura 

inngai, sang 3/sang 4 leka rawn tlingtla ta, lawm ngawih ngawih, lawmthu sawi te pawh ka 

ngaithla a ni. Sawi tur a tam a, kan sawi seng lo ang a. Damloten tha zawka enkawlna an dawn 

theih nana Nursing Officer 300 casual basis-a lak an han ni te hi a lawmawm hlein ka hria a. 

Nursing School, Lunglei atan cheng vaibelchhe 7 sanction te, School of Nursing, Thingdawl 

project atan cheng vaibelchhe 7 ngawt sanction te hi ropui ka ti a. Hetiang hi sawi tur a tam em 

em a, kan sawi zel lo ang a. Nursing hi a pawimawh hle mai a, Mizote kan chem kalna zawng 

tak a ni lehnghal a. 

 

Tun hnai lawkah pawh Pi V. Lalhmangaihi, Nursing Officer-in National Florence Nightingale 

Award 2025 a dawng nghe nghe a, he chawimawina dawngtu hi Mizo zingah 17-na a ni. 

Nursing lam hi tichak deuh deuh a tulin ka hria a, kan budget-ah pawh hian a lo lang a. Tunhmaa 

Durtlang Hospital kan han tih lar vakna chhan pawh kha Nursing Care vang kha a ni a. Nursing 

School hi hawnbelh tumna a awm em tih hi vawiin hian kan Minister zahawm tak hi ka zawt 

nghe nghe a ni. 

 

ZMC-ah cabin 10 chauh awm thin kha khum 30 dah belh an ni ringawt mai te, ICU-ah khum 

13 chauh ZMC-a function thin kha, khum 13 dang dah belh an ni te, heti chung pawh hian kan 

la indaihlo hle nachungin, heti khawpa hma kan sawn hi a ropui ka ti tak zet a ni. He Department 

enkawltu Pi Lalrinpuii, Minister zahawm takin Woman Icon Award 2026 a dawng hi a inhmeh 

tak zetin ka hria. 

 

Demand No. 29: Social Welfare, Women & Child Development 

Social Welfare, Women & Child Development, Demand No. 29-na hi Budget pun dan kha chu 

ka sawi tawh lo mai ang a. Vawiina Demand kan sawiho reng reng hi Budget a pung deuh vek 

a, Department pawimawh tak tak an ni bawk a ni. Hmeichhia leh naupang te hi a bik deuha 

enkawl an ngaihna chin a awm thin a, a bik takin naupang enkawl hi a pawimawh zualin ka 

hria a, hmeichhia hi chu an changkang sawt hle mai a, min enkawl zawk ta mah mah ni hian 

ka hria a. 

Chuvang chuan, naupang lam hi ka rilruin a target lian hle a ni. Home kan tih thin, tun 

dinhmuna 60 lai mai kan nei te hi a lawmawm viau rualin, Home-a dah ngai naupang heti zozai 

kan han nei hi a lungchhiatthlak hle mai a, tan a ngai hle mai a. Heng Home 60 zingah hian 

2023 hnulam a a thar din hi 10 zet a ni a, heng Home 10 te hi Home awm miah lohna District-

ah leh mamawh zual, indaihlo bikna District-ah te dah an ni ta a ni. Home naupang te hi 

enkawltu tha neilo an nih avangin engkimah buaipui an ngai a. Health Care Scheme hnuaiah 

pawh 2024-ah 806 register an ni a, 2025-ah 866, anni hi a bik taka ngaihtuah ngai, kan hnam 

leh ram a lo changkang deuh deuh ang a, naupangte ngaihven leh enkawl pawimawh zia kan 

hre zual zel dawn a ni. 

Pu Speaker, i veilam a mite khan, ruang phurh scheme hi tha hle mai a, kan vai atan a tha a ni. 

A bik takin MLA-hote hei hian min chhawk tak zet zet a. Chhiat tawk te tan a that mai 

piahlamah keini helai thute tan hian a tha em em bawk a ni. 1st September, 2024-ah ruang 

phurh scheme hi hman tan a ni a. Ni 12.1.2026 hian ruang 1680 phurh niin, ₹ 1,75,85,602/- 

hman ral a ni. Rualbanlote enkawl nan state sorkar hian sum dah hran a nei thin a. 2024-2025 

chhungin nuai 25 a dah a, 2025-2026-ah nuai 38, kumtin dah tam deuh deuh hi a tul hle a ni. 

Demand No. 31: Agriculture & Farmers’ Welfare Department 

Pu Speaker, Demand no. 31-na Agriculture & Farmers’ Welfare-ah hian kan lut leh ang a. Kut 

hnathawktute an lawm tih hi ka rilru a thil lo lang chu a ni a. Ni 20 February, 2025 - 20 April, 

2025 thleng khan kut hnathawktute mi 7689 hnen atangin Mizoram sorkarin sawhthing quintal 

72003 a lei a. Tunhma lam khan Mizoram thlai thar chhuah te khuah khirhna dan siam a ni thin 

a, ram pawna hralh tur chuan sorkarah permit dil a ngai thin a ni. Sorkar thar, mipui sorkarah 

chuan sorkarin a hralh dan tur a ngaihtuah a, price support a la pe zui lehnghal a ni. 

Hemi ka inbuatsaih lai hian ka rilrua lo lang chu Mizote hi kan thatchhe lo tih a ni. Kan thlai 

thar chhuah hralhna a awm chuan Mizote hi kan taima tih sawhthing quintal 70000 chuang zet 

kan thar mai thei hian a entir a ni. Thlai lu man, kan thlaiten lu man, crop insurance an lo nei 

ta zel mai, heta tan hian dan, hand holding policy atangin nuai 420.26 dah fel diam a ni. 

Demand No. 37: Co-Operation Department 

Pu Speaker, Co-operation Department hi kan luhchilh leh zuai ang e. RCS Mizoram portal, ni 

30.2.2026 khan Chief Minister zahawm takin a hawng a. He project hnuaiah hian RCS office 

leh District Co-operative office te thlunzawm vek niin RCS portal kal tlang hian register society 

te pawh RCS office online-in an dawr thei a ni. Co-operative lampang hi House-ah hian sawi 

rik a khat em avangin state level federation zing a lar deuh ber Mizoram Co-operative Apex 

Bank hi tawite han tih rik ka duh a. Mizoram bank zingah Apex Bank leh MUCO Bank hi 100-

a 100 Mizoram mipuite leh sorkarin neitu kan nihna bank an ni a. Apex Bank hian share holders 

hnenah 6.25% zel kumtin a pe thin a. Tunah hian Co-operative Society-ten share 82% neiin 

Mizoram soekarin 18% share a nei thung a ni. Branch 35 nei mekin, branch neih lohna khaw 

38-ah banking correspondence dahin hengte hi banking service-ah chhawr theih an ni. Apex 

Bank hian Mizoram hmun hrang hrangah Primary Agriculture Credit Societies leh 

Multipurpose Primary Agriculture Credit Societies 139-ah zirtirna a pe thin a. Heng PACS leh 

MPACS te hian mipuite hnenah loan an pek chhuah tur vaibelchhe 3.36 Mizoram Co-operative 

Apex Bank hian a pe chhuak tawh a ni. Pu Speaker, ka lawm e. 

 

SPEAKER : I duh tawk ang aw, minute 12 a kawk ta e. A zo tlat mai. Tunah chuan 

Member zahawm tak Pu K. Laldawngliana i lo sawm ang. 

PU K. LALDAWNGLIANA :  Pu Speaker, ka lawm e. Kan Minister zahawm 

tak tak te pahnih demand sawina hun tha tak mai kan nei hi ka lawm hle mai. 

Demand No. 31: Agriculture & Farmers’ Welfare 

Demand 31-na Agriculture and Farmers’ Welfare te, Co-operation Department te, Irrigation 

and Water Resource te Budget hi, kum 2026-2027 Budget han thlir hian budget pumpui atangin 

2.11% a ni a. Sorkar lai Flagship Programme Line Department Agriculture and Farmers’ 

Welfare Department awmna a ni a. Budget hi kan thlir vang vang a, a tam lutuk lemlo e kan ti 

phawt duh a pakhat naah chuan. 

Pu Speaker, sawhthing hi 25.2.2026 khan concerned Minister khan chiang takin session-ah 

khan min hrilh a. A ni 12-na a ni ta a, hei Secondary Collection Centre 64 atang khan 4 chiahin 

sawhthing an lei thu kha a sawi a. Vawiin ah hian engzat nge sawhthing hi kan lei tawh aw tih 

hi minlo chhinchhiahsak sela, a thain ka hria a. Wind up-ahte pawh min hrilh se, quintal 

engzatnge an lei tawh, sum engzat nge an sen tawh tihte. Tin, nikum 2025 chhunga SSC leh 

buffer stock atanga an tender khan hralhchhuah a ni a. Khatah khan engzahnge an leichhuah 

ve tak, quintal engzat nge tih kha minlo chhinchhiahsak bawk se, a thain ka hria a. Hei 

sawhthingte, Hmarcha te, Aieng te lei zel hi kan tum em tih kha nakina min chhan atan kan 

sawi hmasa duh bawk a. 

Farmer ten kan mamawh em em mai chu hengte hmasawnna tur hian link road te, PCC flooring 

te kan mamawh hle mai a. Hei ka bial chhung hi han luh ve ka duh a, Serkhan to Zeirumkawn 

hi min lo chhinchhiah sak sela. He lai link road hi a pawimawh khawp mai a, Rel Station 

Mualkhang hmun va panna tur a ni a. Serkhan to Bagha phei zawng zawng khaw 20 bawr vek 

ten an kalpawhna tur thil a nih avangin, hemi bik hi minlo chhinchhiah sak sela. Agriculture 

Link Road atang hian min laih tlang a nih chuan farmer leh khaw tam tak tan hian hmasawnna 

tur pawimawh tak a ni tih kha kan sawi lang duh bawk a ni. 

A dawt leh kan sawi leh duh chu farmer ten kan mamawh em em mai kan sawifo thin tui pipe 

te, spray te, power triller te, tractor te leh lei chitha tih te kha subsidy in a tam thei ang ber lei 

theih turin, party bil bik sawi lova farmer te mamawh tak ten an lei zel theihna turin, hei hi 

ngaih pawimawh zual ni leh se tih kha kan sawilang tel duh bawk a. Tin, a dawt a kan sawi leh 

duh chu Oil Palm chingtu te tan hian Oil Palm rah hi tunah hian Kg ah eng zahin nge an lei tih 

ka hre chiah lova. Chuvang chuan hei Oil Palm bik hi subsidy pek ve tum a ni em, pek ve theih 

a ni em tihte kha kan sawilang tel duh bawk a. 

Agriculture Department hnuaiah hian kum 2 chhung hian open tender kha a lawmawm khawp 

mai a, hnathawhna hrang hrang 56 kha kan hmu a, restrict tender hi 2 chauh kan hmu a, 

supervisor kan tih department enkawl kha 1 chauh kan hmu a ni. Heng kan sak hote hi a tha 

tawk em tih hi kan Chief Minister zahawm tak min chah kha ka rarru-ah a cham reng a. "Bialtu 

ten lo enpui deuh ula, a that loh chuan in rawn report dawn nia," a tihte kha ka hre reng a. Ka 

bial chhungah pawh tih a awm a, tunah hian kan lo en ve zel a ni. Hei hi kan mamawh a nih 

avangin tuna an tih ang hi, a aia tam zawk bial chhung hrang hrangah kan mamawh theuh anih 

avang hian, nasa zawka hmalak a tan lak nise tih hi kan sawilang tel duh bawk a. 

Tin, a tawp ber a hemi Agriculture-a kan sawi duh chu minlo chhinchhiah sak sela, ka sawi 

ngun khawp mai a. Ka bial chhunga Thingdawl hmunah Alu chi tha bik siamna Sorkar hmasa-

in a lo din tawh kha bawhzui a ni em? Engnge a thlen chin? Kha India ram mi scientist lo kal, 

khami tum phei kha chuan, "India ramah Alu chi tha 41-na in ni a, northeast supply thei turin 

in lo buaipui dawn nia," tih kha an sawi kha a ni a. A pawimawh em em a kan ram tan hian, 

hei hi engnge a thlen chin, engtingnge hma lak tih kha minlo chhinchhiah sak se ka duh khawp 

mai. 

 

Demand No. 37: Co-Operation 

Demand 37-na Co-operation hi kan chhunzawm leh nghal mai ang a, nikum aiin budget hi nuai 

104.21-in a tam a, lawmawm viau a ni. Amaherawhchu, kan zir kan zir chiang a, hlawh atan 

hian nikum aiin nuai 80-in a dah tam a. Chuta tanga paih chuan hnathawna tur hi nuai 24.21 

chauh a ni a, a tam luktuk lem lova. Amaherawhchu, a lawmawm hrim hrim. Hei kan hriat 

threuh angin Co-operation department hnuai enkawl hi State Level kan tia, 13 a awm a ni. 

Chung zingah chuan tha tak tak an awm a, heng zawng zawng enkawl tur hian kan sawi tam 

tawh a. Ka dinchhuah apiang hian ka sawi thin a, hmasawnna tur thanna tur enkawl tu tur Co-

operative Development Council rule-ah pawh awmsa vek tawh kha, hmanni khan an 

amendment tawhin ka hria a, kalpui theih tawh a ni. Hei kum hnih kan kal tawh a, engnge a 

thlen chin, engnge hma kan sawn nate nakinah min hrilh theih chuan a lawmawm khawp ang. 

Hei agreement hrang hrang kan ram tana tangkai leh pawimah em em mai MoU sign a 

MAHFED-ahte, MIZOFED-ahte, MULCO-ahte an awm kha a lawmawm ka ti a, hmasawnna 

ropui tak kan la hmu dawn a ni tih kha kan sawilang tel duh bawk a. Kan sawifo thin angin Co-

operative kal tlanga bank kan neih Apex Bank te, Muco Bank te hi Sorkar ten a tam thei ang 

ber a nasa taka kan hman hi a pawimawh em em a. Ram pawnah a chhuak ve lova, a thawkte, 

a enkawltute mizo vek an ni a. Mizoram chhungah sum leh pai enkawltu bik an nih avangin 

ram pawnah a chhuak velo a, hei hi ngaihpawimawh zual theih nise tih kha kan sawilang tel 

duh a. A pawimawh lai em em chu State Level hrang hrang 13 hi Sorkar hian a tanpuina hranpa 

va pek ngai vaklo in, corporation ho kan tih nen inangmiahlo hian an in todelh deuh vek a ni. 

Tin, tax (chhiah) ram chhungah hian tam tak an pe lut a ni tih kha kan sawibelh duh bawk a ni. 

Tin, Apex Bank bikah hian kan sawi ang khan banakaih banking partner-ah an dah te hi a 

tihawm tak a ti niin ka hria a, a tha hle mai a. Hetah hian banakaih policy-ah pawh hian mi 30 

bawr vel pek chhuah tawh a ni tih kha kan sawi tel duh bawk a ni. Loan hi an pe tha khawp 

mai a, Apex Bank hi kan sawifo angin ratio pawh hi 71% a ni a, chhungkaw 340 hnathawhtute 

hi a awm a ni tih kan sawi lang tel duh bawk a. Share Holder te hian Apex Bank bikah hian 

82% share an nei a, Mizoram Sorkarah hian 100-ah 18% kan nei tih kha kan sawilang ve leh 

duh hrim hrim a ni. 

Demand No. 24: Health & Family Welfare 

Pu Speaker, a dawta kan sawi leh duh chu sawi tur a tam khawp mai a, Health Department kan 

minister zahawm tak Pi Rinpuii chan hi han sawikai chhoh ka duh a. Demand No. 24-na Health 

and Family Welfare, hei pawh hi kum 2026-27 budget han thlir hian a pumpui atana chanpual 

hi 7.23% a ni a. Hmasawnna tur pawh a awm ve nual a, a changsang pawl tak a ni, 7.23% lai 

budget pumpui atang hian hetah hian dah a ni a, hmasawnna tur tam tak kan hmuh ka beisei a 

ni. Pu Speaker, hei kan sawi ta teuh mai a, MUHCS chungchang hi a hmasa berah kan sawi 

duh a. MUHCS hi kan sawi ang khan tutenge lo ti hmasa tih lam kha buai luktuk loh tur, kha 

sorkar hmasa atangin order te a lo awm tawh a. Khatiang kha hnualsuat miah lovin, tiang khan 

a aia tha zawkin hma la chhunzawm zel a, hmalak a ni a, ropui ka ti a. Kan minister pawh ka 

fak duh hle a ni tih kha ka sawi duh a, khalai te kha kan sawi duh bawk a ni. 

 

Chutihrual erawh chuan hei in register kan hawng mek a, in register thei leh lo kha an awm leh 

nual dawn a ni. A tlawm ber pawh 2500 a ni sia, khang hun a pelh hnu-ah khan special case 

deuh hlek a han tihte a nih loh chuan thingtlang bialtu te chuan harsatna kan han tawk nasa thin 

khawp a. Pe theilo te an awm thin avangin, hei hi min lo ngaihtuahpui se a thain ka hria a. 

Corpus Fund atang khan kha pawisa kan hmu nual dawnin ka hria a, US dollar maktaduai 108 

puk tur kan neih kha, khangte atang khan BPL harsa zawk rethei zawk te chu Sorkar hian kan 

ngaihtuah deuh a ngai em aw tih hi ka rilru-ah a awm a, chu chu kan sawikai tel duh a. 

 

Tin, hei nuai 5 thleng a nia, kan sawi hi a diklo deuh thin a mi chu aw ka tia Pu Speaker. Kan 

sawi duh a chu cashless a ni a, MUHCS a luh tur chu pawisa a ngailoin tihian in lut tawp a, 

tichuan engmah ngailoin kan chhuak leh tawp a, kan han ti deuh tawp a. Amaherawhchu, kan 

bial mite leh midang pawhin in hriat ka ring a, an han lut a Pu Speaker, pawisa hman ngaite 

kha a lo awm a. Chuvang chuan, MUHCS in a huam tel loh material-te emaw, damdawite pawh 

hi a awm a nih ka ring a, hengte pawh hi min hrilhfiah theih chuan ka lawm ngawt ang. Sorkar 

hnathawkte nen hian a inang vek ami sum thawh hi, a inang lo nasa ropui mai si a pensioner-

te nen hian. Nuai 5 chin tho ami tih te pawh kha min hrilhfiah thei se ka duh khawp mai. Eng 

chin nge an bill theih, khatiang tho kha a ni em tih te kha ka’n sawilang tel duh bawk a ni. 

 

Pu Speaker, sawi tur a tam hle mai a. CSS hnuaia NHM employed ho kha regularize chhoh zel 

a ni em tih te. Tin, AYUSH Hospital hi tunah hian khum 50 kha Thenzawl-ah zawh tawh a ni 

a, a bak 2 hi sak mek a ni a, engnge a thlen chin? Khami zawhah khan Hortoki-ah neih turah 

kan lo in ngai tawh a, eng nge a thlen chin tih kha min hrilhfiah thei se ka lawm khawp ang. 

Tin, Thingdawl Nursing College ah khan upgrade tur tih kan hria a, kan lawm tawh khawp mai 

a, a taka a thlen theihna turin tih tul ngai te kha an ti em tih te pawh kha ka’n sawilang tel duh 

a. Tin, X-ray leh Endoscope hi bial tin maiin kan mamawh vek a. A bikin Lungdaiah X-ray 

kha a lo la thleng lo deuh a, khang te kha ka’n sawi lang tel duh a ni. 

 

Demand No. 29: Social Welfare 

A tawp berah Pu Speaker, Demand No. 29-na Social Welfare hi sawi tur a tam khawp mai a. 

Ruang phurh hi kan lawm vek, hei hi chu a tha a ni, min phuhruk nasa bawk a. Amaherawhchu, 

phaia refer te an boral hian ruang phurh kha awm si lova, helaiah hian harsatna kan tawk nasa 

luktuk a. Hei hi chu min ngaihtuahpui chhunzawm a tan a tha awm mange tih ka’n sawi duh a. 

Tin, Social Infrastructure & Service Cess atang khan cheng nuai 225 kha kan hmu tawh a. 

Hulhliap Short Stay Centre atang khan 150 dah kha kan hmang tawh em tih kha kan sawi duh 

a ni. Ka lawm e. 

SPEAKER : Member zahawm tak, Pu Lalramliana Papuia i lo sawm ang. 

PU LALRAMLIANA PAPUIA :  Pu Speaker, ka lawm e. Vawiina kan Minister 

pahnihte chan Demand kan sawi turah hian Pu P.C. Vanlalruata chan Demand 31 Agriculture 

& Farmers’ Welfare atang hian ka’n tan phawt ang a. 

Demand No. 31: Agriculture & Farmers' Welfare Department 

Agriculture hi beisei a sang khawp a, kan member zahawm taktakten an sawi ang khan nikum 

lam budget aiin nuai 5153 zetin kuminah kan budget a sang a, hei vang hian beisei pawh ka nei 

sang viau. Tin, kuthnathawktute enkawltu ber Department an nih avang hian tun ZPM sorkarah 

phei chuan Zoram mipuiin a en deuh ber Department a ni a. Kum kal ta ah te pawh khan beisei 

ang ngeiin thlai thar leina turin hma a’n la a, tun tumah pawh hian thlai thar lei nan vaibelchhe 

150 dah leh a ni a. Chumai ni lovin, kuthnathawktute/loneituten an mamawh thin avangin 

subsidy-a pipe leina tur nuai 150 dah a ni te hi lawmawm hlein ka hria a ni. 

 

Tin, Agriculture-in hma a lakna ka lo nghahhlelh ve em em, tun hnai lawkah pawh zawhna ka 

siam Crop Insurance kan han kalpui chho ta te hi a lawmawm hlein ka hria a. Crop Insurance 

chungchangah hian Prime Minister Fasal Bima Yojana (PMFBY) scheme hnuaiah kalpui a ni 

a. Amaherawhchu, hemiah hian a lawmawm rualin tlemin duhthu te pawh han sam belh a thain 

ka hria a. Mizoramah Sawhthing Insurance chu District tinah kalpui a ni, tih kha kan Minister 

min chhan dan a ni a, chutih laiin Hmarcha erawhchu, Saitual, Serchhip leh Hnahthialah te, tin, 

Buh hi Champhai, Mamit leh Kolasib-ah, Zikhlum leh Bawkbawn hi Serchhipah tih te a ni a. 

Hmarcha pawh ka bial chhung Mualthuam South ah te kan bei nasa em em mai a, tin, Lunglei 

district ah Zawlpui hmun te pawh hmun tha a ni a. Chuvang chuan crop insurance hian 

chhimlam te pawh hi min tuam ve thei dawn lawm maw ni le, sawhthing mai bakah hian tih te 

hi ka nei zau viau a ni. 

 

Tin, Agriculture ah hian link road hi kan mamawh bulpui hmasa a ni kan ti a, mimal ang pawh 

hian ka sawi zing tawh a. Tun hnaia agriculture link road 17 laih tur chhuakah khan ka’n bih 

dan dan a, kan bial lam kan la tel ve tlat lo mai a. Ka lawm tho e, a leh pekah kan tel dawn a ni 

tih beiseina ka nei a, rilru hahdam takin kan lo ngaichang ang a. Kan bialah sawn Khawmawiah 

hmeithai tlang link road laih te kan mamawh a, tin, Tawipui South ah Serva, Khangpui zau link 

road te, Mualchengah Ngengpui link road laih te kan mamawh a. Chutiang chuan hmun hrang 

hrangah mamawhna a nasa em em a, Ruallungah te, Lungrangah te kuthnathawka eizawng vek 

kan ni si a. Chuvang chuan hei hi kan mamawh bulpui tak tak a ni tih hi kan Minister-te pawhin 

min hriatsak se ka duh em em a ni. Mamawhna a nat em avangin MLA fund kan indaih lo 

chung chungin tunah hian hmun 3 ah agriculture link road kan lai a, Thaizawlah te, Bualteah 

te leh Tawipui North-I ah te kan lai a, kan dah tam thei lova. Theih chin chin kan hma ang a, 

kan Department-ten min lo sut en pui ang kan tia, kan nghak tawp mai a ni. Chungte pawh chu 

min hriat sak a, theih ang anga hma min lakpui ka duh khawp mai. Kei chu bial chhung hi ka 

sawi lo thei lova, a chhan chu kan demand te hi han thlur vak mah ila, kan sawi danglam tak 

tak thei chuang lova, kan bial demand kan sawi ve hun alawm mawle, ka tia, min lo hrethiam 

dawn nia. 

 

Agriculture leh Health hi ka lut deuh ang a, a dang chu ka lut tam lutuk lo mai ang. Agriculture 

lamah hian ka lo ngaihtuah ve thin chu focus deuh, target deuh nei hian tan kan lak a tulin ka 

hria a. Beih tak taka kan insawrbing chuan Mizoram hi kan intodelh mai zel a ni. Hmarcha ti 

ang aw, kan tih chuan kan ngah mai zel, sawhthing ti ang aw, kan tih chuan kan ngah leh mai 

a. Kan thlai ei nasat te hi insawrbing ang aw, tiin a ngeih tur hmun te identify ila, chutiang 

hmunah chuan insawrbing ang aw, ti ila Department hi Zorama kan ei khawp tur hi chu kan 

thar leh mai hi ka ring a ni. Target deuh neia insawrbing hi a tul ka ti a, paikhai lam atanga kan 

lak luh tam tak hi la lut lova, inhrek zawkin Zoram chhungah intodelh tum hian thlai thar lamah 

hian tan la ta ila, tih hi ka rualawt ve em em thin a. Chutiang deuha kan kal loh chuan tiang 

reng hi kan ni mai dawn a ni. 

 

Intodelhna agriculture crop enge kan neih theih tih hi ngaihtuah ila. A then te hi chu a lak luh 

lampang hi inhrek zawk ila, a khap chin te pawh hi nei ila. Kan thar chhuaha kan intodelh theih 

tur hi chu, Kan Pu Gandhi-a policy ang deuh hlek khan Swadeshi movement ang deuh hlekin, 

Zoram thar chhuah lo chu kan ei dawn lo, kan lei dawn lo, tihna rilru te hi nei ilang thlai tam 

takah hian kan intodelh ve theih lohna tur hi ka hre lo a ni. Chutiang zawng chuan rilru kan put 

te pawh hi a thain ka hria a. Chutianga hmalakna kawngah chuan National Food Security and 

Nutrition Mission hnuaiah nuai 350 kan beisei a ni a, hengte pawh hi chumi atana hmalakna 

tura tangkai taka kan hman theih ka beisei bawk. 

 

Demand No. 47: Irrigation & Water Resources Department 

Lunglawn ram Ruangte irrigation project saw kan umzui ve a, vawiin thleng hian hmalakna 

thar a la awm lova, kan Minister bulah pawh ka thlen tawh a. Saw saw min lo hriat sak a, min 

lo chhinchhiah sak bik deuh theih chuan ka lawm khawp ang tih kha ka’n sawilang a ni. 

Demand No. 24: Health & Family Welfare Department 

Budget punna hi nuai 8323 zetin a pung a, beisei a sang khawp mai a, a punna hi 10.08% a ni. 

Chutiang chuan Health hnuaiah hian hmasawnna nasa tak kan hmu tawh a, a lawmawm ka ti 

a. Member ten an sawi kha ka sawinawn vek tawh lo ang a, kei pawhin ka pawmpui vek a, 

Health Care-a kan hmasawnna te, infrastructure development hrang hrang kan hmuh te pawh 

kha lawmawm ka ti a ni. 

Hei tun Health Care ah hian kan Minister ka a tanga kan han hriatdan te pawh hian, nikum 

lamah khan theihtawp in tan an han la a, sum tepawh a bang engemawzat kan nei a, Budget te 

thar ah te pawh vbc 130 dah belh leh an ni bawk a. Hemi hmang hian hnehsawh takin a nin 

min kaihruai leh thei turah kan ngai a ni. Hei Health Care chungchangah hian kan han ngaithla 

a, veilam a mite pawh in an thawhrah seng ang ti tih te pawh khan kan han lang ta deuh a. Ka 

rilru in an lo ti vek, keini in kan lo hmingthat pui ve mai mai emaw chu leh min tih tir rum rum 

a, amaherawhchu, kan ngaituah tha leh a, eng emaw zawng chuang in kum 17 chhunga an pet 

goal theih loh kha mipui in substitution siam a ngai a nih hi, kan siam hnu ah kan Minister thar 

in an pet goal ta a, mual an chhuahsan dawn ah ti khan one two in luhpui ula, hla deuhhlek a 

tang khan shoot ula, nalh deuhin in pet goal dawn nia an tiliam a, chu chu kan Minister thar 

hian a pet goal ta ni mai hian ka hria a. Chuvang chuan a hmingthat hlawh tur leh a thangthat 

hlawhtur ah kha chuan in chuh chi niin ka hre lova mipui hian thutlukna siam mai se la thain 

ka hria a, kha kha chu sawi thui vak pawh tul in ka hre lo a ni. Thil tha tihtur hma a ti silo chu 

a tan sual a ni tih ani a, kum 17 chhunga lo pet goal duh lo khan a pet goal te pet goal kha an 

thawhrah ah min ngaihsak a nih pawhin a lawmawm zel tho ka ti a ni. 

Hei hun hmasaah khan Health Department chungchangah hian ka rilru a lo awm Damdawi 

tlawm zawrhna lo kalpui thin a ni a, rethei tan a hlu em em a, kha kha engtik hun a tang khan 

emaw tihtawp lailawk niin ka hria a, khang te kha a tawp hlen ta em ni, kan Minister khan min 

lo chhinchhiahsak se la, a hlu si a. Damdawi mantlawma zawrh ni thin engemaw lai a tihtawp 

lailawk ni ta kha tihtawp hlen ani ta nge, engvang in nge khang kha tihtawp a nih tih te kha 

min react theih chuan ka ngai pawimawh khawp mai a, khang te kha kan zawt duh bawk a ni. 

Tin, saw ka bial chhung Lunglei ah sawn Nursing College din kan tum niin ka hria a, building 

te pawh kan sa mek a. Sawng te saw kan nghakhlel khawp mai a, keima awmna veng ngei a ni 

a, engtik ah nge a njh dan tur ang taka puitlin a nih theih ang tih te pawh hi hriat a chakawm a, 

kan Minister pawn min react tur a tan kan tarlang duh bawk a ni. 

Aw le, sawitur chu tam tak a awm a, hei thingtlang lamah Sub-Centre ah Health Worker kan 

indaih lohzia te hengte pawh hi sawitur a tam mai, ka bial ah te pawh Tawipui North-ahte 

Mualchengahte pawh kan la nei lova. Lo vah hunlai te phei chuan thingtlang ah phei chuan an 

han in ti pem a, an han in sat palh a tihngaihna a awm si lo, pa zei hawi deuh in hriau in an han 

thui mawlh mawlh a, an lainat awm a ni. Chuvangin hetiang ang hun thingtlang lo vah hunlai 

te phei hi chuan in khawpui lam indaihna deuh te pawh hi a renga an awm theihloh pawh in 

thingtlang lama engemaw chhung han post zawk te pawh hi a tul a nih hi a tih te min ngaihtuah 

tir a, chutiang ang mamawhna nasatna bial chu kan ni. 

Tin, building lamah pawh kan pachhe em em a, Mamte ah te pawh kan Sub-Centre Building 

ah Quarter dang a awm si lova, a thawktu luah tur awm si lo Office nen Quarter nen an luah 

kawp a ti khan building chhe tawh bawk si, rawih tawh bawk si, sak ngai Chawngte ah te pawh 

kan nei, khatiang khan hmun hrang hrangah infrastructure lamah te pawh hmalakna tur kan 

ngah em em a ni tih te pawh kan Department lam in min han hriatsak se tha in ka hria. 

Aw le, vawiinah hian Pi Rinpuii Department 2 chan Demand kan sawi mek leh Pu P.C. 

Vanlalruata chan Demand kan sawi mek te, Pi Rinpuii chan ah ₹12,36,20,75,000.00 leh Pu 

Ruata chan ah hian in ₹3,61,15,96,000.00 te hi he House zahawm takah hian pass a nih theih 

nan kei pawhin ka thlawp e. Ka lawm e. 

SPEAKER : Aw le, tunah chuan member zahawm tak Pi Prova i lo sawm ang. 

PI PROVA CHAKMA :  Pu Speaker, ka lawm e. Hei vawiinniah hian kan 

Minister zahawm tak takte Demand kan sawi dawn a, a lawmawm khawp mai. 

Demand No. 31: Agriculture & Farmers' Welfare Department 

Agriculture & Farmers’ Welfare ah hian ka sawi duh chu, Sawhthing February ni 2 atanga lei 

tan tur kha an lei zo tawh em? A thenin YouTube-a kan hmuh te kha kg ah ₹12 in an hralh a, 

hralhna tur pawh an la nei lo, sorkarin an la leisak lo tih te kha a ni a, chu chu a dik em tih ka 

zawt duh a. A lei hun kha May ni 30 thleng kha lei hun tura an tih kha a ni a, khami thleng kha 

an lei dawn chuan tunah Sawhthing hi a zang hma a, kuthnathawktute hi an khawngaihthlak a 

ni. Chuvangin sorkar hian a rang thei ang bera leisak ni se. 

Agriculture tho ah khan Crops Insurance chungchang nichinah ka hma ami MLA pawh khan a 

rawn sawi tawh a. Crops Insurance bikah hian Aieng hi a tel tlat lova, Aieng hi Crops Insurance 

ah hian an telh lo nge ni ti ka zawt duh bawk a. Crops Insurance te hi Chhimlam atan hian a ni 

lo em ni tih te kha hriat a chakawm khawp mai. Amaherawhchu heta an tarlanah hian 

Sawhthing hi chu all district a ni ta a, Buh hi Champhai leh Kolasib, Mamit District bik a ni a, 

Hmarcha hi Saitual, Serchhip leh Hnahthial district a ni a, Zikhlum hi Serchhip chauh, chuan 

Bawkbawn hi Serchhipah chauh a ni bawk a. 

A bik takin ka bial hi ka sawi lo thei lo a, West Tuipui bialah hian ‘Agricultural Potential Area’ 

kan nihna angin heng te pawh hi Lunglei District ah te pawh hian Crops Insurance te hi neih 

theih dan a awm em? Crops Insurance tihna atan hian hunbi hi a awm em tih hi kan zawt duh 

bawk a ni. 

Agricultural Link Road emaw Oil Palm Link Road hi kan bialah hian potential area a nih, 

hmapawhin ka sawi tawh a. Buh ah phei hi chuan kan bialah hian Buh thar hi an ei hman lo, 

Buh hlui zel kha an ei a, khatiang khawp chuan Buh hi kan thar tha tih ka sawi duh a. Chuvangin 

Agriculture Link Road atan hian Lunglei District lamah te pawh hian hei Department lamin an 

zirchian dawnah te hian laih dan te lo ngaihtuah se tih ka sawi duh bawk a. Hmanni lawkah 

pawh khan a ni chu ka sawi thei chiah lova, Tum chi sem chungchang kha ka lo hria a, chu chu 

All District ah hian an sem dawn a, chu chu engtikah nge an sem theih ang tih te kha hriat a 

chakawm khawp mai. Agriculture lam kha chu ni sela chuan. 

Demand No. 37: Co-Operation Department 

Demand No. 37 - Co-operation ah hian Co-operative Society Tlabung hi kan sawi leh lawk ang 

a, Multipurpose Primary Agricultural Credit Co-operative Society ah hian Computer hi an nei 

lova. Amaherawhchu tunah hian engkim hi Computer-a tih a ngaih vek tawh avang khan 

Computer te hi han pek dan a awm em tih kha. Amaherawhchu, Budget hi a pung vek tih kan 

hria a, a punna chu ka sawi lovang a, khang te kha min lo chhinchhiah sak se. 

Demand No. 24: Health & Family Welfare Department 

Tin, Demand No. 24-na Health & Family Welfare ah hian ama hnenah hian lawmthu ka sawi 

duh a, a tirte atanga X-ray khawl kan lo demand char char tawh kha a takin kan lo hmuh avangin 

lawmthu ka sawi duh a ni. Khami piahlamah khan lawmthu kan sawi rualin tuna kan Hospital 

sak lai mek khu sorkar hmapuiin hma an lo lak tawh kha a ni a, tunah hian an sa zo tep tawh a, 

kan insawnah chuan staff hi kan indaih lo hle a, staff hi chu khawiah pawh hian kan indaih lo 

hle a. Amaherawhchu, Hospital a len takah hi chuan staff te hi kan mamawh belh dawn a ni. 

Kha bakah khan, Walnut Centre Khojoysuri ah te, Tablabagh ah te, Malsury ah te dah theih a 

nih chuan a lawmawm ngawt ang. A chhan chu population-ah hian chuan kan pha lo tih ka 

hria, mahse fur lai khawchhiat lai hian inkalpawhna hi a lo harsat thin em avang hian Walnut 

Centre hi kan mamawh a ni tih hi ka rawn sawi duh a ni. 

Demand No. 29: Social Welfare, Women & Child Development 

Tin, Demand No. 29- Social Welfare, Women & Child Development ah hian sawi duh ka neih 

leh chu Remal Cyclone avang hian damage report vawitak House-ah pawh hian ka sawilang 

tawh a. Khami Remal Cyclone avanga damage Anganwadi Centre Bandiasora ah te, Hmundo 

ah te, Samuksuri, Kawrpuichhuah, Tiperaghat hengah te hian a chhe tawh a, tun thleng hian 

repair a la ni lova, chungte chu engtikah nge min repair sak theih ang tih kha ka zawt duh a. 

School naupang ho te te kha a building a that loh chuan engtin nge an kal theih ang? 

Amaherawhchu grassroots centre atangin zirna ka ngaih pawimawh tak avangin khangte ho 

kha min lo ngaih pawimawhsak se tih ka sawi duh a. 

 

Tichuan, Kawrpui-chhuah hi flood (tuilian) in a tichhia a. Mahse, fencing pawn lama awm anih 

avangin tun thleng hian sorkar lamin hma a la thei lova. Heitaing anih avang hian a hmun pawh 

sawn te a ngai mai thei a, chung te chu min ngaihtuahpui se ka duh a. Chtiang bawk chuan 

Tiperaghat Anganwadi Centre pawh fencing pawna awm a ni a, chu pawh chu sak that tur nge 

a hmun sawnna tur tih te pawh sorkarin min ngaihtuahsak se. 

 

Tichuan, Social Welfare Department chan tho ruang phurh chungchang hi, kan hma a mite 

pawh khan an sawi tawh a. Phai lama mitthi te hi phurh theih dan a awm em tih te kha min 

hrilhfiah thei se. Amaherawhchu, Mizoram chhungah hi chuan tikhan min chhawk a, kan lawm 

hle tih kha ka sawi duh bawk a ni. Amaherawhchu, thil pakhat ka’n sawi duh chu, a bik takin 

ka bial leh ka bul ami Thorang bial a mite pawh hi lui kawng, lui kanna tur ni lovin lui kawng 

hi thui deuh kal a ngai thin a. Hemi lui dung kalna hi ₹1000/- chauh pek a ni a, lui kan tur hi a 

thui bawk si a. Hei aia rate sang hian min tihsak thei ang em?  

 

Tin, Old Age Pension hi nikum June 2025 thleng kha an lo pe tawh a. Tichuan, tunah hian a 

tharin engtikah nge an hmuh theih ang tih te kha ka zawt pah ni sela. A chhan chu putar-pitar 

pension tawhte chuan engmah thawh tur pawh an nei lova. Tlema zawng 1000/- den den an 

hmuh pawhin an lawm em em a, ka bulah te hian an sawi thin a. An khawngaihthlak khawp 

mai a. Department lamah Minister chak tak hian min lo bawhzuisak se tih kha ka sawi duh 

bawk a ni. 

 

Demand No. 47: Irrigation & Water Resources Department 

Irrigation chungchangah hian leilet te kan han nei ve a, leileta tui pekna atan solar pump a ngai 

a, hei hi subsidy a min pek theih chuan a lawmawm ngawt ang. A chhan chu, farmers ho hian 

tui pek tur solar hmanga an pump theih nan subsidy a tam thei ang ber min pek sak theih chuan 

kan lawm hle ang.  

Demand No. 24: Health & Family Welfare Department 

Demand No. 24 ah hian, doctor leh nurse-te kan indaih lo hle a. tunah lo zir chhuak turte hi an 

nghahhlelawm hle a. Hengho hi doctor kna indaihlohna ah te min dahsak theih chuan kan lawm 

hle ang. Ka lawm e. 

 

SPEAKER :  Aw le. Member zahawm tak Lt. Col. Clement Lalhmingthanga ilo sawm 

ang. 

 

LT. COL. CLEMENT LALHMINGTHANGA :  Pu Speaker, ka lawm e. 

Microphone off hmaa sawi tur sawi zawh ka’n tum ang a, hun a tawi bawk si a.  

 

Demand No. 24 - Health & Family Welfare: 

Hetah hian kan sawi lar em em mai MUHCS, Mizoram Universal Health Care Scheme-a hi 

chu ka rawn thual tawh lo mai anga. A chhan chu sawi tur a tam a, a thatzia mipuiten kan hre 

tawh a, Mizoram mipuiten kan chhawr em em a. Tin, ka bial lamah pawh chhawr awm ngawih 

ngawih in an han chhawr a, lawmthu an han sawi mawlh mawlh mai te hi a ropui a hriat a nuam 

em em mai a ni, heng atana hmalakna hi a ropui a ni tihchin zawng hi kan sawi mai ange. 

 

Tichuan, Mizoram ah hian sorkar a rawn inthlak chho zel a, inbanlet chho zelin sorkarna a 

hmasa lampang a mi ten tha tak takin hma an lo la a, chung a zarah chuan Zoram Medical 

College (ZMC)-te pawh alo thang chho zel a, hma a rawn sawn zel a. Tichuan vawiinah phei 

chuan Zoram Medical College mai ni lovin Zoram Medical College & Hospital tih tlak 

khawpin a lo thang lian ta a ni. Tichuan chumi atang chuan vawiinah hianin zirlai MBBS, heta 

tanga zir chhuak mi 189 internship pawh ti zo vek thlengin…  

 

[Dy. Speaker-in Chair a la a.] 

 

Pu Deputy Speaker, vawiinah hian heng kan ZMC&H-ah hian mi 189 zetin MBBS, internship 

pawh zo vekin an rawn chhuak a. Chung mai piah lamah chuan tunah hian mi 96 internship bei 

mek an awm bawk a. Tin, chungho piah lamah a zir leh lai mek a hi 501 tunah hianin MBBS 

zirlai mek kan nei bawk a ni. Chutiang chuan a rawn thang chho a tichuan Mizoram-ah a 

vawikhat nan khu ZMC&H-ah khuan Master of Public Health zirna, hei hi October ni 30, 2024 

khan kan Chief Minister zahawm tak Pu Lalduhoma hian a hawng a. Chumi kum vek chuan 

zirlai paruk (6) an in admit nghal a ni. 

 

Tichuan ZMC&H-ah hian post-graduate zir theihna ‘National Medical Commission’ atangin 

phalna ‘Letter of Permission’ hi October ni 24, 2025 khan hmuh a lo ni leh a. Chutah chuan 

seat sawm (10) hawn phalsak kan ni a ni. Chumi mai piah lamah chuan ‘Crawfort Gents Hostel’ 

tih Falkawn-ah khuanin Health Minister zahawm tak Pi Lalrinpuii hian a hawng a, chu chu 

August ni 7, 2024 khan hawn alo ni a. Hetah hian khum 82, double room 36 leh single room 

10 a awm a ni. Tin, chutiang bawkin ‘Curie Ladies Hostel’ chu kan Chief Minister zahawm 

takin a zuk hawng leh bawk a, chu chu October ni 10, 2024 khan a zuk hawng a. He ‘Curie 

Ladies Hostel’ ah hian khum 82 leh double room 36 leh single room 10 tho a awm bawk a. 

Heng facilities-te hi thil hawn thar khulaia kan chhuan em em mai ZMC&H-ah hawn thar a ni 

a. Tin, chumai piah lamah chuan private cabin’s 30 zet August ni 22, 2025 khan hawn alo ni 

leh a.  

 

Chumi piah lamah chuan, khumi ZMC&H-ah tho khuan kan mamawh em em mai ICU khum 

13 zet mai August ni 22, 2025 khan hawn bleh leh a ni a, chu nen chuan a total-in tunah hian 

ICU khum 26 kan lo nei ta a ni. Tichuan ZMC&H hnuaiah khuan department hrang hrang pariat 

(8) a vaiin ka sawi tawh lo mai anga chungte chuanin ‘National Quality Assurance Standard’ 

NQAS, a thenin N-Quas-te pawh an ti bawk anga National Certificate hnuaiah hian 

Registration Platinum Category alo hmu a. 

 

Tin, chumai piah lamah chuan ‘MusQan, Child Health Quality’ leh ‘LaQshya, Maternity and 

Newborn Care’ hnuaiah hian Quality Certification a hmu bawk a ni. Chungte chu a chhuanawm 

em a kan sawi lang a. Tin thil dang tam tak a awm a, kan member tam tak te khan an rawn sawi 

tawh bawk a, rawn sawi nawn loh ka tum anga. An la sawi loh ho zingah an la sawi loh deuh 

rawn hrut ka tum ang a. 

 

Civil Hospital-ah te leh tunah hian Pradhan Mantri Bhartiya Jan Aushadhi Kendra ‘PMBJ & 

K’ kan tih hnuaiah hian damdawi a man tlawm chi, damdawi tha si national level a damdawi 

tha grading tha, heng hi 50% leh 80% deuh thaw a a then te chu tlawm a ni. Chung damdawi 

tha leina tura damdawi man tlawm leina rawn hawn a ni te hi hengte hian mipui phurrit tam 

takin a chhawk a, hei hi a chhuanawm ka ti bawk a. Tichuan tun hmaa kan lo hriat thin, 

engtianga dik nge ka hre lova Civil Hospital-ah te khian private ward-te leh khum te hengah te 

hian Minister quota awm deuh nia an lo sawi thin te. 

 

Khatiang ah chuan tunah chuan kan doctor-te ngei atanga kan hriat, tun sorkar-ah chuan 

khatiang quota leh reserved engemaw hauh lawk awm thin ni awma an sawi thin kha 

pakhatmah a awm tawh lova, mipui tan a zangkhai thlak em em mai a ni. Chu chu doctor-te ka 

ngei atanga kan hriat a ni a. 

 

Demand No. 29 - Social Welfare, Women & Child Development: 

Social Welfare Women & Child Development hnuaiah hian a zavaiin cheng nuai 24,162.99 hei 

hi dah hran ani a, hei hi Central leh CSS Centrally Sponsored Scheme hnuai atanga matching 

share intum tawm a tih ani a, tin, chumi mai piahlampangah chuan Social Welfare hnuaiah tho 

hian ruihhlo do chungchangah kan kai leh daih anga, ruihhlo do hi tun sawrkar hian a ngai 

pawimawh em em mai a hma pawh a la nasa a, hemiah hian in ruihhlo do chungchanga pakhat 

te kan sawi mai anga, tah chuan Hulhlip tih short stay centre chu chu din ania, hemi intorduce 

a hi thil tha deuh mai ani a. 

 

Hemi a feature tlangpui kan sawi ang a, hemi in a thiltumah te chuan pakhatna ah chuan 

detoxification, khawlaiahte ruihhlo bawiha tangte an tam em em mai ani tunlai in, chungho 

chhanchhuahna tur atan a he Hulhliap, he short stay centre hi siam ani a buatsaih ani a chutah 

chuan detoxification, an han nghei thut kha, an taksa a ruihhlo zungzam la chambangte khang 

tihfaina i ti mai ang leh a enkawl zuina tur atana hmalakna withdrawal syndrom kan tih, an han 

nghei thut a khami in a nghawng natak a neih theih tur atan a chhanchhuah leh na te leh 

chhawmdawlna te. 

 

Tin, a dang leh chu counceling leh an mental health, chung te chu psychologist-te leh social 

workers-te nen a inkawp in rilru lama chhawmdawl chhoh na te, tin zirna leh eizawnna lampang 

vocational training-te an kalpui bawk a, tin chu mai bakah chuan in thalrau lama chakna tur 

atan a chhanchhuahna te , Mizoram Synod-te nen te a thawk ho in Gospel camping-te buatsaih 

thin an ni bawk ani.  

 

Tichuan, minister hnena ngenna kan siam zawk duh a chhan chu keini bialah te chuan kan MLA 

zahawm tak Pu Zaithanzama sawi ang khan, a bialah minister-te office kha tiang kha kan nei 

ve si lo a, ka bial lam pang atan khian in, tunah khian UPHC Champhai Vengtharah khian in, 

khimi atan khian a sak na tur amount sanction vek a ni tawh a, sak tan khi a ni har kawp mai 

a,chu chu kan nghakhlel em em mai a heihi chak zawk a hma lak theihna tur atan a kan minster 

zahawm tak hian in min lo hriat sak se la, heihi hma min laksak turin kan ngen duh bawka, 

chutih rual rualin Health worker indiahlohna hi a nasa em em mai a kan bialah khian in, chung 

atan a kan mamawh chu min lo hriat sak se la, a rang thei ang a min lo bawhzui sak turin kan 

ngen nghal duh bawka. 

 

Demand No. 31 - Agriculture And Farmers Welfare: 

KVK kan tih mai Krishi Vigyan Kendra, agriculture leh allied sector entirnanah animal 

husbandary-te, horticulture, fishery, food processing, lampang zirna ti mai ang, hemi atana 

hriatna tihzauna atana kan kut hnahtawktute in a an chhawr tangkai em em mai tur thil a nih 

avangin hei hi tunah Mizorma-ah district 11 a awm a district 8 hluiah khan a awm vek a, chuan 

district 3-ah hian ala awmlo ani. 

 

Chung zingah chaun ka bial awmna lam Champhai teng te pawh khi hmabak a la awm a, hetah 

hian in kan misiter pawh in pawn hma minlak sak se, in hmun rem tha tak tak te kan nei a 

khilaiah khian kan mamawh em em a ni . Tin, hei tuna kan sawi agriculture leh allied sector ho 

zawng zawng, animal husbandary atang a horticulture, fisheries, food procession tih zawng 

zawgte khilampang khi a awmna tur atana scope tha deuh deuh awmna hmun anih avangin chu 

chu min han ngaihtuah sak bik deuh se la kan duh deuh bawk a.  

 

Tin, chu mai bakah chuanin ground water irrigation lam pangte tui lak tur te a vang tawh a, tui 

khuah tur te a van em avangin khimi a khian kan innghahna nasa takin a awm a kan bial lamah 

chuvangin irrigation lampang hi min ngiahsak se ka duh bawk a, tichuan agriculture link road 

a hi khilai kan innghahna leh an thai tharte leh an agriculture atanga kan dihchhuahte an lak 

khawm zung zung theih nan leh market a hun taka a then theih nante leh he link road a hi chu 

mai piah lam pangah khua leh khua in kalpawh nan a tangkai em em anih bawk avangin, hei hi 

kan mamawh em em an tih hi min lo hriatpui se la, tichuan chu ta tan a hma min lak sak turin 

a changtu minister hianin heihin min lo chhinchhian sak bawk se la, hei hi nakinah pawh min 

la react sak tur in leh, tuna link road hi engtiangin nge hma min lak sak dawn tih ka zawt duh 

a. Tunah hian link road develop-na tur atan leh link road construction tur atan hian in sum 

tamtawk tak mai dah ani in kan lo hria a, chuvang chuan in hemi atang hian in tangkai zawk a 

a mamawh tak te sector kan nih avangin in hei hi, a bik takin ngenna kan siam duh a helaiah 

hian in, Agriculture Link Road-a hi kan mamawh ala tam mai a, chu chu kan la rawn thehlut 

anga, khilai tan a min lo ngaituah sak a hma min lo lak sak turin kan ngen bawk a. 

 

Chutichuan microphone off hma in, kan Minister zahawm tak te pahnih demand a hi a tha ka 

ti a, pass-pui ngei turin ka rawn ngenpui a ni e. Ka lawm e. 

 

 DEPUTY SPEAKER : A lawmawm e, aw ngawrawh Pu RM-a khan a phar 

hmasa a, Pu RM Chakma Tuichawng bialtu MLA zahawm tak ilo sawm ang. Pu Beia kha chu 

lo nghak deuh rih mai rawh, in pawl in sawi zo mai ang, Pu Hrahmo an a sawi tawh sia. 

 

PU RASIK MOHAN CHAKMA :  Pu Deputy Speaker, ka lawm e. Vawiinah hian 

kan Minister zahawm tak pahnihte demand sawi honaah hian sawi duh ka nei a. 

Demand No. 24 & 29: Health And Family & Social Welfare: 

Universal Health Care Scheme tluang taka an kalpui a, 2023 September 26-a notification 

chhuah ang zela a kal hi hlawhtling ka ti a, a lawmawm hle. Kan Health Minister-in sorkar 

hmasa thil ni mah se thil ṭha a nih avanga a bawhzui zel ṭhinlung a pu hi a fakawm a, a lawm 

pawh ka lawm hle. 

Chawngte CHC chungchangah harsatna ka thlen duh a, 2003-a sak kha a space-in a daih tawh 

lo. Maternity ward siam theih dan kawng awm se ka ngen a ni. Tin, Borapansuri PHC hi ka 

priority a ni a, minister pawhin a hriatpui tawh a, demand sawi honaah pawh hian sawilan ve 

hrim hrim ka duh. Kha kha a tirah PPP model-a kal a nih laiin District Council-in kan la a, 

Council tan hospital management enkawl hi a harsa em em a, service tak tak awm thei lo a ni. 

July 2019-ah khan Mizoram sorkarin kan take up ang tiin order chhuah mah se, tun thlengin 

implement a la ni lo a, rang taka hmalak ni se ka ti. 

Sawrkar hmasa hunah health clinic te tak te te sak ṭhin kha hman tangkai dan awm se a ṭha 

khawp ang. Ka bialah khua 94 a awm a, VC 86 awm mah se health sub-centre 9 chiah a awm. 

Health care facilities a awmloh na khua a tam lutuk. Kha health clinic te kha special course 

engemaw pein hman ṭangkai dan awm se, mipui tan a ṭangkai hle ang. Sorkar pawisa senga sak 

sa, hmanna awm lova dah ringawt kha chu a uihawm a ni. 

Health Care Scheme-ah hian Private Hospital te empanel ala ni lo hi mipui tan harsatna nasa 

tak a ni. Hmanni pawh khan Kolasib-ah accident an tawk a, Civil Hospital-ah seat a awm loh 

avangin Aizawl Hospital-ah an hruai a, registration nei mah se Health Care Scheme an hmang 

thei lo. Mirethei accident tawkte tan bill nuai 2 pek chu a harsa hle a, private hospital te hi a 

rang thei ang bera empanel dan ngaihtuah nise ka ngen a ni. 

Demand No. 31 & 47: Agriculture & Irrigation: 

Ei leh bar-a intodelh hi sawrkar kalta leh tun sorkarah pawh kan sawi uar ṭhin a, mahse 

agriculture potential area-te chu engah mah min ngaihtuah lem lo. Ka bial (Tuipui West, Pu 

Ngunlianchunga bial te) hi potential area a ni a, tlangsang takah agriculture siam an tum emaw 

tih mai tur a ni. Ei leh bar-a intodelh hi kan tum tak tak em? Nge vote zawn nan kan sawi mai 

mai? He ti lo hian potential area-ah hian concentration kan pe tur a ni. 

Traditional habit kan neih sa vanga leilet nei mipui tan sorkar tanpuina chhete a awm chuan 

hlawhtlin a awlsam em em. Tanpuina awm lo chung pawhin an ti ve reng a, mechanised-a tih 

theih dan te awm se a ṭha ang. An dinhmun a chhe em em a, Bangladesh-a power tiller an lei 

ṭhin te hi kan ramah pek theih dan awm se a ṭha hle. Minister hi Agriculture-ah a tui tih ka hria 

a, hmalakna hmuh tur awm se ka ngen a ni. 

Demand No. 47 - Irrigation & Water Resources:  

Chakma District Council-ah Tuichawng lui leh Theka lui kamah hian Lift Irrigation dah hi thil 

harsa lo tak a ni a, hetiang hmalakna hi thinlung takin ka ngen a ni. 

Hun a tlem a, a tawk mai sela. Vawiina kan Minister Agriculture leh Health & Family Welfare 

Minister-te demand pass turin he House-ah hian ka rawn support a ni e. Pu Deputy Speaker, ka 

lawm e. 

DEPUTY SPEAKER : Tunah Aizawl South III bialtu MLA zahawm tak Pi Baryl 

Vanneihsangi i sawm ang. 

PI BARYL VANNEIHSANGI :  Pu Deputy Speaker, session rorelna felfai tak 

zawm thei hi a lawmawm hle. Kan debator-te pawhin ram tan an thawh hlawkna kan hmu a, 

House zahawmna vawng nung turin kan zavaiin kan ṭan a ngai a ni. Minister zahawm tak Pu 

P.C. Vanlalruata leh Pi Lalrinpuii demand-te hi a hnuaiah hian sawi hona ka nei e. 

Demand No. 31: Agriculture & Farmer Welfare 

Kum 2026-27 budget-ah nuai 2,42,63,70,000/- dah a ni a, nikum aiin 26.96% in a pung a, hei 

hi a lawmawm hle. Agriculture hi kan ram hnuk a nih avangin 'Green Revolution' ni lovin 

'Mizoram Income Revolution' thlen thei turin kan ṭan lak thar a ngai. Agriculture landscape leh 

lei ṭhatna (soil health) hi zirchian a, eco-system nena inrem zawka kan policy kalpui a 

pawimawh. Link-road laih vak ringawt aiin, a chhawr tu tur te tan cost-effective zawk leh 

thawkrim tak taka eizawngtute chhawmdawl kawng zawh i la. Crop Insurance chungchangah, 

premium farmer-te tihsak a nih dan criteria leh claim dan kawngah Minister-in min hrilhfiah 

thei se ka ti. 

 

Demand No. 37: Cooperation 

Co-operative Society 1550 bawr vel kan nei a, mahse thiah ngai leh activity nei tawh lo an 

awm nual a. Awareness neih belh leh, GIA hmanga society tharte kaih hruai hi a ngai hle. 

NGO-te nena kan thawkho thiam ang hian Co-operative society-te hi kan thawhpui thiam a 

ngai a ni. 

Demand No. 47: Irrigation & Water Resources 

Kum 2007-a Agriculture-a a inṭhen hrang khan kum 18 lai a ni tawh a, circle hran la nei lovin 

manpower-ah kan la pachhe hle. Kuthnathawktuten an mamawh ber department a nih avangin 

kan thuam chak a ngai. PM KUSUM (Solar energy) hmanga tui lakna hi budget-ah nuai 354 

vel dah a ni a, a hman ṭangkai dan Minister-in min hrilhfiah se. Samlukhai project pathum 

chungchangah pawh survey zawh tawh a nih avangin hmalakna rang tak kan beisei. 

Demand No. 24: Health & Family Welfare 

Budget-ah 9,09,29,96,000/- dah a ni a, hei hi budget pum pui atangin 5.32% a ni. Hriselna 

kawngah chhungkaw tin huam tel thei turin mipui ban phak health care kan neih hi a lawmawm 

tak zet. 

1. IVF: Mizo nu leh pa tan thil pawimawh tak a nih avangin hmalakna chungchangah 

Minister-in min rawn hrilhfiah se. 

2. Pension: Rualbanlote pension tihpun tumna a awm em? 

3. Ruang phurh: Civil Hospital atanga 20 km chinah chauh ruang phurh man sorkarin a 

tum a, Hualngo, Lungleng leh Saikhamakawn bial te hi 20 km tling lo mah se an khawsa 

thei lo. Kilometer bithliah hi ennawn leh theih a ni em? 

Banakaih Policy leh Departmental Innovation Challenge-a Ayush Project-in pahnihna an 

dawng hi kan lawmpui hle. Vawiina kan demand pahnih (Agriculture leh Health) hi ram leh 

hnam dinchhuahna tur a nih avangin he House hian pass ngei se ka support a ni e. Pu Deputy 

Speaker, ka lawm e. 

DEPUTY SPEAKER :  Tunah Siaha bialtu MLA zahawm tak Dr. K. Beichhua 

ilo sawm ang. 

DR. K. BEICHHUA :  Pu Deputy Speaker, vawiin hian Minister pahnihte demand kan 

sawiho a, ka ngaihdan leh zawhnate ka han tarlang ang e. Budget buatsaihnaah BE leh RE 

inthlauhna nasat thin hi tih ziaawm deuh a ṭha hle. 

Demand No. 24: Health & Family Welfare 

Kan Health Minister hmalakna hi a chhuanawm hle. Hriselna kawngah 'preventive', 'promotive' 

leh 'curative' hi a pawimawh vek a, mahse 'preventive measures'-ah hian full concentration kan 

pek chuan India ramah 'Model State' kan ni thei ang. Department budget pumpui aṭangin 5.32% 

a ni a, salary-related expenses-in 63.30% a awh avangin inrelbawlna leh MUHCS atan sum a 

tam lo hle. SMS (State Matching Share) hi RE-ah a rawn langsar leh ngei ka ring. 

 

Demand No. 29: Social Welfare  

Social Welfare Department hi a zauvin a pawimawh em em a (tar, rualbanlo, hmeichhe 

awmnem, fahrah, leh zu/drugs ngawlvei te), budget pumpui aṭangin 1.91% chauh a awh 

avangin a beitham hle. BE 2026-27 hi RE 2025-26 aiin 17.29%-in a tlahniam a, CSS hmuh tur 

a chhe viau a nih chuan hmalak a har dawn hle. Social Infrastructure & Services atana sum 

khawn khawm hi department-in service ṭha pek nan hman ni se ka ti. 

 

Demand No. 31: Agriculture & Farmers’ Welfare 

Agriculture hi economic service sector pumpui aṭangin 5.75% chauh a ni. Siaha District-a 

Phura zawl, Salachhuah zawl leh Palak zawl te hi potential area an ni a, Minister-in kan bialah 

hian rawn tlawh turin ka sawm a ni. Kuthnathawktute hmangaihtu sorkar nih tlin nan budget-

ah hian realistic takin kan pen a ṭul. State share-a 86.6% chu salary-ah a kal leh dawn a, kan 

commitment hi number-ah a chiang tur a ni. 

 

Demand No. 37: Cooperation 

Department demand pumpui aṭangin 75% chu salary leh wages a ni. PACS computerization-a 

sum hmuh hi a lawmawm a, chhunzawm zel a ni em? Ka bial Noaotla-ah MPACS leh Common 

Service Center hawn a ni a, mipui tan 'ease of doing business' a thlen ngei ka beisei. 

 

Demand No. 47: Irrigation & Water Resources 

Infrastructure asset (Object Head 73)-ah CSS sum thahnem tak dah a ni a, state head dah a ni 

lo hi ka ngaih a ṭha lo. Heng CSS project-te hi 100% Central funding nge Finance Dept-a dil 

chawp tur tih hi Minister-in min hrilhfiah se. Lo neitute tana department pawimawh tak a nih 

angin state sorkar-in kan thawh ve hi a bei tham hle. 

A tawpna atan, vawiina kan Minister-te demand pahnih hi he House-ah hian pawmpui turin ka 

thlawp tlat a ni e. Pu Deputy Speaker, ka lawm e. 

DY. SPEAKER : Tunah sawi leh turin Lawngtlai ‘E’ bialtu MLA zahawm tak Dr. 

Lorrain Lalpekliana Chinzah i lo sawm ang. 

DR. LORRAIN LALPEKLIANA CHINZAH :  Pu Deputy Speaker, Minister 

pahnihte demand sawi honaa hun min pek avangin lawmthu ka sawi e. 

Demand No. 31: Agriculture & Farmers’ Welfare 

Agriculture sector-a 2026-27 budget punna (Nuai 5153) hi a fakawm hle. Bana kaih hnuaia 

hmalakna leh MSP hmanga thlai lei chhuahna te, National Mission on Edible Oils leh Pradhan 

Mantri Fasal Bima Yojana-a Mizoram kan onboard thei hi kuthnathawktute tan a lawmawm 

hle. Digital crop survey vanga SASCI hnuaia sum kan hmuh vangin Minister leh department 

thawktute chungah lawmthu ka sawi a ni. 

 

1. Staff Indaihlohna: Lawngtlai Agriculture office-ah ministerial staff (UDC 1) chiah 

kan nei. SAS-I post 2 leh SAS-II post 1 chauh hnawhkhah a ni a, MAS sanction post 6 

awm turah DAO 1 leh ADAO 1 chiah kan nei a, BAO pakhatmah kan nei lo. Hetiang 

staff indaihlohna avang hian Agriculture potential area tha tak (Lawngtlai West) pawh 

hian hma kan sawn thei lo. 

2. Building: Sangau-a agriculture building chhe tak hi sak that a ni se, tin, BAO min dah 

sak thei se ka duh. 

3. Road Connectivity: Sa-whthing hralh tur kan nei chungin kawng that loh avangin 

district dang ruala chet ve a harsa a, link road siamnaah hian min ngaihpawimawhsak 

turin ka ngen. 

4. Chamdur Project: He potential area-ah hian hmalakna kalpui mek a awm em? 

5. PACS Loan: South Lungpher PACS-in sawhthing täm avanga loan rul thei lo an nih 

avangin departmant-in hmalakna min neih sak thei em? 

Demand No. 24: Health & Family Welfare 

Mizoram Universal Health Care Scheme (MUHCS) kaltlanga mipui phurrit kan sut kian sak 

thei hi a chhuanawm. Lawngtlai District-ah mi 573-in enkawlna an dawng tawh a, bill nuai 156 

pek chhuah a ni tawh. Sustainability atan hospital pharmacy leh empanelled hospital-te bill pek 

hunah TAT (ni 30) a awm hi a thlamuanthlak hle. 

 

1. Staff & Infrastructure: PHC level-ah doctor awmlohna a awm a, ZMC-a zirchhuak 

doctor-te service hman tangkai dan sistem mumal siam a ni em? PHC/CHC tinah 

ambulance, X-ray leh laboratory instrument mamawh a ni. 

2. AYUSH Building: Ultrasound leh endoscope room kan neih loh avangin AYUSH 

building hman a harsa, heng room te hi siam sak nise. 

3. Transport: District Hospital, Lawngtlai-ah gypsy hlui lutuk hman a ni a, DMS tan 

Bolero thar, tin, blood donation leh oxygen phurhna tur Bolero Camper min dil sak 

rawh se. 

4. Staff: DMS office-ah LDC pakhat chauh kan nei a, promotion avangin staff mamawh 

a ni. Computed Radiography System kan neih loh avangin X-Ray hman a harsa, hma 

min lak sak rawh se. 

Vawiina kan demand pahnih te hi ram leh hnam tana pawimawh a nih avangin ka support a ni 

e. Pu Deputy Speaker, ka lawm e. 

DEPUTY SPEAKER : Tunah Hachhek bialtu, MLA zahawm tak, Pu Robert 

Romawia Royte i lo sawm ang u. 

 

PU ROBERT ROMAWIA ROYTE :  Pu Deputy Speaker, Minister pahnihte 

demand sawiho thei hi a lawmawm hle. 

Demand No. 37: Cooperation 

Cooperation Department enkawltu hi mi thiam leh entrepreneur hlawhtling tak a nih avangin a 

enkawlna hnuaiah hian hmasawnna kan beisei hle. Zawlnuam Fishery Cooperative Society-a 

sangha ṭin siamna hi Northeast-ah pawh a awmchhun a nih avangin thil innovative tak a ni a, 

mipuiten an chhawr nasat zual leh society-in an sustain theih nan Minister hian hma la zui zel 

se ka duh. Mamit KVK-a PACS training-a tel lo thenkhatin fertilizers dealer-a an awm 

chungchang hi Minister-in min enchian sak sela, training chhuakte duhsakna lan tir hmasa turin 

ka ngen bawk. Department hi economic growth drive thei tura ngaih a nih avangin 

supplementary demand-a sum ruahman hi a tlem hle a, nakin zelah chuan duhsakna nasawk 

zawk pek a ṭha hle. 

 

Demand No. 47: Irrigation & Water Resources 

Darlaka tuikhuah (dam) hi a puitling ngei turin ka duh a, hei hian leilet leh sangha dil te a 

tihchhiat loh nan leh irrigation atana a ṭangkai ngei nan ka support tlat a ni. Sorkar hmasain 

kan lo ruahman sa screening committee-in a approve hman tawhte sawrkar tharin an umzui zel 

hi sawrkar tha nihna a ni a, he ADB loan chungchangah pawh hian a hlawhtlinna hmuh ngei 

ka beisei. 

Demand No. 31: Agriculture & Farmers’ Welfare 

Digital public infrastructure hnuaia loan ₹60 crore-te hi agriculture area bik (Zawlnuam, 

Kanhmun, New Eden) angah hman tam ni se ka ti. Sawhthing man tih to danah hian sorkar 

budget hek lo zawngin system dang explore tur a awm em tih te, hmunphiah chungchangah 

pawh sorkar inrawlh lutuk lo hian hlawkna mipuiin an tel zawk tih kan hmuh te hi ngaihtuah 

chian ni se. Link road siamnaah hian Hachhek bialah JCB hmangin kan thawk a, hei hi 

loan/incentive nena ṭanpui turin ka ngen. Kuhva hralhna rate leh tiang zat hi MNF hunlaiin a 

sang a, tunah pawh nasat zual a ngai hle. 

Demand No. 24: Health & Family Welfare 

MNF sawrkar hnuaia MUHCS duan chhuah hi rilru zau tak putna a ni a, he system-a hmalakna 

hi a lawmawm hle. MLA-ten classified ni lo bill details leh information kan dil hi Minister-ten 

min pe chhuak vat ṭhin se ka duh. Clinic leh health worker chungchangah MNF hunlaia clinic 

centre leh health worker-te lo awm ṭhin, tunah tih tawp takte hi a harsa zualah min dah sak leh 

hram turin ka ngen. Hnahthial Hospital saknaa bill la pek loh zat chungchang hi Minister-in 

puang chiang se la ka duh hle bawk. 

Vawiina kan Minister pahnih te demand hi ram hmasawn nan tha taka hman turin ka support a 

ni e, Pu Deputy Speaker, ka lawm e. 

DEPUTY SPEAKER :  Tukin zing dan ka siam thar khan thawk hawk nan i 

hmang a, mahse a leng lo deuh hlek a ni.  

Pu Lalchhuanthanga Aizawl South II bialtu MLA zahawm tak ilo sawm ang u.  

PU LALCHHUANTHANGA :  Pu Deputy Speaker, vawiinah kan Minister-te 

demand pawimawh tak tak kan sawiho thei hi a lawmawm hle. Agriculture leh Health 

department chungchangah ka ngaihdan leh zawhnate ka han tarlang ang e. 

Demand No. 31: Agriculture & Farmers’ Welfare 

Agriculture department hi kan ram intodelhna tura department pawimawh ber a ni a, tan kan 

lak lehzual a ngai. Link road hi kan hmasawnna kawngpui ber a nih avangin a fur a thal a 

maintain-a, jeep kal theih lohnaah pawh two-wheeler kal theihna tura hmalak hi a pawimawh. 

Buhhum sorkarin a lei ṭan hi thil ṭha tak a ni a, farmer-te phurna a siam hle. Sorkar hmasa 

hunlai a alu chi siamna project (aeroponic system leh hybrid storage system) project kha eng 

dinhmunah nge a awm? Sum tam tak senga project kalpui hlawhtling lo hi a pawi hle a, 

Minister-in min hrilhfiah se ka ti. 

 

Demand No. 24: Health & Family Welfare 

Healthcare bill ba chungchang hi a tak a ni em? Tun sorkarin engzah nge a rulh tawh a, pektlak 

a ni tawh em? Term hmasa khan Finance Minister-in "Chhungtin damlo tan nuai 2 SEDP 

hnuaiah kan dah vek" a ti a, kha kha an dah tak tak nge an dah lo? Bill ba kan nei reng si hi a 

inkalh tlat a, Minister-in windup hunah min hrilhfiah se. Kulikawn Hospital khum 100 awmna 

tur sak hna hi a lawmawm a, chuta AYUSH Hospital saklai mek hi engtikah nge zawh tur? 

Contractor tute nge tih te hi Minister-in min tihchian sak se. Health Clinic leh Sub-centre aṭang 

hian hmalakna ṭan nise a ṭha hle. 

 

ZMC & H hi, ZMC-a MBBS 189 chhuak, internship ti mi 96 leh zirlai 151 awm te hi a 

lawmawm hle. Specialist zirna nen ZMC hian hma a sawn chak hle a, kan ram tana rotling tur 

a ni. 

 

Demand No. 29: Social Welfare, Women & Child Development 

He department hi department thangduang leh pawimawh tak a ni a, Directorate building 

takngial pawh an la nei lo hi ngaihtuahpui a ngai. Anganwadi leh central scheme dang 

(POSHAN, ICDS, Mission Shakti, Mission Vatsalya) kalpui chhohna te hi a ropui hle a, 

department hi hnathawktu tam zawk nen enkawl a ṭul hle in ka hria. 

 

Demand No. 37: Cooperation 

Cooperative movement hi intodelhna leh thil man sang lutuk vengtu pawimawh a ni. Society 

1550 bawr velah employee 798 lai sorkar tanpuina tel miah lova an siam thei hi a ropui tak zet 

a, he movement hi sorkarin a ngaihpawimawh lehzual a ngai hle. 

 

Vawiina kan Minister pahnih te (Pu P.C. Vanlalruata leh Pi Lalrinpuii) demand te hi tha ka ti 

a, he House-ah hian ka thlawp tlat a ni e. Pu Deputy Speaker, ka lawm e. 

 

DEPUTY SPEAKER :  Tunah chuan Tuipui Bialtu zahawmtak, Pu 

Ramthanmawia ilo sawm ang. 

PU RAMTHANMAWIA :  Pu Deputy Speaker, Minister pahnihte demand sawiho 

thei hi a lawmawm hle a, ka pawm puiin a pass ngei ka duh a ni. 

Demand No. 24: Health & Family Welfare 

Health Department-a sum ruahman tihpun hi a lawmawm hle. MUHCS chungchangah, 

mipuiten kan support a, mahse a dinhmun hi House-ah chiang takin kan sawi a ngai. Cashless 

kan ti chung hian non-empanelled Hospital-a in-admit-te tan sorkarin vaibelchhe 25.11 chuang 

a bat sak mek a, bakah bill pending dang vaibelchhe 31.94 lai a awm bawk. Sorkar hmasa 

hunlai ang bawkin tun sorkar pawh hian ba a nei ve zel a, "ba nei lo bik" ang maia in sawi kha 

a fuh lo hle. In-ziahluh man chungchangah, MNF hunlaia cheng 100 leh cheng 1000 kha ZPM-

in cheng 2500, 5000, 10000-a kan tih hian BPL chhungkua tan a khirh dawn avangin cheng 

100-a nuai 2 bill theih dan ang kha awm zawk se a ṭha hle. 

Bial lamah Sesih PHC-ah Nurse hniain kan nei a, mamawh belh a ngai. Leisenzoclinic-ah leh 

khaw ṭhenkhat (New Hruaikawn, Buang, Saikhumphai, Bawk, Chawngtui East, Thekpui) ah 

health worker kan mamawh em em. Vaphai Health & Wellness Centre-ah staff quarter pakhat 

dah belh sela, a awm mek pahnih pawh repair a ngai hle. 

Demand No. 31: Agriculture & Farmers’ Welfare 

Sawhthing chungchangah, kan SCC 64-ah 10-ah chauh kan lei a, sawhthing thar hunlai a nih 

avangin centre hi tihpun sak sela, mipui tharchhuah lei sak tam zawk ni se. March 15 hmaa lo 

hal tura tih avangin lo neitute an buai em em a, thlai chin leh sawhthing buaipui kawp a harsa 

hle. Tin, Vaphaiah mikhual thlenna (guest house) kan mamawh em em a, SASCI aṭang emaw 

sorkar ang pawhin min ngaihtuah sak se kan duh hle. 

Demand No. 47: Irrigation & Water Resources 

Irrigation hi a pawimawh zia chu kan sawi fo tawh a, Minister-in a hria a. Hetiang kawnga 

hmalakna hian kan ram hmasawnna kawngah rahbi pawimawh a kaih dawn avangin ka ngen 

nawn leh duh a ni. 

Vawiina kan Minister pahnihte demand hi ram hmasawn nan ṭha taka hman turin ka support a 

ni e. Pu Deputy Speaker, ka lawm e. 

DEPUTY SPEAKER : 12 that zia kha kan lo hmu chhuak har a ni; thu kan awih 

tlang khawp mai. Tunah chuan Aizawl West-I bialtu MLA zahawm tak, Pu TBC 

Lalvenchhunga i lo sawm ang u. 

PU TBC LALVENCHHUNGA :  Pu Deputy Speaker, vawiin hian kan Minister-te 

demand sawiho thei hi a lawmawm hle. Budget discussion kalpui danah hian social sector leh 

economic sector-a kan expenditure trending hi thlir ila, general services sector-a sum senso pun 

lam pan zel hi a ngaihtuahawm hle. Development-a kan sum hman te hi a ṭul dan angin hman 

ral leh lo tura fimkhur a ngai a ni. 

 

Demand No. 37: Cooperation 

Cooperative movement leh society-te hi kan innghahna tur pawimawh tak a ni a, sawhthing 

hralhna leh hmasawnna tur hrang hrangah hian hmalakna tur kan la ngah hle. He department 

hian hmasawnna kawngah rahbi pawimawh tak a keng a, kan mamawh chiang hle. 

Demand No. 47: Irrigation & Water Resources 

Irrigation & Water Resources-a capital expenditure (CAPEX) chungchangah, kumin leh nikum 

estimate en hian a thlamuanthlak hle. Nikumah vaibelchhe za tel kan nei a, kuminah pawh 

vaibelchhe 84 bawr vel estimate-a a awm hi a lawmawm. Agri-link road leh horti-link road 

chungchangah hian revenue expenditure a pung lo hi a ṭha hle. 

Demand No. 31: Agriculture & Farmers’ Welfare  

Agriculture-ah hian hmasawnna neih ve deuh mah ila, capital expenditure-ah hian hma kan la 

sawn hlei thei lo. Mipui 100 zela 60 innghahna kan tih ṭhin Agriculture-ah hian sum dah luh 

tam zawk a ngai. Loan leh NABARD hmanga hma kan laknaah kan state own capacity-ah kan 

khung hlei thei lova, Agri-link road leh Horti-link road-ah hian hma kan lak zui zel a ngai. 

Demand No. 24: Health & Family Welfare  

Social sector-ah vaibelchhe 1236 ruahman a ni a, kum 4-5 liam ta aiin revenue expenditure a 

pung nasa hle. Capital expenditure-ah pawh hma kan sawn lian hle a, kum hmasaah vaibelchhe 

83 aṭangin kuminah vaibelchhe 104-a kai a ni hi a lawmawm. Mipui hriselna kawngah hian 

prevention leh primary health care-ah kan in-concentrate lehzual a ngai. BPL tan cheng 100-a 

nuai 2 bill theih ṭhin kha tunah chuan engmah chawi ngai lovin nuai 5 thleng bill theih a ni 

tawh a, hei hi a ṭhatna leh hmasawnna zia a ni. Zu natna (ADS) leh mahni insiam chawp natna 

laka inven nan social fabric kan ennawn a ngai a, vaccination leh prevention-ah hma chak zawk 

a lak a ngai. 

Demand No. 29: Social Welfare, Women & Child Development  

Social Welfare Department hi a tangkai rualin, sum hrawm a na hle. Economic sector-a kan 

department 3 chai zat tiat lek revenue expenditure-ah kan hmang ral dawn a, chuvang chuan 

human capital investment kan neih hi nghawng ṭha a neih leh neih loh evaluation mumal tak 

neih a ṭul hle. 

 

Vawiina kan Minister pahnih-te demand - Pu P.C. Vanlalruata hnuaia Agriculture, Co-

operation, leh Irrigation (₹3,61,15,96,000) leh Pi Lalrinpuii hnuaia Health leh Social Welfare 

(₹12,36,20,75,000) te hi ka thlawp tlat e. Pu Deputy Speaker, ka lawm e. 

 

DEPUTY SPEAKER : Tu nge sawi leh ang le? Tunah Lawngtlai West bialtu 

MLA Pu C. Ngunlianchunga i lo sawm ang. 

PU C. NGUNLIANCHUNGA :  Pu Deputy Speaker, vawiin hian Minister-te 

demand pawimawh tak tak kan sawiho thei hi a lawmawm hle. Ka bial leh kan district mamawh 

leh ngaihtuahawm tak takte ka rawn thlen ang e. 

Demand No. 31: Agriculture & Farmers’ Welfare 

Sawhthing lei chungchangah hian February 2-ah lei ṭan tur tih a nih laiin, Lawngtlai lamah 

erawh hmalakna a la awm lo. Kan Chief Minister-in a lo puan tawh avangin, lei chuan lei vek 

law law se, mipui tan a awlsam zawk ang. Buh lampangah pawh Phura, Chamdur leh 

Tuichawng lamah potential kan nei ṭha hle a, mahse a lakna hmun hnaih lamah hmalakna 

mumal a awm lo hi kan intodelh har chhan pakhat a ni. Liapha-a Red Oil Palm herna tur dah 

chungchangah pawh a tamna hmunah dah ni se a ṭha zawk tur, tih ka rawt. 

Demand No. 29: Social Welfare, Women & Child Development 

Lawngtlai District-a Social Welfare hnuaia hna ruak te hi a tam lutuk: Lawngtlai, Sangau, 

Chawngte, leh Bungtlang South-a ICDS hnuaiah hian CDPO, Inspector, UDC, LDC, Driver 

leh staff dang an ruak nuaih a, department hi oxygen-in a nung chauh a ni. Lawngtlaiah Social 

Welfare Office pawh kan la nei lo a, hei hi district nihna rei tawh ah chuan a fel tawk lo hle. 

Lawngtlai Damdawiin-a Infant Warmer mamawh pawh MLA fund-in kan siam a, mahse a 

estimate a san deuh avangin Minister-in min hriatsak se ka duh. 

Demand No. 24: Health & Family Welfare 

MUHCS hi Universal Health Care Scheme a nih tak tak a ngai a ni. Phairam empanelled 

hospital (Max Super Speciality Hospital) bill-ah hian cheng nuai 10 chunglam bill 11 lai a awm 

a, bill-a tlemte (cheng 58, 200, 63) te hi a awm bawk a, hetiang hi a chhan leh vang Minister-

in min hrilh se. Rate copy kan dilin confidentiality clause chhuanlam a nih avangin thil inthup 

a awm em ni aw tih a ngaih theih. State chhung Alpha, Trinity, Ebenezer hospital-te empaneled 

an nih loh avangin mipui harsa zawk tan damdawi in luh hmaa scan, endoscopy leh test dangah 

sum tam tak senga chawi a ngai reng a, he cashless scheme hi rethei zawkten an chhawr theih 

nan sorkarin ennawn hram hram se ka duh. 

Vawiina kan Minister pahnih te demand hi ram hmasawn nan ṭha taka hman turin ka support a 

ni e. Pu Deputy Speaker, ka lawm e. 

DEPUTY SPEAKER : Aw le, Pu Lalmuanpuia Punte, Hrangturzo bialtu MLA 

zahawm tak i lo sawm ang. 

PU LALMUANPUIA PUNTE :  Pu Dy. Speaker, ka lawm e. Kalphung thar 

Budget kan han pharh hi i veilama mite kha han insawi thinur chawp an tum tak na a, han 

chawlhkhawm nikhua hian kan tih that zia hlir min hrilh min hrilh sia. Chuvang chuan vawiina 

Pu Speaker ina hun hawnnaa a sawi kha a ang deuh riau a ni. 

Demand No. 24 & 29 : Health & Social Welfare 

Social Welfare Department ah hian ruang phurh hi kan han tifuh na laileng hian ka hria a, kan 

sawi fo tawh angin i veilam amite hi a lawm hlei hlei an ni a. Apps thar ah hian tihdanglam 

tum deuh hlek an nei niin a lang a, kan bial leh chhim lampang reng reng saw chuan ZMC an 

rawn pan hmasa tlangpui a ni. Niminah pawh kan va kal a, kan kal chhan bak kha pathum an 

lo awm a, an han thih palh hian ambulance lo indaih lo palh ta sela, Aizawl atanga an pheina 

man kha Falkawn atangin rate kha count an tum tlat mai a. Helai leh Falkawn inkar kha 

ambulance neitu khan a chawi ngawt ai chuan mitthi chhungte kha an charge emaw a ni dawn 

a, kha lai kha ennawn theih nise a tha khawp mai. Ruang phurh hi rin ai takin a lo hautak lova, 

nikuma an pawisa dah chu cheng nuai 300 lai a la chuang a, kum inah kan han dah belh leh 

bawk a, a lawmawm ka ti tak zet a ni. Tar pension pawh 1000-in kan han tipung a, an lawm 

tak meuh a. Drug addiction center 22 tan cheng nuaihnih theuh pek an han ni te hi a lawmawm 

em a. Hulhliap short stay te khi an hlawhtling tak meuh meuh a, mi tam takin zawngchhang 

thlak an ti a ni. Health ah hian kum inah nuai 7,623.7 dahin nikum aia a punna hi 9.23% in a 

pung a, a lawmawm tak zet a ni. AB-PMJAY hi MNF sorkarah chuan cheng 100 in kan ti a, 

cheng 2500 a bill thei a, ZPM sorkarah chuan kan ti a ni mai a, chu zawng chu kan sawi chu a 

ni mai. MUHCS ah hian fa nei thei lo ina IVF an tih te hi Guwahati leh Kolkata ah MUHCS 

hnuaiah a tih theih tawh te hi a lawmawm em em a ni. Online in MUHCS ah hian a inziah luh 

theih tawh bawk a, a lawmawmin kan Minister hmalakna hi a tha tak zet a ni. Ka bial tana ka’n 

sawi ve duh chu Piler ah khian Health Worker an nei lova. Tun hmaa Piler-a awm thin kha 

Khawlailungah an sawn phei a, Pilerah khian dah theih nise a duhawm takzet a ni. Sialsir leh 

Lungchhuan khi an luhka Khawlailung PHC a tangin Vanlaiphai PHC hnuaiah an sawnchho 

daih mai a, a buaithlak khawp mai, khi khi a ngai Khawlailung PHC a min dahsak leh theih 

chuan a lawmawm khawp ang. 

 

Demand No. 31 : Agriculture 

Agriculture ah hian ZPM sorkar nge nge kuthnathawktute tan a in pekna hi a lo lang chiang em 

em mai a. Kumin a tan hian nuai 5,153 dah in a punna hi za a 27 lai a ni. Buhhum quintal 1470 

lei te, Sawhthing quintal nuai 3 chuang zet lei te, Hmunphiah ro quintal 37,000 chuang lai kan 

han lei thei te kha a ropuiin ZPM in a Kuthnathawktute tan a kan in pek nasatzia a lang a. 

National Food Security & Nutrition Mission Edible Oil hnuaiah hian certified rice seed quintal 

96.5 lai semchhuah a ni a. Chu aia la ropui em em chu Digital Crops Survey an tih that a vanga 

incentive crore 60 lai mai an dawng thei te hi a ropui takzet a, ZPM chuan tih tak takna nen a 

hna kan thawh zia a lo lang chho a ni. 

Demand No. 37 : Co-Operation 

Link Road ah hian sawi ve kan duh chu Link Road hi PCC hi kan uar lutuk a, a uihawm hian 

ka hria a. Link road chu feh kawng ani mai a, tractor leh pickup a kal theih chuan a tawk mai 

laiin kan han PCC mam zuih mai a, khi ka bial ah pawh an thawk a, nuai 50 in 2 km chauh a 

daih mai a, a uihawm ka ti. Luxury car kalna tur ani lem lova, tractor leh pickup a kal theih 

chuan a tawk ani mai a, kan duh tha mah mah ni hian ka hria a. 

 

Demand No. 47 : Irrigation 

Irrigation ah hian hei Mat lui khuah tumna te a awm a, Irrigation a tan Vapar tlang tuikhuah 

tumna te a awm a. Irrigation hi Mizoram ah hian Lui ruam ah a tlangpui thu chuan luikam zawl 

kan nei tlem a, a awmchhun ah hian Irrigation hi a ngai nasa em em a. PHE Department in 

Aizawl khawpui mihring nuai 4 chuang in khawp an pump chhoh theih laiin luikam zawl a 

Leilet chawmna tur kan la ti hleithei tlat lo mai hi chu hmasawnna hi chu kan la ngai viau in 

ka hria. Zonuam veng ah khuan Pu J.Lalchhanhima’n nuai 2 seng in 300 ft a sang power supply 

tel lovin rumpump an tih hmang in a pump chhuak thei tlat mai a ni. Chuvangin hengte hi tih 

tam nise, department lampang hian helam ah hian kawng dap nise. Ka bial ah khian Chief 

Minister bial Serchhip nena in zawm in Zawlpui leilet zau deuh mai kan nei a, khing te pawh 

khi kan Minister hian min lo ngaihtuahpui sela, khing te pawh khi link road tha tak mamawh a 

ni.  

 

Tichuan, Pu P.C. Vanlalruata leh Pi Lalrinpuii Demand te hi pass ngei a nih theih nan ka rawn 

support e, ka lawm e. 

DEPUTY SPEAKER : He lamah tu nge sawi leh ang le, a la sawi hman theih 

hram ang a, tunah Dampa bial tu MLA zahawm tak Dr. R. Lalthangliana i lo sawm ang. 

 

DR. R. LALTHANGLIANA :  Pu Dy. Speaker, ka lawm e. Sawi zung zung 

deuh a ngai a, Demand No. 31 leh 24 chungchangah hian ka ngaihdan leh rawtna tlem tlangzar 

ka duh a ni. 

Demand No. 31 : Agriculture & Farmers’ Welfare: 

Link road tih hian potential area collectivity a keng tel a, a pawimawh khawp mai. Ka bialah 

hmun 20 velah link road mamawhna ka identify tawh a, heng hi ngaih pawimawh sak nise ka 

duh. Agri lamah hian Alu leh Dawnfawh chin uar a ngai a, dawnfawh hi kan ching hlawhtling 

hle a ni. Hmunphiah pawh sorkar inrawlh lovin kan bialah kan hralh char char a, 

kuthnathawktute tan hetiang lam hi tihpui zel a tha. 

 

Demand No. 24 : Health & Family Welfare 

Kan sorkar hunlaiin district 3-ah CMO Office kan zo a, district tinah hospital sak ruahmanna 

kan siam bawk. Mamit Hospital sak zawh tawh mahsela fund CSR Finance Corporation atanga 

chhuak tur hi SMS buaina nge ni, kan la chhuak thei lo a, Serchhip Power Grid Corporation 

hna kal dan pawh hriat a chakawm. Kolasib Hospital leh ZMC Hostel-te chu a hlawhtling hle 

a, lawmawm ka ti. Mizoram State Cancer Super Specialty Hospital erawh a la muang hle. 

Foundation stone phum tawh chungin work order pawh kan la chhuak thei lo hi a pawi hle; 

vbc. 700 project a nih avangin rang taka chet a tul. Dr. C. Silvera-in cancer chungchangah hma 

a lak hmasak thin te kha kan hriat reng a ngai. Champhaia Critical Care Block sa zo tep leh 

ZMC vbc. 20 chuang hna hi rang taka kalpui nise. NEC atanga sum hmuh hmanga 

Muallungthua Central Medical Store sawn tur pawh hi hospital sak tur nen a inzawm avangin 

chak taka kalpui a ngai. RIPANS-a vbc. 480 hna rang taka an thawh zawh ang hian kan health 

infrastructure hna dang pawh hi kalpui nise a entawn tlak hle. 

Tuna kan Health Care Scheme kan han chhunzawm thei hi a lawmawm a, lawmthu ka sawi 

hrim hrim duh. Mahse, PHC leh Hospital hrang hrangah Human Resources (nurse, lab-tech, 

health worker) chungchangah harsatna kan tawk nasa a, Phuldungsei leh Phaileng PHC-ah 

Doctor an bâng a, rang taka dah a ngai. PHC paruk (Darlawn, West Phaileng, Sangau, 

Kawnpui, Bungtlang South, Vanlaiphai) CHC-a upgrade chungchangah hian specialist doctor 

dah tur a nih avangin hma lak a tul. Health-ah hian Preventive (lo in ven lawk), Curative 

(tihdamna), leh Promotive (zirna) hi a balance-a kalpui a ngai a, hetiang lo chu Health hi a kal 

tha thei lo. 

Pu Speaker, ka sawi duh te chu tawk phawt sela, ka lawm e. 

DEPUTY SPEAKER : Aw le, tunah kan chawl anga, break kan nei anga chuan 

dinner te kan ei zawhah dar 7-ah kan tan leh dawn nia. 

 

[Recess] 

 

[7:00 pm] 

 

SPEAKER : Aw le, tu nge han sawi leh ang le? Member zahawm tak Pu V. 

Malsawmtluanga i lo sawm ang. 

 

PU V. MALSAWMTLUANGA :  Pu Speaker, ka lawm e. Vawiina kan Minister 

zahawm takte demand-ah hian ka han lut nghal mai ang e. 

Demand No. 31 : Agriculture & Farmers’ Welfare 

Agriculture Department leh Minister thahnem ngaihna avangin SASCI-ah vbc. 60 kan dawng 

hi a hlu hle. Ka bialah link road mamawh tam tak kan nei a, Lunglei 'N' bikah kum 2 chhungin 

khaw 22-ah link road leh PCC hna thawh loh kan nei lo. Sawhthing hi ka bialah nuai 1000 

chuang kan thar a, kuthnathawktute tan a hlawk hle. Sawhthing hralhna kawngah team-te leh 

Minister-in tun aia chak zawk ruahmanna siam chho zel se, fur hma a phurchhuah theih dan 

kawng zawng bawk ila. Lunglei district hian KVK kan mamawh hle a, Haulawngin ram an pe 

mek a, Minister-in min bawhzui sak se. Jute Corporation of India-in MSP a kalpui tur hi 

Tlabungah function rang se, mechanization scheme hnuaia tractor/power driller-te hi district 

level-ah rate quotation ti remchangin kan lak theih nise. 

 

DEMAND NO. 37 : COOPERATION 

Lunglei district-ah society 243 kan awm a, Cooperative Training Centre-te hi kan Minister 

chak tak hian min han bawhzui sak se ka duh. 

 

Demand No. 47 : Irrigation & Water Resources 

Baptisma lui khuah turin Multipurpose Concrete Gravity Dam hna kan la mek a, hei hi kan 

hlawhtlinpui chuan Khawiva Mini Hydel Project-ah leh Tlawng-ah te hian power generation 

leh irrigation kawngah nasa takin kan hlawk dawn a ni. 

 

Demand No. 24 : Health & Family Welfare 

MUHCS hi sorkar hmasain an kalpui khan leiba tam avangin mipuiin an ring lo a, 2022-23 

atang khan inziak lut pawh 32.75% in a tlakhniam phah. Mahse, tuna kan sorkarin he scheme 

a kalpui hi mipuiin Pathian malsawmna ang hialin an ngai a, damlo dam chhuak te tan a hlu 

tak zet. High Power Committee Vice Chairman ka nihna angin, Bualpui V, Chhipphir, Mamte, 

Zopui, Zotlang, Zohnuai, Hauruang, Phairuang kai leh Putlungasih-ah Sub-Centre sak that leh 

Rangte Clinic siam that hna hi rang takin min lo ngaih pawimawh sak ula. 

 

Demand No. 29 : Social Welfare & Women And Child Development 

Lunglei district-in National Award for Empowerment of Person with Disabilities 2025 kan 

dawng hi a chhuanawm hle. Anganwadi Dawrpui V min sak that sak dawn avangin ka lawm e. 

 

Pu Speaker, he demand pahnih hi tha ka ti a, ka support a, pass ngei turin ka thlawp e. Ka lawm 

e. 

 

SPEAKER : A hmang dik hle mai. Tunah Member zahawm tak Pu H. Ginzalala. 

PU H. GINZALALA :  Pu Speaker, ka lawm e, hei i ruling avang hian time management 

lamah hma kan sawn khawp mai a, heihi ZPM sorkar hlawhtlinna te zinga mi a ni. Pu Speaker, 

hetiang hian rawn ti lo ta la chuan tunah hian sawi tur an la tam khawp in ka ring a, i veilam 

ami te phei chuan Leader of Opposition-te tihdan thik niawm takin minute 15 sawi talh an tum 

a, helam atang phei hi chuan grade-in kan lo then hman tawh a, Leader of Opposition grade 1, 

Leader of Opposition grade 2 leh grade 3 thlengin kan lo then hrang tawh a ni. A lawmawm 

khawp mai, hma kan sawn hle mai a. 

Hei Pu Speaker, i veilama mite hian MUHCS-te hi keimahni duan a ni e an rawn ti a, an duan 

nge duan loh chu ka hrelo a, mahse enga tinge an tihpuitlin loh ka ti a ni; an va huai lo ve! 

Keini hian mihuaisen tak mai Minister kan nei a, Israel-te vanglai a hmeichhe huaisen Deborah 

nen an tehkhin a, Abigail-i pawh an tehkhin thei tho, tin, Lalnu Esther-i anga huaisen anih 

vangin kan chhuang hle a ni. Tin, hei kan zirchhiang a, kan hotuten SEDP-ah pawh hian 

sawhthing lei leh hralh dan tur an lo ziak reng mai kha a lo ni a, mahse an ti puitling ngam ta 

lo a ni. A pawi khawp mai. 

Demand No. 31 : Agriculture & Farmers’ Welfare 

Agriculture lamah hian lawmthu sawi in bul ka han tan teh ang. Ka bialah pilot project tung 

atana kan hmalakna chu Tualpuiah kan ti mek a, kan hlawhtling dawn kawp in ka hria a, mahse 

khaw thenawm Rabung, Zote, Hmunhmelthate pawh kan lo in-warm up nasa tawh mai a, lo 

kan vat nasa a, chu chu min lo hriatpui se. Link road hi kan sawi tlang khawp mai a, ka bial 

chhungah pawh link road laih tur a list kan pe deuh dul tawh a, Minister hian a hre vek a, chu 

chu sawi sen loh ah kan dah mai ang. Link road laih danah hian tlem modification kan neih 

angai a, Pu Muanpuia, member zahawm tak khan a rawn rawt tawh bawk a, PCC hi a ngai ve 

bawk a. Mahse, a vai chuan PCC lovin, motor rahna tur chin chiah feet 2 ve ve dinglam leh 

veilamah kan PCC anga, alaiah hian feet 3 bawr vel kan zuah dawn a ni. Chutiang chuan KM 

1 kan tih theihna tur pawisa khan KM 2, KM 3 thlengin kan ti thei dawn a ni. Link road-ah 

hian rule leh guideline kan siam a ngai, session hmasa lamah pawh ka sawi fo tawh a, 

amaherawhchu kan ngaihsak lem lo in ka hria a, link road kan lai nasa tulh tulh ang a, 

environment leh economy tan a pawi tulh tulh thei a ni. Sawhthing processing plant-te pawh 

kan buaipui nasa a, hei a chingtu, a ching nasa tu bial kan ni in ka hria a, Champhai lamah, 

Hnahlan lamah emaw, Tualchengah emaw remchhang chhangah min din sak teh u. KVK 

chungchangah Hon’ble Minister nen theihtawp kan chhuah a, tunah hian NITI Aayog-ah 

Champhai, Lunglei leh Saitual District-a KVK pathum dah tur a awm mek a ni. Agriculture-

ah hian fully organic state ni thei turin hma lak a tha hle. Irrigation lamah hian thil thar kan 

tichhuak zung zung mai a, rain water harvesting te, tlangram irrigation-ah tomato huan, kiwi, 

apple, serthlum, apricot, peach, persimmon kan introduce te hi min lo phuh huh sak teh u. 

 

Demand No. 24 : Health & Family Welfare 

Kan sorkar leh kan Minister hmalakna hi a ropui khawp mai. Medical Tourism hi a tak tak a ni 

a, ZMC leh Cancer Hospital-te kan tihpuitlin chiah hian phai lama refer ngai tawh lovin kan 

ramah hian kan ti kang dawn a, chu chuan medical tourism a keng tel dawn a ni. Ka bialah 

Sub-Center neilo Pamchung, North Diltlang, Lungphunlian, Murlen, Aiduzawl te hi khawngaih 

takin min lo chhinchhiah sak sela. Champhaiah Cancer day care therapy leh CT Scan min dah 

sak a, nurse te min dah sak avangin lawmthu ka sawi a, amaherawhchu kan la indaih lo hret a, 

damdawi dahthatna refrigerator leh PHC neih lohna hmunah te Ayush Doctor emaw a facility 

emaw min dah sak se kan duh em em. Early detection-ah kan kal nat a ngai khawp mai, a bik 

takin Cancer-ah phei hi chuan a tlai hnuah kan inhre chhuak tlat zel a, early stage-ah hian 

detection screening kan kalpui a ngai. Health volunteer te thingtlangah hian training tawi te pe 

ila, hlawh em em ngai lovin thingtlang PHC hi rawn ti chak sela a tha hle ang. Hnahhlan X-

ray-ah technician kan la neilo deuh hlek a, hei hi Hon’ble Minister hian theih tawp min chhuah 

sak dawn in ka hria a, keima fund-in ka chhawr phawt a, a bak kha chu min ngaihtuah sak sela, 

Rabungah pawh X-ray kan mamawh a, chutiang chuan theih tawp min chhuah sak sela. Tuipui 

lui kamah Agriculture market din kan tum a, NABARD atangin fund chhe te kan nei thei in ka 

inring a, chungte chu kan Minister hian min tih sak thei se, marketing lama hma kan sawn 

chuan Agriculture lam pawh a pawt kal thei turah ka ngai a ni. 

 

Aw le, Pu Speaker, he demand hi tha ka ti a, ka thlawp a, pass pui ngei teh ang u. Pu Speaker, 

ka lawm e. 

 

SPEAKER :  A lawm awm e. tikhan kan sawi, sawi tur kan awm tawh hrih lo maw. 

Aw le kan leader of opposition kan sawm dawn ang a, ani hi minute 12 warning bell kan tia 

nga, minute 15-ah final bell kan ti nga amaherawhchu, midang zawng zawng pawh grace 

minute 2 kha kan in pe a minute 17-ah zawh hram tum se zawh loh chuan, sound kan hmeh ve 

ngai mai dawn tihna ani. 

PU LALCHHANDAMA RALTE, OPP. LEADER :  Pu Speaker ka lawm e. 

Vawiin chu i rorelna a bang a chhah deuh a, Session pawh kan nguai a kan muhil lo chauh mai 

a, naktukah chuan nek puar tan leh deuh zawk ila a tha lo maw aw te kan tia, tak takin thuawih 

hi a tha khawp mai. Hei vawiinah kan minister pahnihte demand kan sawi ah hian a hmasa Pu 

PC Vanlalruata department-te kan sawi anga, a tawi thei angin kan lut deuh zawr zawr mai ang. 

Demand No. 47 : Irrigation & Water Resources 

Pu PC Vanlalruata hi kan budget pumpui atangin 2.11% vel chang a ni a. Revenue expenditure-

ah 85% vel leh capital expenditure-ah 15% vel a nih hmel a, revise estimate-ah khan crore 

117.48 a nih laiin crore 99.71-ah a tla a, 15% velin a tlahniam. Hei hi CSS a pun nasat vang 

nge, state share tlahniam nasa tih hi hriat a chakawm khawp mai. Ei leh bar a intodelh tur hi 

chuan he department hi chawi nun that leh deuh a tul a, kan agriculture land-te enkawl nan hian 

he department hi a pawimawh em em a ni. 

 

Demand No. 37 : Cooperation 

Salary-ah 70% deuh thaw a kal a, developmental program leh cooperative reform-ah beisei tur 

a tam lo kawp mai. Information, computerization leh digitalization lamah pawh pawisa dah a 

tlem hle. Thlai chi lei nana kan society-te hman tangkai chu a lawmawm rualin, primary leh 

secondary level-ah party politics a inrawlh tel thin hi en chian deuh a tha. Kuthnathawktute ei 

leh bar thawhchhuah lei kawngah hian party feelings awm lova society tha taka kal hi ram 

dinchhuahna tur a ni. 

 

Demand No. 31 : Agriculture & Farmers’ Welfare 

Revenue expenditure 73% vel niin capital-ah 27% a ni. Kumthar B.E-ah hian capital hi a NIL 

tlat mai a, enge a chhan? Crop insurance minor head 110-ah pawisa dah a awm lo bawk a, 

tihsual palh nge kawng dang atanga tih tum? Sawhthing lei kawngah February 2-a lei tur tia 

Collection Centre 65 an inbuatsaih laiin 10 chauh kan la lei det det a, he sorkar hi a hlawhtling 

em? RTI chhannaah quintal 3,43,000 kan lei tih a ni a, sum crore 138 vel hman niin a lang. 

Admin cost-a nuai 37 vel hman ringawt hi a tam em le? System fel zawk leh admin cost tlem 

zawka thawh dan kawng zawn a tul a ni. 

 

Demand No. 29 : Social Welfare & Women And Child Development 

Ruihhlo ngaite enkawlna leh chhanchhuahna kawngah sorkar hi a tang zual se ka duh. Home 

leh Centre-te chu monitoring routine fel tak neia kalpui nise. Protecitve Home-te hi 

tihchangtlung hret hret a tul a, Beggary Bill kan pass tawh hnua kutdawh census awm tawh 

em? Sethawn Jordan Centre kohhran nen insiam remin engtikah nge an tan theih ang? 

 

Demand No. 24 : Health & Family Welfare 

MUHCS-ah grant in aid section-ah R.E-ah crore 105.71 dah anih laiin 2026-2027 B.E-ah crore 

183 a ni dawrh mai. ADB loan kan hmuh tur te nen hian registration fee rethei te tan a tlawm 

phah thei dawn em? Sorkar hnathawk leh GIA-a thawktute tan compulsory health check-up 

package a awm tel thei em? MUHCS-ah contribution in ang reng GIA funded leh Government 

employee zankhata an hman theih in ang lo hi enge a chhan? Empanelled Hospital-a vbc. 36 

ba chungchang hi a tak a ni em? Mizorama private hospital-te kan kawmserh lo hian, sorkar 

hospital-a lenglo kan damlo tam takte tan an pawimawh a, an rate sang te hi ADB sum atangin 

kan tanpui thei em? Anni hi encourage a ngai tak zet a ni. 

Pu Speaker, he demand hi tha ka ti a, ka support a, pass pui ngei pawh tha ka ti. Ka lawm e. 

SPEAKER :  Aw le, kan Opp. Leader puitling khawp mai. Aw le, House 

Leader ilo sawm ang. 

 

PU LALDUHOMA, CHIEF MINISTER :  

Pu Speaker, vawiin hian sorkar department hrang hrangte hnuaia demand te sawiho turin hun 

kan nei leh ta a. Kan Minister-te pahnih leh an thawhpuite thawhrimna avanga hmasawnna 

hrang hrang kan hmu chho hi a lawmawm hle a ni. Debate-a tel zawng zawngte 

thahnemngaihna leh quality tha tak kan hmuhte hi a chhinchhiah tlaka, a bik takin Opposition 

lam atanga sawiselna leh rawtna lo lut te pawh hi sorkar tan chuan rahbi pawimawh tak a ni. 

Kan ram siamthat kawngah hian kan thawh hona zawng zawngte hi kan khua leh tui tan a nih 

miau avangin, vawiin hian lungrual tak leh felfai zawkin kan demand-te hi kan thlirho dawn a 

ni. 

 

Demand No. 31: Agriculture & Farmers’ Welfare 

Pu Speaker, kan Agriculture Minister Pu PC-a leh a thawhpuite SCC-a an thahnemngaihna ka 

fak hle a. Kan sorkar tirh kuma kan Flagship Programme kan tan khan kan huphurh viau na a, 

kan Agriculture Minister-in SCC a tlawh tuma an thahnemngaihna kha a fakawm takzet a ni. 

Tunhmaa “Agriculture Products Prohibition Movement Order 1999” khan kan sawhthing thar 

kan farmer-te a ti rethei hle a, sorkar khan permit a khap tlat thin a ni. 

 

High Court-in permit pe tura order a pek chung pawhin sorkar khan a cancel leh thin a, ZNP 

kan nih lai pawhin permit kan dil hlawhchham. Vaiho an inthurual a, an duh duhin man an thlak 

thin avangin kan farmer-te an tan a na hle a ni. Chuvangin sorkar inrawlh hi tul kan ti a, 

minimum price fix leh Mandi-te nena in-connect turin hma kan la mek a ni. 

 

Siamthat ngai tam tak a awm a; godown leh warehouse mamawh hmun te pawh identify a ni 

tawh. Society member ni lo, a bikin Burma sawhthing lei talh tuma kan hming ti hmingchhia 

te pawh kan hria a, action lak zel kan tum a ni. Ruling party ZPM-ah ngei pawh ramhlui zia 

(list-a inthliar) la chambang a awm a, hei hi kan sim tlan a ngai. Tunah chuan Khuangleng 

SCC-ah ringawt pawh quintal 5,732 kan hralh hman tawh a, nuai 183 chuang man a ni tawh. 

MIRSAC Satellite Survey hmangin kan potential area-te kan la hma la zel dawn. 

 

Demand No. 24: Health & Family Welfare 

Health Department-ah Revenue Expenditure a san chhan chu SASCI kan dawn that vang leh 

New Pension Scheme, post thar fillup, leh ICU/equipment lei hnem vang a ni. Kumtin loan 

rulhna interest leh capital kan pek ngai bawk hi budget-ah a inziak lang ziah a. ADB loan lo thi 

tawh hnu kan han tih nun leh tak avangin MUHCS 2.0 chu April 1 aṭangin launch a ni dawn a, 

MLA-te pawh lo tel turin kan sawm che u a ni. AYUSH Hospital Thenzawl lah mipuiin an pan 

nasa a, tichangtlung zel kan tum a ni. 

 

Demand No. 47: Irrigation & Water Resources 

Irrigation-ah chuan Darlak project hi a pawimawh hle a, estimate siam tura hrilh kan ni tawh. 

Fur laia khuain leilet a tihchhiat loh nan tuikhuah hi kan ngaihtuah mek a. Kan sum sen miah 

lovin Brahmaputra Board nena ṭangrualin Serchhip Mat lui leh Murlen Vapar-ah te project kan 

kalpui mek a ni. 

Demand No. 27: Public Works Department 

Serchhip Hospital-ah khan CSR aṭanga hna thawh tur khan parking a tel loh avang leh design 

a rem loh avangin kan siamṭha a, 'Change of scope' avangin a kikawi a tam hle. Crore ₹60 bawr 

vel kan pe belh a, a hna tan ṭep turah kan inngai. Non-works department-in project lian an 

khawih hian technical mi an neih loh avangin contractor-te an zalen lutuk a, hna in a tuar thin. 

Chuvang chuan Monitoring Committee tirin PWD-ah kan hlan ta a. 

 

Department dang zawng zawng pawhin project lian in khawih hunah PMU (Project Monitoring 

Unit) rawih chhawng thiam ula, chuti lo chuan hna a kaltluang thei dawn lo a ni. PWD-in a 

monitor-naah hian DC-te hma kan lak tir bawk a, a puitling chho zel turah kan ngai a ni. 

 

Aw le, Pu Speaker, heng Demand hrang hrangte hi kan lungrual takin kan pass thei dawn niin 

a hriat a, a lawmawm ka ti hle a ni. Ka lawm e. 

 

SPEAKER :  Aw le, tunah chuan Minister zahawm tak Pu P.C.Vanlalruatan khang kan 

sawi ho tak te kha wind up turin kan sawm ang a. Sawi fiah ngai a tih lai te sawifiahin a Demand 

House-ah pass rawn dil nghal bawk se la, ilo sawm ang u. 

 

PU P.C. VANLALRUATA, MINISTER :  Pu Speaker, ka lawm e. Kan Member 

zahawm tak tak te khan zawhna, in thusawi phenah khan in nei nual mai a, hei kan officer-ten 

han tichhuak a, phek 28 a ni a. Hei hi ka chhan vek che u chuan darkar khat vel chu ka la ngei 

dawn a, hei ringawt pawh hian. Ka lo inbuatsaihna hi darkar hnih vel a ni bawk a. Darkar thum, 

dar 9, 10, 11, Pi Rinpuiin 11 velah chuan a tan thei turah ngai ila. Rem in tih chuan kan member 

zahawm tak ten, tuna question kha ka thusawi tur nen rawn chhan rem lo deuh a awm a nih 

chuan ziakin kan rawn pe mai che u anga, pawi in tih loh chuan. Phek 28 muang fan dalh a han 

chhang tur chuan darkar khat chu a ngai ngei ngei dawn a ni. A nih leh aw, sawi paha chhan 

rem a awm chuan ka rawn chhang zel ang. 

 

Kan department-te hi department pawimawh tak tak vek an ni a, amaherawhchu kha kan 

member pui te khanin, Agriculture-ah khan mi 24, House Leader tiam lovin, an rawn sawi a. 

Co-operation bik kha 11, Irrigation & Water Resources kha mi 11 in an rawn sawi bawk a. Kan 

pawt chhe leh deuh nual a, ka thusawi tur kan inbuatsaih kha, nichin kan dinner ei dawn khan 

ka la kun ngar ngar a, kan short-list deuh char char a. Rei ka la lo turah ngai ila. 

 

DEMAND NO. 37: CO-OPERATION DEPARTMENT 

A hmasa berin bul kan tanna tur chu kan Co-operation Department-ah bul kan tan mai ang a, 

he kan Department hi department lian chu a ni lo na vangin department pawimawh zet mai, 

kan farmer-te zawng zawng inthlun khawmna hi a ni a. Chuvang chuan keini chuan pawimawh 

kan inti hle a ni. Kan department hi kan inchhuang ru ve viau thin a, department ropui leh lian 

mi ngaih a ni lo mah se, kan pawimawhna hi kut hnathawk tute ngheng tute kan nih avangin 

kan in dah ropui ve viau a. 

 

Tunah hian Co-operative Society 1,371 kan nei a, hetah hian active member 55,209 lai an awm 

a. Federation State Level kan tih hi 13 kan nei bawk a ni. Central sawrkar in scheme pawimawh 

taka neih, 'Strengthening of Co-operative through IT intervention' hnuaiah hian 

'Computerization of the Office of the Registrar of Co-operative Societies' kan kalpui a. Kan 

thawktute an tha hle mai a, ka faka an taima em em a. Tih tur tam tak hemi scheme hnuaiah 

hian a awm a ni. He scheme hi 90:10 a ni a, tunah hian a buaipui ngai zawng zawng kan buaipui 

zo tawh a. Mizoram sawrkar department-ah chuan fully computerized office hmasa ber kan ni 

tunah hian. Kan Chief Minister ho in a hawnna te kan nei tawh a ni. 

 

Hei hi a pawimawh hle mai a, a chhan chu kan computerized hian thingtlang leh hmun hla 

zawka kan society-te pawhin Aizawl a kal kher ngai lovin an mamawh online system hmangin 

an ti thei tawh a. Entirnan, registration dilnate, meeting resolution theh luh te, annual report 

theh luh te leh thil dang tam tak kha Aizawl pan kher ngai tawh lovin, tunah chuan hmun hrang 

hrang a kan Co-operative Society-ten an ti thei ta a. Sum leh pai tam tak kan save a ni. Kan 

lawm hle a, keini a thawk tute leh a department neitute hian Mizoram department-ah fully 

computerized hmasa ber kan han ni te pawh hi a lawmawm hrim hrim a. Ranpui te pawh talh 

hiala han lawm awm a ni a, mahse kan ti duh lo a, kan thik an hlauh deuh vang te pawh a ni 

awm e. 

 

Mizoram Co-operative Development Council: Tin, hei hmasawnna lian tak mai kan nei a, 

kan rules a awm, Mizoram Co-operative Development Council kha din fel a ni tawh a. Nichin 

khan kan member zahawm tak Pu Dawngtea khan a rawn sawilang zawk a, notification chhuah 

tawh a ni a, dt. 26th February khan, Chairman-ah hian a changtu Minister ka ni a. Pu Speaker, 

i phalna in helai hi kan member-te an tel ve avangin kan chhiar chhuak mai ang e. Vice-

Chairman-ah hian Pu V.L. Zaithanzama, hon'ble MLA a ni a, Member Secretary-ah hian 

Registrar, Co-operative Societies, chuan kan member te – Pu K. Hrahmo, hon'ble MLA leh Pu 

K. Laldawngliana, hon'ble MLA te hi MLA ai awha telh an ni, tih kha vawiin ni ah hian kan 

puang duh a. A chhan chu hei hi thil thar a ni a, Mizorama kan Co-operative Society-te kan 

Federation-te hmasawnna ngaihtuah tur an nih avangin a pawimawh hle dawn a. Tunah hian 

member dangte chu ka chhiar lo mai ang a. Hei kan han nei chho a, Co-operative movement-

ah chuan hmasawnna thar, hmel thar pawh kan hmuh thuai kan beisei a ni. 

 

Tin, tun hnaiah hian development thar kan nei nual mai a, kan Chief Secretary kaihhruaina 

hnuaiah hian State Co-operative Development Committee-te din a ni bawk a. District level-ah 

Deputy Commissioner kaihhruaina hnuaiah District Co-operative Development Committee-te 

din a ni bawk a ni. 

 

Co-operative Society kaltlanga Mizoram-in kan tangkai pui tur te pawh hmalak a ni zel a, tun 

hnai maiah Pu Speaker, Mah-Fed Limited leh BDSL te kha 26th November-ah MoU kan sign 

a, tah hian kut hnathawk tute mamawh thlai chi tha lakchhuahna kawngah thawh hona 

thuthlung an ziak a ni. Tin, Mizo-Fed leh National Co-operative Limited te pawhin 8th Dec, 

2025 khan MoU an sign a, kan farmer-te tharchhuah export-na tur kawngah tang ho turin MoU 

an ziak a ni. 

 

MULCO - NDDB MoU: MULCO Limited leh National Dairy Development Board pawhin dt. 

22nd January, 2025 khan kan Chief Minister zahawm tak kaihhruaina in MoU an sign bawk a. 

He MoU sign avang hian stakeholder-ten kum 5 chhungin ₹ 50 vaibelchhe vel senna tur 

hmalakna kalpui tum a ni. 

 

Hei hi bawnghnute lama kan intodelhna turin mithiam zawk National Dairy Development 

Board te nen Commissioner & Secretary kaihhruaina hnuaiah hmalak a ni a, kan registrar office 

te pawh ka chhuang hle a ni. Chutiang chuan hmathar lakna tam tak kan department-ah hian a 

awm a. Tin, tunah hian MPACS Computerization pawh a Phase-I kalpui a ni tawh a. MPACS 

25 kha computerized an ni tawh a, tunah hian a Phase-II kalpui leh mek a ni bawk a ni. MPACS 

kan tih hi tunah hian sorkar hian a phal zau tawh hle mai a, tunah hian banking lamah an area-

ah bank awm lohna hmunah te pawh bank anga kalpui a ni mek a. MPACS tam tak tha tak tak 

kan nei chho mek a, neih belh zel tur pawhin sorkarin hmalakna a kalpui a ni. 

 

Fertilizer: Tin, tun hnaiah fertilizer chungchangah MAHFED Ltd. hian BVFCL leh IFFCO-

ah te dealer leh retail-a hralh theihna tunah hian kan pe a. Nakina han sawiah ka khek deuh a, 

Pu Speaker, fertilizer hi kan buaipui hle mai a tunhma atangin, tunah hian fertilizer dealer hi 

kan ngah khawp mai a. Amaherawhchu, kan Chief Minister-in a ngaih pawimawh em avangin 

tun hnaiah fertilizer lakluh tlem dan kan buaipui a, tin, Central Sorkar pawh hian question min 

rawn zawt a ni. Eng vangin nge heti em em fertilizer in lakluh tiin Parliamentary Question-te 

pawh kan dawng a ni a. Chutiang khawp chuan fertilizer lakluh hi kan lo uar hle mai a, BVFCL-

ah hian dealer 46 kan nei a, IPL-ah hian dealer 10 kan nei a, IFFCO-ah hian dealer 18 kan nei 

a ni. 

 

Kan lakluh hi a metric tonne sing tel fe hi a ni a, kan ramin kan mamawh chu tlemte a ni. 

Chutihlai karah chuan fertilizer hi kan farmer-ten an duh hunah lei tur an hmu lo va, tin, a rate 

pawh a sang em em a, fertilizer hi 90/100 hi Central Sorkarin a tum a ni a, 10/100 hi farmer-

ten an leina tur a ni. Chuti chung chuan subsidy tha em em 90/100 a kha lo hmang tangkai in 

ram pawnah thawn chhuah a ni thin a, chu chu ti tawp turin sorkarin chak takin hma a la a. 

 

Tunah hian kan lakluh pawh a tlem sawt viau a, MAHFED te erawh hi chu kan duhsak a, 

MAHFED te hian eng lai pawha farmer-ten an godown-ah an lak theihna turin society kaltlanga 

sub-dealer ni tur te pawhin ruahmanna kan siam chho mek a. Eng lai pawha farmer-ten an duh 

hun huna fertilizer man tlawm taka an lei theihna turin sorkarin ruahmanna kan siam mek a ni. 

Chutiang chuan do leh huat te pawh sorkarin kan hlawh chho viau a ni. Amaherawhchu, kan 

Chief Minister duh dan angin department-te pawhin hma kan la chho mek a ni. 

 

Cooperative lama hmasawnna hi tun hnaiah a sang em em a, kan hotute, kan thawktute an phur 

a, tin, kan federation hruaitute pawh an phur a, hma kan sawn chho viau a. Hemi kawngah hian 

theihtawp chhuah chhoh zel kan tum a. Kan ram Agriculture te leh thildang dangah kan 

kuthnathawktute tan kan department hi kan dingnghet tlat a. Chuvang chuan theihtawp 

chhuahin hma kan la chho dawn tih kha vawiin ni ah kan sawi duh a. Thil tam tak sawi tur a 

awm a, chu chu kan Cooperative Department bikah chuan ka duhtawk rih phawt ang a. 

 

DEMAND NO. 47: IRRIGATION & WATER RESOURCES 

Irrigation & Water Resources hi ka tarlang leh anga. Kum 2026-27 chhunga budget estimate ₹ 

99,70,83,000.00 a ni. Kum 2025-26 budget cheng vaibelchhe 91.26 aiin 9.25% in a sang a ni. 

Hnathawh nana hman tur Capital Head atan cheng vaibelchhe 84.96 ruahman a ni a, hei hi 

budget pumpui atanga 85.20% a ni. Scheme hrang hrangte thawh nan hetiang ang hian 

ruahmanna siam a ni a – Surface Minor Irrigation Scheme atan cheng vaibelchhe 35 dah a ni. 

Ground Water Irrigation Scheme atan cheng vaibelchhe 20 dah a ni a. Floods Management 

programme atan cheng nuai 50 dah a ni. 

 

Anti-Erosion scheme: Brahmaputra Board chuan anti-erosion scheme pathum - Tuipui 

(Champhai), Tuiphai (N. Vanlaiphai) leh Chite Lui (Vairengte) a approve tawh a, tunah hian 

DPR kan buatsaih mek a ni. PM KUSUM pawh hi loneitute tan tangkai zawka an hman theih 

turin ruahmanna kalpui mek a ni a, hemi atan hian vaibelchhe 3.54 dah a ni. Rationalization of 

Minor Irrigation statistics kan ti mai a, hemi bik hnuaiah hian statistical sale atan ₹ 

22,18,000.00 dah a ni a. Census atan ₹ 36,07,000.00 dah a ni bawk. Monetization of Command 

Area (MCAD) kan tih maiah hian tun kumthar budget turah hian vaibelchhe 25.92 dah a ni. 

Minor Civil & Electrical Work atan cheng nuai 30 dah a ni a, project zawh tawh hi kan ngah 

khawp mai a, 497 kan nei a, hemi enkawl nana cheng nuai 30 dah chu a beitham in hmai a uang 

duh lo khawp mai. Pu Speaker, kumthar lamah chuan kan Finance Department lampangte 

pawhin min lo hriatsak se. Project zawh tawh hi kan ngah si a, maintenance tih te a lo ngai a. 

Project 497 atana cheng nuai 30 chu kan sechhek kal loh viau a ni. Kan vannei a, kan Finance 

Minister te hian min duhsak khawp mai a, SASCI-ah hian kan dawnthleng te pawh a lo tha ve 

a ni ang, tunah hian Tiau River anti-erosion scheme-ah kan agriculture land venhimna atan 

Champhai District-ah cheng vaibelchhe 13.15 SASCI-ah kan dawng a, hnathawh bul tanna chu 

a la ni lo a ni. 

 

Ngurvapar Multipurpose Rain-water Harvesting Project: Atan hian approach road atan 

vaibelchhe 12 min pe dawn bawk a ni. Tin, Vantawng-Tuirihiau Integrated Water Conservation 

and Eco-tourism project-ah hian, Thenzawl bulah sawn vaibelchhe 9.84 kan dawng dawn bawk 

a. Tualte Solar Power Lift Irrigation Project for Sustainable Cultivation-ah hian vaibelchhe 

15.22 kan dawng dawn bawk a ni. 

 

Tin, kan vannei khawp maia, kan vanduai vannei kan in tia, nikum ruahtui tla avang khan kan 

tui kawng hi tam tak min tihchhiatsak a, chumi report chin atan chuan Project Repair and 

Restoration-ah hian kan siam ve a, vaibelchhe 13 leh nuai 90 min pe a, hetah pawh hian kan 

siam seng dawn lo hle in kan hria a. A chhan chu fur ruahtui tla khan kan farmer-te tui kawng 

tam tak a ti chhia a, kha kha kan tuar nasa viau a, kan theih ang tawk chuan hma kan la chho a 

ni. 

 

Hmalakna dang: Tin, Pu Speaker, vawiinah hian sorkar in kawng a thlak tih hi he House 

zahawm takah hian ka sawi duh a, kan ram hi ruahtui tamna ram kan ni a, chutiang ruahtui dah 

khawlna tur chu sorkar kal tawhah khan kan lo la vei lo deuh a ni mai thei a, tun sorkar tharah 

hian kan Chief Minister hian a ngai pawimawh em em a, tiang chuan kawng kan han thlak deuh 

a, project lian 'Dam' tia han sawi tham tur ang deuh hi ruahmanna nei turin hma kan la chho a. 

Tunah hian Tuidai Mamit-ah khuan NABARD sum in vaibelchhe 29 project neiin kan kalpui 

mek a, tunah hian investigation hrang hrang a tul ang te kan zo thawkhata, a tul ang 

Departmental Work ngai te pawn bul kan tan chho mek a, a hna hi tender thei thuai tura beisei 

hmabak a ni. 

 

Chutiang chuan nichina kan Chief Minister, House Leader sawi ang khan Integrated Land & 

Water Resources Project Darlak, Mamit District-ah hian kalpui turin kan inruahman a, DPR 

siam tura hmalak mek a ni. Hei hi a te chhe lo ang, kan Hachhek bialtu ngaih pawimawh em 

em kha a ni a, PHE lampang ni lovin Irrigation & Water Resources Department in kan hmalakna 

a ni. Tin, Ngurvapar Integrated Rainwater Harvesting & Regional Water Security Project hi 

Champhai District-ah kalpui turin hmalak mek a ni a, kan sawi tak ang khan he hi investigation, 

environmental clearance nei turin tih tur te pawh thlan fel vek tawh a ni a. Tin, a kawng 

approach road pawh SASCI tang kan hmu ka tih tawh kha. 

 

Integrated Water Resource Management & Climate Resilience Irrigation Project: A that 

turzia chu nakinah ka la sawi khawm ang. Mat Valley Integrated Water Resource Management 

& Climate Resilience Irrigation Project, Serchhip ram hnaiha ti turin hma kan la mek bawk a, 

hemi pawh hi investigation ti turin approach road kan lai mek a ni, DPR buatsaih a ni a. 

 

Tin, chu bakah chuan tun hma chuan Agriculture, Horticulture leh Irrigation & Water Resources 

Department-te hi kal zaa, inthurual taka kal tur an nih lain, feh kawng hrangah an lo feh rei 

tawh lutuk a, kan buaipui khawp mai a. Hei hi tun sorkar tharah chuan 'hnathawh ho dan i zir 

ang u' kan ti a, hei kan Minister, Horticulture Minister te nen pawh thu hoin kan department 

kan Secretariat lam initiative-in tunah hian meeting pawh neih fo a ni tawh a. Heng unau 

pathumte hi feh kawng inang lovah an lo feh rei tawh lutuk a, an lo vei khawr tawh viau a ni. 

Hemi siam tha tur hian, 'khaw nge unau kan nia lawm' tiin pheikhai rual taka pen chho tum in 

tunah hian hma kan la a, a bik takin FOCUS 2.0-ahte phei chuan kan thiam tawh viau tur ah 

kan ngai a ni. 

 

Hei hi kan tih chhoh theih chuan heng department pathum unauzate hian hmasawnna rahbi thar 

kan hmu ngei ang tih ka ring a ni. Tin, Mizoram Water Information & Governance Act hi tunah 

hian Scientific Water Governance lamah hmalak kan tum nasa hle mai a, chuvang chuan hemi 

hnuaiah hian Mizoram State Water Informatics Centre chu Irrigation & Water Resources 

Department hnuah din a lo ni tawh bawk a, a soft launch Chief Minister hian June 9, 2025 khan 

min lo neih sak tawh bawk a ni. Kan tawng hmang tangkai viau tur ah kan ngaia. 

 

The Mizoram Floodplain Zoning Bill, 2026: Chungchang han sawi leh hlek ka duh a, 

Ministry of Jal Shakti hnuai ah Department of Water Resources River Development & Ganga 

Rejuvenation chuan Floodplain Zoning Bill hi State tin ah nei turin a rawt a, he Bill hi kan neih 

theih chuan tuilian in kan ram a tihchhiat tam tak venna tur Flood Management Programme a 

buatsaih thei a, sum pawh kan hmu thei dawn a ni. Tun dinhmunah India ramah State pali – 

Manipur, Uttarakhand, Rajasthan leh Jammu and Kashmir chauhin Floodplain Zoning Bill hi 

an la nei a, Mizoram pawh in he Bill hi kan neih ngei theih nan theih tawp chhuah in tunah 

hian kan bei mek a, a file hi Law & Judicial Department-ah a awm mek a ni. Hmasawnna sawi 

tur tam tak a awm a, kan thawktute an inpe zo em em a, vawiin ni ah hian ka thawhpui te, 

thawhpui nuam ka ti a, an chungah pawh lawm thu he House kaltlang hian kan sawi duh bawk 

a ni." 

DEMAND NO. 31: AGRICULTURE & FARMERS’ WELFARE 

Aw le, Agriculture-ah kan lut leh anga, Agriculture hi department lian pui mai chhangchhia ve 

tak kan ni a, kan hmalakna hian Mizoram pum a dap lo thei lo a, kan thawktute pawh an indaih 

lo hle tih kha vawiin ni ah hian kan sawilang duh a. Vawiinah pawh khan kan member tam 

takin 'in area-ah thawk tu in duh' thu te in rawn thlen a, kan lo chhinchhiah reng a, kan lo hriat 

sa tawh a ni a, han indahkhah zungzung hi chak hle mah ila sum leh pai State Sorkar harsatna 

avangin hmalak te hi a awlsam lo em em a, hna la tur pawh hian kan DP&AR Minister te kan 

han tlawn a, Finance te kha kan han be tlawn a, tiang chuan an ni lampang in sum renna nen 

an lo ti ve leh bawk si a, kan uang vak lo hle a ni, thawktute indaih loh na kawngah hi chuan, 

tih kha kan sawi duh a. 

 

Aw le, kum 2026-27 Agriculture & Farmers’ Welfare Department budget hi kan sawi tawh ang 

khan cheng nuai 24,263.07 a ni a. Demand for grants pumpui atangin chhutin 1.42% a ni, a 

tlem ve pawh in lo ti mai thei a, keini department kan innghahna hi CSS a nih avangin kan 

budget hi chu ti lutuka sang a ni lo a, amaherawhchu nikum budget estimate aiin nuai 5,153 

laiin a tam zawk a ni. Nikum ai a a punna hi 26.96% a ni a, ka sawi tak ang khan a chhan lian 

ber chu CSS sector ah ruahmanna a pung vang a ni mai a, thil dang vak a awm lem lo a ni. 

 

Kan hmalakna hi kan sawi deuh thuak thuak ang a. Nikum lamah khan ka sawi chipchiar lutuk 

a, vawiinah chuan ka sawi chipchiar tawh lo ang a. CSS kalpui kan ngah khawp mai a, kan 

department hi a lian ve a, CSS-ah hian kan innghat thuk hle a ni. Heng kan CSS hmanna te, 

kan sum ruahmanna te hi tlem kan tarlang ang e. National Mission on Edible Oils, oilseed kan 

ti a, oilseed tih chu hriakpai thlai, tel antam, chhawhchhi, nihawi leh niger thlaiah te, hlawk 

zawka tharchhuah a nih theihna turin hmalak a ni a. 

 

National Mission on Edible Oils: Oilseed atana kum 2026-2027 atana ruahman chu cheng 

nuai 1050 a ni. Hemi hnuaiah tho hian tree-borne oil a awm a, tree-borne oil hnuaiah hian Tung 

chin tura hmalak chhoh mek a ni a. Pu Speaker, tawi te in, ka testimony kan sawi lawk ang e, 

a rei lo ang. Tung hi Mizoramah 1926-1927 khan min awptu kan Superintendent-ten an rawn 

la lut a, 'hei hi lo dah tha ula, lo ching pung rawh u' an ti a ni. A rei tawh vang vang khawp mai, 

kumin hi a kum za na a ni tawh a ni. Tichuan, kan lal thenkhat khan an lo ching pung a, khawi 

hmunah emaw chuan an lo ti ngei tur a ni, tunah hian Tung upa tawh tak tak kan ramah hmuh 

tur te pawh a la awm a ni. Hun a lo kal zel a, 1990/1991-ah khan NLUP kalpui anih khan Tung 

hi a trade-ah telh a lo ni ta a ni. Mizorama Tung buaipui hmasa tu ber chu Mizoram KVI Board 

an ni a, 1987 vel atang khan an buaipui chho a ni. Tung herna khawl te an han lei ve a, Tung 

rah kha duh khawp her tur an hmu lo a, an khawl pawh chu a function hleithei lo a, NLUP 

trade-ah 1990-1991-ah khan telh chhoh a lo ni ta a ni. NLUP trade-ah telh a ni a, mi tam takin, 

NLUP campaigner-te khan an sawi mawi mah mah deuh a, a rate pangngai aia thain an lo 

campaign nasa deuh a, a hernaah khan harsatna an nei deuh a, a rate an lo buai deuh a. Chutiang 

anih avang chuan Tung kha 'thing anchhe dawng' tih a lo ni ta a ni. 

 

Agriculture Minister-a kan hotuten min han dah ve hnu hian ngaihtuahna ka seng nasa hle mai 

a. Keichu thingtlang tlangval, thingtlang kut hnathawktu ka nih avangin kan ramah hian eng 

thlai hi nge kan farmer-te hian sustainable development an neihna turin ching se tha ang tih hi 

ka ngaihtuahna ka seng tam hle thin a. Ka theih ang tawk pawhin Pathian hnenah hian kan ram 

mil tur, kan ram, tlang ram chengchhia mil tur eng thlai hi nge ching ila tha ang tih hi 

ngaihtuahna ka seng nasa ve viau a ni. 

 

Tung: Pathian hnenah pawh vawi tam tak, Minister ka nih hma hian ka tawngtainaah te pawh 

ka telh thin a. Minister dawhkan kan han kil ve takah khan nikhat chu tawngtaina in hun ka 

hmang a, ka thlen hian tawngtaina hun tawite te ka hmang thin a, ka tawngtai zawhah chuan 

ka rilruah Tung a lo ri ta a ni. Tun hmaa Pathian hnena ka lo dil thin chhanna ni ngeiah ka ngai 

a. Khawvel leh India ram hmun hrang hranga Tung thatna te, a rate te theih ang tawkin internet 

kaltlang ten kan zir chiang a. Mizoramah Tung lo buaipuitu Pu Rualzaa, Serchhip te pawh be 

pawpin, Aizawlah te ka ko thla a, Tung a duh khawp lak tur, lei tur a hmuh loh thu te min hrilh 

a. 

 

Anih chuan hma i la dun ang hmiang, hma i la dun ang tiin hma kan la chho a. Aniin Tung chi 

a lei khawm a, farmer-te a chin darh tir a. Chutih lai chuan, he kan scheme neih 'tree-borne oil' 

hi ka han hmu fuh ta a, kan hotu Officers-te nen kan titi ho a, hemi hnuaiah hian Tung a lo tel 

ve reng mai a. Mahse, a kum lehah khan an siam tha a, a guidelines kha, Tung an lo paih leh ta 

a, ka thin a rim khawp mai a. Delhi-ah Agriculture Minister, Central Minister hovin min ko 

khawm a, tah chuan kan Officers-te nen in rawn khawmin helai chungchang hi Minister 

meeting-ah nasa takin ka au a. 'Tung hi kan ram mil, Pathianin kan ram tana min pek a ni' tiin. 

'Hei hi tree-borne oil-ah min telh sak leh turin ka ngen che u a ni' ka ti a, Minister pawhin lo 

ennawn turin official-te a ti a, min telh sak leh thei ta a ni.  

 

Tunah hian edible oil, tree-borne oil seed hnuaiah Tung hi kan kalpui chho mek a ni a. Nimin 

piah mai zirtawpni khan, kan hmalakna kal zelah chuan tunah hian nikum lampang khan 

Hmunthaah hian 35 hectare, tin 88 hmun chulah kan ching a department kaihhruainain. 

Tualpuiah hian hectare 121, tin 300 hmun kha nikum chulah khan, Hmuntha kha nikum hmasa 

chul a ni a, Tualpuiah chuan nikumah khan kan ching tir a ni. Zirtawpni mai khan a chi, 

department-in kan sem a, Lungleiah farmer 834, khaw 33-ah farmer-in tin 1662 leh a chanve 

an ching dawn a. Saitualah hian farmer 712-in tin 1310 hmunah khaw 15-ah an ching dawn 

bawk a. 

 

Champhai-ah hian farmer 546-in tin 884-ah khaw 10-ah an ching dawn bawk a. Serchhip-ah 

farmer 380-in, a tin zat kha chu ka sawi tawh lo mai ang, tin 696, Khawzawlah farmer 244-in 

tin 586-ah, Mamitah farmer 112-in tin 260-ah, Hnahthialah hian farmer 149-in tin 224 hmunah, 

Aizawlah hian farmer 105-in tin 218 hmunah, Lawngtlai MPACS hian tin 10 hmun a ni a, a 

vaiin chhungkua 3082 leh a area cover tur hi tin 5851 leh a chanve a ni a. Tung chi ah hian, 5 

kg-ah a oil litre 1 a chhuak thei a. India ramin tuna kan demand hi a seed-ah chuan, a chi ah 

chuan metric tonne 2000 vel a ni a, a litre ang zawng chuan, a oil ang zawng chuan metric 

tonne 400 atanga 500 ang vel hi kan mamawh a ni. 

 

Tunah hian India ram hian a import vek a ni a, khawi state mah hian Tung hi an thar lo a ni. 

State dang ching ve theih loh kan ramah Pathianin min pek anih kan ngai a, tunah hian hma 

nasa takin kan la a. Ka bula thu kan Horticulture Minister nen pawh kan sawi dun tawh a, Tung 

hi hla tak tak chin ngai, zar nei chi anih avangin inter-cropping lo chuan kan farmer-ten a 

hlawkna an tel tam lo ang tih kan hlauh avangin tunah hian cocoa, chocolate siamna kan tih 

mai hi van lam atanga ching tura tih hi ka dawng leh pek a. Chu chu kan han buaipui leh a, 

tunah hian kan zir chiang a, Assam-ah te, hmun hrang hrangah te, tunah hian kan zir chiang 

mek tawh a. Mizoram leilung hi a lo ngeih em em tih Lengteah khuan kan lo ching a, kan hmu 

tawh a ni. 

 

Chuvang chuan hei hi Tung leh Cocoa chin pawlh turin hma kan la a, amaherawhchu, Cocoa 

erawh hi chu farmer-ten a chi tha, a planting material tha an hmu lo ang tih kan hlauh avangin, 

la zir chiang leh turin kan session zawhah hian Kochin, South India lamah tei thlak leh kan tum 

mek a ni. Tiang chuan kan farmer-te income double theihna turin leh a sustain theihna turin 

sorkar chuan chak takin hma a la chho mek a. Tung bik hi chu ka sawi tak ang khan kan sap 

min awptu hmasa ten 1926-27 daih tawh khan, 'hei hi lo ching ula, nakinah in la duh ang' an 

tih avang khan, kan ramah hian Pathian min pek niah ka ngai tlat a. Sorkarin heti zawng hian 

kan department pawhin hma kan la chho a ni tih kha ATCF College hawi zawng deuh te pawhin 

kan sawi ve duh a nih chu. 

 

National Food Security and Nutrition Mission: hnuaiah hian district hrang hrangah 

Agriculture tlai bikah technology tha zawk hmang thei turin, tan lakna kalpui mek a ni a. Tun 

budget-ah hian NFSM Scheme hnuaiah pawisa budget cheng nuai 350 dah a ni. National 

Mission on Edible Oil, Oil Palm chin theihna ram hi kan nei tam lem lo ani, Mizoram pumpui 

100-a hmunthum 3.16 chauh hi potential area kan nei a ni. Scheme atangin oil palm link road 

laihna tur flexible fund cheng nuai 767 2025 chhung khan kan hmang a, heta tanga a chanve hi 

State matching share, state-in a tum ve tur a ni a, kan guidelines ang chuan, tunah hian DPR 

kan buatsaih mek a. Tin, kan vannei a, DoNER NESIDS road hnuaiah oil palm link road PCC 

na tur 36.10 Km atan cheng vaibelchhe 32 leh sing 6 DPR siamin Planning Department-ah kan 

thehlut tawh a ni. 

Kum 2026-27 chhunga hmalakna tur budget estimate-ah cheng nuai 2700 dah a ni a. Tunah 

hian Pu Speaker, tawi te kan sawibelh duh hlek a chu Viability Gap Payment hi oil palm 1 kg 

zelah hian Rs. 3.16 a nia. Chu chu Central Sorkarin a farmer-te a subsidise ve na a ni a, tin, oil 

palm hi tunah hian subsidise tello in Rs. 14.39 in leisak mek an ni. Oil Palm hi a beidawng ve 

duhlo lo ti ngar ngar ho chu tunah chuan hlawhtling tam tak an awm tawh a, Nalzawla kan 

farmer hlawhtling Pu Ramtinchawma khan kum 2024-25 chhung khan oil palm metric tonne 

375.92 a thar a, heta a sum lakluh hi nuai 54 leh sing 4 leh sang 7 a la lut a ni kumkhatah. 

Chuvang chuan oil palm la ti hram hram ho hlawhtling hi an tam tawh hle a, kan lawm hle a 

ni. 

 

Tin, tunah hian scheme Central Sorkarin a kalpui mek a, Central sorkarin scheme tha tak tak a 

nei mek a, chutiang chuan a scheme ang chuan sorkarin kalpui mek a ni a. Kan farmer tam 

zawk ten kuminah te nikum lamah te pawh ching turin hma an la chho mek a ni. National 

Mission on Agriculture Mechanization hnuaiah hian leilet a hman tur khawl hrang hrang bakah 

fu herna khawl te, tel herna khawl te Custom Hiring Centre hnuaiah tractor leina tur assistance 

subsidy te pek thin an ni a. Kum 2025-26-ah hian second mother sanction kar hmasa khan 

vaibelchhe 6 leh nuai 79 kan dawng a ni. Kan thawktute inpekna a ropui a, an taimakna vang 

liau liau in hei hi dawng thei kan ni, kum 2026-27 budget estimate chu cheng nuai 1500 a ni a, 

hei aia tam hi dawn belh leh ngei kan beisei bawk ani. RKVY detail project report base-ah hian 

hei hi kan hmang tangkai hle a, keini department chang kan ni lova, Horticulture Department 

te, College of Veterinary Science and Animal Husbandry, Selesih te bakah ADC pathum-ah te 

kan hmang tangkai hle a ni. Kum 2026-27 chhung atan budget estimate-ah cheng nuai 6050 

dah a ni a. National Mission on Natural Farming, he mission hnuaiah hian farmer 13500 te nen 

hmalak mek a ni a. Cheng nuai 871 leh sing 8 dah a ni. 

 

Climate Resilient Integrated Farming System: tunhma chuan 'Rainfed Area Development' 

tih a ni thin a, a scheme hming hi han pawhher rem sek ani. District 11-ah cluster base a kalpui 

a ni a, scheme kalpui nan cheng nuai 1,100 dah mek ani. Soil health fertility, hemi scheme in a 

tum ber chu thlai chinna lei soil hrisel taka enkawlna tura task scheme duan a ni a. Kum 2026-

27 atan cheng nuai 700 dah a ni. Agro-forestry hi National Bamboo Mission nena suihfin a ni 

a, cheng nuai 450 ruahman a ni. Digital Agriculture Mission, Digital Crop Survey chu nikum 

fur lai khan a vawikhatna atan hlawhtling takin khaw 132 ah kalpui a ni a. Sorkar laipuiin 

SASCI part 7b hnuaiah mission incentive a siam cheng vaibelchhe 60 kha kan dawn phah nghe 

nghe ani. Kum 2026-27 budget-ah he mission atan hian nuai 951 ruahman a ni. Sub-Mission 

on Agriculture Extension, he scheme kalpui nan hian cheng nuai 1125 ruahman mek a ni.  

 

Chuan Crop Insurance chungchang hi Pu Speaker zawhna te kha a awm bawk a, kan sawifiah 

deuh bawk ang a, kum 2023 atangin Central Sorkarin Crop Insurance Scheme pakhat Pradhan 

Mantri Fasal Bima Yojana an duang chhuak a. Funding pattern hi Northeast bik tan 90:10 a ni 

a, hemi atana crop insurance company TATA, AIG, GIG Mumbai chu thlanfel a ni tawh a ni. 

Kan ngaihthlak tawh ang khan sawhthing chu all district-ah kan ti dawn a, Mizo hmarcha erawh 

chu Saitual, Serchhip leh Hnahthial-ah te kalpui a ni dawn a ni. 

 

Buh hi Champhai, Mamit leh Kolasib-ah a ni ang a, Zikhlum leh Bawkbawn hi Serchhip 

District-ah kalpui a ni dawn a ni. Enga tinge district zawng zawngah in tih mai loh kan ti mai 

thei a, bul tan thar kan nih avangin kan thawktute leh kan farmer-te pawhin vawi lehkhat a han 

bawh huk kha chu kan bawksual thei niin kan hria a, fimkhur taka a potential area deuh kalpui 

hi kan han tum a ni. Tin, 'engtia claim tur nge kan ti a, engtia in-register tur nge kan ti a', 

common service centre hnai berah fur thlai kan tih mai kharif leh thlasik thlai rabi ah te hian 

kumkhatah vawi hnih tum hnih kalpui tur a ni a. Tun bik atan hian cheng nuai 420 leh sing 2 

sang 6 dah mek ani. 2026-27 kharif bikah hian May, 2026 atangin in-register theih a ni ang, 

claim theih a ni ang. Inziahluh theih a ni ang. Kan han tih chhin a, kum 2025-26 ah khan kharif 

bikah sawhthing ah mi 380 an inziaktlut a, hmarcha bikah mi 15, buh ah hian 3; an vaiin mi 

398 an ni a. Rabi thlasik thlai bikah zikhlum ah mi 33, bawkbawn ah 73. Kan farmer-te pawhin 

an vawikhatna a nih avangin an la zir chiang chho ve mek a, survey ngai te a nih avangin thil 

han tih zung zung theih a ni lova. Farmer duh tam tak pawh an la inziaktlut thei lo a ni. 

 

Sawhthing: bik tawi tein han tarlan leh ka duh a. Nikum khan February ni 20 ah sawhthing 

hralh tan turin buatsaih a ni a. Amaherawhchu, sawhthing rate kha a awm miah tak loh avang 

khan sorkarin ngaihtuahna a seng a. Marketing Board chuan, 'buffer stock i siam mai ang u', 

kan farmer-ten sawhthing an lo cho lawk tawh si a, an khawngaihthlak em mai, ni in a em lo 

thei si lova, a lo ro a, a rihna a thlahniam lo thei si lova. Support price mode-a kalpui tum kan 

ni, kan policy ah chuan sorkarin floor price te a siam ang a, prevailing rate te a en ang a, chuta 

tang chuan support price a pe ang, tih a ni a. Chung support price/floor price kan siamnaah 

chuan India ram market zawng zawngte kan link vek a. Tin, buyer lian te kan link bawk a. 

Prevailing rate atanga floor price hi ruahman a ni thin a ni. Nikum khan buyer tur kha a lawra 

rawn lawr kha hmuh tur an awm miah lova. Kan farmer-te an mittui a tla a, sorkar chuan a tul 

leh sum chu kan seng deuh ang a, sum sen thlawn pawh pawi ti lovin; a tul chuan sawhthing 

pawh kan ti tawih ve mai a niang chu, farmer-ten a hlawkna an tel chuan kan ti a ni. Chutiang 

chuan hma kan la a ni. ACC godown Sairangah tam tham tak mai ikan phur khawm a, ACC 

hrang hrang atangin, motor phurh man pawh a to duh hle a ni. Chutiang chuan tih tawih huamin 

nikum khan farmer-te tan kan ding a ni. 

 

Amaherawhchu, chung lampang venna avangin thla thum/thla li te sawhthing kan dah tawh 

kha tawih zu awm hauh lova; chung lamin min venhim sak kan ti mai a. Kan tawngtai nasa ve 

bawk te pawh a ni. A tawpah a thenna nawi kha 407 trip 5 vel chu kan paih a ni. Chutiang 

chuan Pathianin nikumah kan farmer-te, kan kuthnathawktute phena sorkar a din tlat avangin 

sorkar pawh mal a sawm a ni. 

 

Tichuan, kuminah a lo thar leh a. February ni 2 atang hian support price chuan kal mai ila kan 

han ti leh a, ruahmanna kan siam a ni. Sorkarin sawhthing a lei dawn kan tih hian kan policy 

ah chuan 'sorkar kha buyer a ni' kan ti reng reng lo, support price mode-in sorkarin farmer 

hnenah support price a pe dawn kan tia ni. Chutiang tur chuan sorkar pawh kan inruahman a, 

Marketing Board te pawh a inruahman a. ACC nikum ah 60 kan siam a, kumin ah 64 kan siam 

leh a ni. Support price-a kalpui kan tum a ni. 

 

Tin, hemi chungchangah hian han sawi belh ka duh chu kan farmer-te hian kumin ah pawh 

ACC hotute kan ko khawm vek a, Aizawl ah, Lunglei ah leh district khawpui hrang hrangah. 

Sorkarin ruahmanna a siam angin primary society ah te pawh lo zawm turin 'lo inzirtir rawh u 

aw', kan inti mawlh mawlh a. Mahse, kan indang zo lo. Sawhthing rate kan hria a tunah hian, 

kan Muslim-ho te chawnghei thla, chawnghei hun a zawh hma hi chuan sawhthing market hian 

farmer-te lam a hawi vak lo thin a ni. 'Ranjan te lo fel se, sawhthing rate chu a rawn awm ang', 

tiin vai rama kan buyer lian te pawhin min rawn be thin a. Tin, middleman-te pawhin min rawn 

be thin a ni. Chutiang chuan 'lo nghak hram rawh u', kan ti a. Kg ah cheng 50 support price chu 

kan pe dawn thot ho che u, kan inti a ni. Thahnemngai takin kan tlangau a, kan ACC hruaitute 

pawh lo campaign vet eh u, 'keini zawng a tawk lo, nakinah pressure a na leh si ang a, kan zo 

lo leh ang a, kan in ti chhe leh dawn', kan ti a ni. Chutiang chuan nasa takin kan ACC hruaitute 

pawh campaigner ah kan hmang a ni. Chuti chung chuan hmun thenkhat, hmun kilkhawr ah 

kan farmer-te an lo insum zo lova. A dik pawh kan ti a ni, farmer-te lamah pawh kan tang a ni. 

A chhan chu lo hal a lo hun a, mang khawh a ngai, thlai chi thlak a ngai, an indaih leh dawn lo 

tih chu kan hria a. Chutih rual chuan sorkarin ruahmanna a siam ang te hi chu lo dawh ve hram 

hram turin kan inngen a.  

Vawiin ni ah pawh he House kaltlang hian tun kum mai ni lo, nakum lamah te pawh, kum leh 

lamah te pawh sorkarin system tha farmer-ten an neih theih nan hmalakna kan kalpui dawn tih 

ka sawi duh a ni. Pu Speaker, min ngaihthlak sak avangin ka lawm e. 

 

SPEAKER : A lawmawm e, kan Minister a tui hliam hliam khawp mai. Mizoram Co-

operative Council kan ti em ni kha. Aw, Mizoram Co-operative Development Council member 

thar te, Member zahawm tak tak te, Pu V.L. Zaithanzama, Pu K. Hramo leh Pu K. 

Laldawngliana a te kha pawn ah an va in rawn niawm in ka hria a, Hei appointment lawmna 

ang reng in Minister te hi an hah ang reng tawh si a, ti in, an sawi ret ret niawm in report ka 

dawng a, chiang takin ka hre thawi a ni. Engtak ni maw ka hre lo le.  

 

Awle, tunah kan Minister zahawm tak Pu P.C. Vanlalruata chan – 

Demand No. 31, Agriculture & Farmers Welfare - ₹2,42,63,70,000.00  

Demand No.37, Co-operation - ₹ 18,81,43,000.00 p 

Demand No. 47, Irrigation & Water Resources - ₹ 99,70,83,000.00  

A vaiin ₹ 3.61,15,96,000.00  

 

Demand Purpose Amount 

Demand No. 31 Agriculture & Farmers Welfare ₹2,42,63,70,000.00 

Demand No.37 Co-operation ₹18,81,43,000.00 

Demand No. 47 Irrigation & Water Resources ₹99,70,83,000.00 

A vaiin ₹ 3.61,15,96,000.00 

 

Hengte hi House ah pass a rawn dil ta a. Remti a piangin ‘remti’ ti ula; remti lo kan awm chuan, 

‘remti lo’ ti ula. 

 

[Remti lo an awm lo va.] 

 

Awle, Minister zahawm tak Pu P.C. Vanlalruata Demand chu House in lungrual takin a passed 

ta a ni. 

SPEAKER :   Tunah chuan Minister zahawm tak Pi Lalrinpuii Demand kan sawiho 

takte kha wind-up turin kan sawm ve leh ang a, sawifiah ngaite rawn sawifiahin, a Demand te 

House ah pass rawn dil nghal bawk turin tunah i lo sawm ang. 

PI LALRINPUII, MINISTER :  Pu Speaker, a hnuhnung ber hi chu lukhawng a 

awm thin a, chuvang chuan vawiin ah pawh hian a hnuhnung ber hi chuan kutbeng na tur in 

ngah ting mai dawn a ni. Chuvangin nizan pawh khan hun kan hmang rei a, ka hmanhmawh 

dawn miah lova. Chubakah, minister zingah hmeichhe awmchhun ka ni a, mipa khati zatin in 

la sawi dawn bawk a. A hmeichhe awmchhun ka nih avangin ka duh chen chen ka sawi dawn 

a, min ngaihthlak sak turin ka sawm hmasa che u a ni. 

Pu Speaker, nang leh i thawpuitute’n NeVA hi hmang ila in duh hle laiin, mit lama a nawm 

zawk ka rin avangin ti hian a bu lam atangin ka chhiar zawk dawn a, min lo hrethiam dawn nia.  

Tun tum hi ZPM sorkar-ah vawi 3 budget ka pharhna a lo ni ta reng mai a, hetiang hun ka neih 

theihna chhan hi Pathian leh Zoram mipuite vang a ni a, lawmthu ka sawi tak zet zet a ni. 

Kan Member zahawm tak tak mi 26 lai khan ka demand te min sawipui a, zawhna hrang hrangte 

pawh kha ka lo chhinchiah ve zel a, a theih chin chin chu demand ka sawi zawh hian ka rawn 

react dawn a ni. 

DEMAND NO. 29 - SOCIAL WELFARE, WOMEN & CHILD DEVELOPMENT  

Social Welfare, Women & Child Development Department hi Directorate pahnih - Social 

Welfare Department leh Women & Child Development Department-ah then darh an ni a, 

department pumpui tana kumin 2026-27 chhunga sum mamawh ruahman chu ₹3,26,90,79,000 

a ni. Kan department budget pumpui hi nikum aiin 4.30%-in a pung a ni. State sum bawm 

atanga kan hman tur chu ₹80,00,756.10 a ni a, Sorkar laipui atanga hmuh tura ruahman chu 

₹23,934.69 a ni. 

 

A hmasain, Directorate pakhat zawk Social Welfare Department chungchang han thlir bing ta 

ila. Nikum tun ang hun vel bawkah khan kum khat chhunga department sum hman tur kha helai 

hmunah ka rawn pharh tawh a ni a. Pu Speaker, chutah chuan Sorkar-in a phawrh baka min 

pek belh hrang hrangte nena nikum chhunga kan hnathawh, sum kan neih atanga kan hnathawh 

lan sar zual deuh te sawi ta ila: 

1. Ruihhlo ngaite enkawlna Center hi Sorkar-in 11 a nei mek a. Chu bakah chuan Home 

1 atanga an enkawl lai mi engemaw zat an chhuah thut avangin loh theih loh avangin 

Short-stay center kan hawng leh ta bawk a. Tun thleng hian hmun hliapah hian batch 

2-na kalpui mek a ni a, mi 1,929 an lut tawh a ni. Hmun hliap enkawl nana sum hman 

tawh zawng zawng hi nuai 258.84 a ni. 

2. Heng bakah hian NGO hrang hrang leh kohhrante’n ruihhlo ngaite an enkawlna hmun 

hrang hrang accreditation rules zawm thei 22-te hnenah ₹2,00,000 theuhin kan pe a, a 

vaiin ₹44,00,000 kan pe a ni. 

3. Kan budget kan hman lehna pakhat chu mi an thihin an in lumah ngei ruang kan thlen 

sak a, chumi atan chuan nuai 206.24 kan hmang tawh a ni. 

4. NSAP kan tih mai, upa pension, hmeithai pension, vohbik pension leh chhungkuaa 

eizawngtu ber a boral avanga tanpuina kan pek thin, State lo tum ve tur ₹100 atanga 

₹1,000-a kan tih san avangin kumtin Sorkar-in vaibelchhe 29, maktaduai 7, nuai 2, sing 

5, sang 9 leh 200 lai a sê belh a ni. 

Pu Speaker, niminah khan maktaduai in sawi kha i tih avang khan maktaduai ka rawn hmang 

ve a nih kha. 

5. Kum 2025 atanga 2026 chhung hian Mizoram Social Defence & Rehabilitation Board, 

Directorate of Social Welfare leh ruihhlo ngai enkawlna hmun a thawk tana training te 

leh zirtirna in hrang hrang school leh college-ah te, Sorkar department hrang hrang, 

kohhran leh khawtlang MHIP leh YMA-ah te mi 3,550 hnenah vawi 55 zirtirna buatsaih 

a ni tawh a, district hrang hranga ruihhlo ngai enkawlna hmun vawi 22 zet an tlawh 

chhuak tawh bawk a. Ruihhlo do kawnga Master trainer ni turin kohhran nu ho zirtirtu 

leh NGO hruaitu hrang hrangte hnenah training an pe a, training chhuak kohhran nu ho 

hnenah phei chuan an hmalakna turin ₹50,000 theuh an pe a, a vaiin nuai 6.5 sem 

chhuah a ni. 

6. Kum upate tana an hmalakna hrang hrang han sawi leh ta ila: 

a) Kum upa te tan cataract surgery leh health camp chu Health Department nen tang 

kawpin kalpui a ni a. 

b) Tin, hemi ni hian upa te in kawm khawmna Day care center tichangtlunna turin 

MUP run 22-ah ₹50,000 theuh kan pe a, a vaiin nuai 11 kan pe a, kum 100 tling 

mi 12 hnenah lawmpuina certificate leh ₹1,000 theuh kan hlan bawk a ni. 

c) Tin, kum upa te chhawm dawl nan Geriatric Caregiver, upa te enkawl tur bika 

train chhuah, training hi district 4-ah kalpui mek a ni a. A dawt lehah chuan Senior 

citizen ID hi department in issue theih turin kan buaipui mek a, hei hian Senior 

citizen te kawng engkimah awlsamna a thlen dawn a ni. 

d) State senior citizen home kan neih mek, Ainawn Veng ami hi mi 10 awm theihna 

a ni a, mamawhtu kan tam em avangin kumin hian social infrastructure and 

services kan dawn atangin mi 10 dang awm belh thei tur atan tih len kan tum mek 

bawk a ni. 

7. Vohbikte tana hmalakna: 

a) Mitdel hawrawp chhutna state Braille press hi Tanhril-ah kan nei a, April 25 

atanga December 26 chhungin lehkhabu 1,153 lai chhut a ni. 

b) Rualban lo leh lehkhathiam hna hmu lo employment exchange-a in register mi 44 

te hnenah ₹3,000 theuh pek an ni a. 

c) Rualban lo khumbet NSAP dawng si lo mi 200-te chu thla tin ₹500 in kan tanpui 

thin bawk a. 

d) Rualbanlo matric la pass lo 1,833-te hnenah scholarship ₹10,70,000 pek chhuah 

a ni tawh bawk a ni. 

8. Tin, sport lama min ti hming tha tu vohbik te: Pu David Lalremruata (BSA Judo World 

Championship a India represent tu), Mizoram hmeichhe mitdel football team (North East 

Blind football championship 2025 a chak ber te) chu chawimawina kan hlan bawk a ni. PM 

AJAY hnuaia hmeichhiate tan hostel pathum (3) Muallungthu, Falkawn leh Lunglei-ah 

sakna kan dawnga, hemi atan hian Ministry of Social Justice & Empowerment in nuai 1,575 

min approve sak atangin nuai 787.5 an rawn release tawh a ni. 

9. A dawt lehah chuan Pu Speaker, kan Sorkar-in kan social infrastructure leh services kan 

lak atangin nikum khan kan department-in Social Welfare Department bikin nuai 225 kan 

dawnga. He sum kan dawn atang hian ruihhlo ngaite enkawlna hulhliap short stay senso 

atan nuai 150 kan hmang a, nuai 75 hi a hnuaia mi ang hian: 

a) Beggary Act kan kalpuina tur atan nuai 3,08,800. 

b) Accredited drug rehabilitation center hrang hrang chawm dawlna atan nuai 

28,65,000. 

c) Rualban lo te lama training capacity building leh sponsorship zirna senso 

tumsakna atan te, advertisement materials leh tul danga an hman atan cheng nuai 

16.17 kan hmang dawn bawk ani. 

10. Tin, kutdawh khapna dan Mizoram Prohibition of Beggary Act 2025 chu siam thar a ni a, 

a rules hi siam tawh niin law-ah vet turin a awm mek a, he dan hi a nihna ang taka hman 

anih theihna turin sum mamawh pawh Social Infrastructure and Services (SIS) hnuai atanga 

kan sum hmuh kha kan dah hrang bawk a ni. 

11. Kan state sum hmangin Residential Institute and Training Centre, Durtlang, Training 

Centre for Specially Abled Persons-te skills training kan kalpui mek a. Tin, LESDE nen 

convergence in PMKVY atangin beauty and wellness, tailoring, fashion designing leh food 

and beverage leh a dangte pawh target min bituk ang zel in kan Centre-ah hian skill training 

kan kalpui mek bawk a ni. 

12. State Social Welfare and Rehabilitation Centre, kan LoP-in a rawn sawi ang khan protective 

home kan tih thin kha, nikum khan kan enkawl that em avangin SKOCH award for silver 

category in social welfare kan dawng a, kan lawm hle a ni. Hetah hian mi 50 enkawl mek 

an ni a, India ramah hian hetiang Centre Sorkar-in a enkawl awmchhun a ni a, kan chhuang 

hle a ni. 

Tunah chuan Directorate of Social Welfare atan a budget thar a ruahmanna han sawi zau ta ila: 

2026-27 chhunga Social Welfare Directorate tana sum ruahman chu cheng nuai 8,420.09 a ni 

a. Kum hmasa lam aiin sum ruahhmanna a tlemna hi 24.70% a ni. Directorate Budget a tlem 

tak duai nachhan hi Planning and Programme Implementation Department lama Tribal Affairs 

subject a awm tak vang a ni. State sum bawm atang hman tur a ruahman tak chu cheng nuai 

5,879.51 a ni a, Sorkar laipui atang a dawn tura beisei zat chu cheng nuai 2,540.58 a ni thung. 

Central share kan dawn tur zingah hian Department restructuring avanga Planning Department 

lamin an kawih tak Article 275 (1) hnuai a hna kal lai atang a sum hmuh tur cheng nuai 1,365.35 

a tel bawk. 

Sum hmanna tur ruahmanna langsar zualte: A hmasa berah chuan thawktu hlawh atan hian 

cheng nuai 788.61 ruahman a ni a, tin office hrang hrang inrelbawlna atan nuai 47.68 dah a ni. 

Rualbanlote tan a Central leh State scheme in a a huam veloh mamawhna awm si phuhruk nan 

State fund for PwD-ah cheng nuai 38 dah a ni a, tin rualbanlo zirlai stipend atan ₹15,33,000 

dah a ni bawk, tin kan sorkar flagship program ruang phurh hnuaiah hian cheng nuai 200 dah 

leh a ni bawk a ni. 

 

Kumin chhung hian Social Infrastructure and Services Cess atangin nuai 864.90 lai mai hi kan 

hmu leh dawn bawk a, he sum hi WCD Department nen rualkhai takin mipui tan a tangkai thei 

ang berin hman leh kan tum dawn a ni. Tin, dinhmun harsa tak a awm kum upa leh rualbanlo 

te, central lamin ceiling a siam avanga NSAP tar pension kan tih ang chi kha dawng theilo te, 

khatiang ang ho te kha Social Infrastructure and Services CESS atang hian tanpui theih dan te 

zawn tha kan ti hle a, Chief Minister nen pawh a thuphungin kan lo sawi tawh a ni. 

Mit del hawrawp chhutna press kan neih mek enkawlna tur atan nuai 16.20 dah a ni a, RITC 

kan tih mai training centre enkawl nan cheng nuai 75.32, State Social Welfare and 

Rehabilitation Centre enkawl nan cheng nuai 129.03 ruahman a ni bawk a. Mizoram hi Rights 

of Persons with Disabilities Act, 2016 in a phut ang a Independent State Commissioner for 

Persons with Disabilities nei awmchhun tlemte zing a mi kan ni a, a hmai uan thlak hle a ni. 

He commission inrelbawlna atan hian cheng nuai 107.71 ruahman a ni a, commission hi vohbik 

ten lungawilohna an neihte an thlen na ber anih avangin Quasi-Judicial power nei a ni a, dan 

angin Persons with Disabilities-te dikna chanvo humhim turin theihtawpin an thawk mek a. 

Hei hi han sawi zau ta deuh ila: biakinahte, vantlang puipunna zawng zawngah hian disable ho 

tan a friendly toilet-te, ramp-te a awm vek tur a ni a, khatiang awmlohna te chu an han fang 

thin a, heng commission-te hian mitam tak pawh hi siam tura hriattir an ni. 

Ruihhlo dona kawngah kan hnathawktu pui ber te chu Mizoram Social Defense and 

Rehabilitation Board an ni a, an inenkawl nan hian cheng nuai 130.60 dah a ni a. Jordan Centre 

chu Synod hnena hlan tur a ni chungin Sorkar-in a senso a tumpui ve turin cheng nuai 60 

ruahman a ni. Kum upa, rualbanlo, hmeithai chawmdawlna pension kan tih hnuaiah hian mi 

27,524 kan tanpui mek a, hemi tan hian Sorkar laipui atanga hmuh beisei chu cheng nuai 

1,149.21 a ni a, State Sorkar sumbawm atanga pek tur erawh chu cheng nuai 3,391.8 a ni. 

Tin, Pu Speaker, ruihhlo do kawngah hian kumtharah chuan bung thar kan kai dawn a. Synod 

lamin Jordan Centre an enkawl ang a, Social Welfare lam chuan MSD & RB kal tlangin thil 

tam tak kan kalpui leh dawn bakah, kohhran leh NGO-in centre an enkawl sa te dawm kang in, 

an ni te nen convergence in hma kan la ho dawn a. Kan hma kar lawkah pawh hian kan Chief 

Minister ho in kohhran hrang hrang khatiang the Addiction Centre nei te nen khan hna kan 

thawh ho dan tur kan rel khawm dawn a ni. 

 

DEMAND NO. 24: WOMEN AND CHILD DEVELOPMENT 

Pu Speaker, Women and Child Development lam han sawi leh ta ila. WCD hian nu naupai 

hmeichhia leh naupang zawng zawng tan a Central Scheme pawimawh tak tak pathum leh 

independent body pathum a enkawl a. Chungte chu: 

1. Mission Saksham Anganwadi and Poshan 2.0. 

2. Mission Vatsalya. 

3. Mission Shakti. 

4. Mizoram State Commission for Women. 

5. Mizoram Commission for Protection of Child Rights. 

6. Mizoram State Council for Child Welfare-te an ni. 

He House zahawm takah hian nikum chhunga sum hman tur ka rawn phawrh tawh a min 

phalsak baka kan dil belh hrang hrang atanga hmasawnna kan neih tlangpui hengah hian 

han sawi leh hmasa ta ila:’ 

Anganwadi: Central Ministry atanga sum kan dawn hmangin Anganwadi 1,600 laiah 

LED TV-te, RO water filter-te, chuktuah huan siamna leh ruahtui khawlna hmangin chei 

that mek a ni. 

 

Tin, DAHUA hnuaiah Anganwadi centre 41 thar pek kan ni a. Cheng nuai 12 theuh senga 

Centre hi sak tur a ni a, hmalak mek a ni. Anganwadi hlawh hi Mizoram Sorkar-in cheng 

500 zela tihpun sak a ni a, an retirement gratuity pawh kan siam sak ve ta a ni. India  ram 

pum Anganwadi thahnem tehna kalpui mekah Chapi Anganwadi II, kan MLA zahawm 

tak Pu K. Hrahmo-a bial chu lawmman dawng vein 3rd April, 2026 hian Delhi-ah 

lawmman hlan kan ni dawn a ni. 

 

WCD Computerization: WCD Department hi Computerisation lama hma la hlawhtling 

ber pawl kan niin ka hria a. Thingtlang hmun kilkhawr tak tak a kan Anganwadi worker 

te pawhin app hmang vekin hna an thawk a, report an thehlut thin. Internet connectivity 

chhia tih chhuanlam nei ve lotu WCD Department-a thawk tu officer leh staff mai bak ah, 

kan worker fel tak tak te chhuanawm ka ti hle a. An nitin hnathawh report pekna ah chuan 

facial recognition system te kan hman tawh avangin thawktu te hman tur smart phone 

pawh Anganwadi worker 224 te hnenah sem a ni a. Hetiang Smart Phone tha kan sem thei 

hi Central Ministry leh State danga kan thawhpui te pawhin mak an ti a, fak kan hlawh 

hle a ni. 

 

One-Stop Centre: Hei hi pa 8-ah kan nei tawh a, nikum khan Distt. thar pathum kan dil 

belh leh a, Vairengte-ah leh Aizawl-ah dil belh leh a ni a. A vaiin 13-ah kan nei ta a, kan 

lawm hle a. A sakna tur cheng nuai 300 pawh kan hmu tawh a, Open tender hmanga sak 

tur a ni. 

 

Shakti Sadan: Shakti Sadan-ah hian skill development thil kalpui tur a ni a. Hmeichhe 

rahbi tleute kum 60 thlenga an fate nena an awm theihna tur Shakti Sadan hi Zoram pumah 

12 kalpui a ni a. An ei leh in te a thlawn veka pek an ni a, thiam thil an neih a leirem an 

rah ve theihna turin Hand Holding Policy atangin cheng nuai 53.40 kan hmu ve a, chu 

chuan centre te hnen ah Puanthuikhawl pangna theuh leh Puan tah khawl pahnih theuh 

kan lei sak a. Tichuan, nu 120 ten Puanthui leh Puan tah hi training an nei mup mup a, an 

hmuhnawm hle mai a. Chung zingah chuan hmeichhe pakhat chuan eizawn nan a hmang 

tan tawh a ni. 

 

Shakti Niwas: Shakti Niwas Working women Hostel hi pathum kan lo nei tawh sa a, 

nikum ah khan Ministry in panga min lo pek belh leh a. Chungte chu Aizawl, Saitual, 

Mamit, Kolasib leh Siaha-ah te dah a ni a. Mi in luah in PPP Mode-in kalpui mek a ni a, 

tun dinhmun ah hian hmeichhia 193 an awm mek a ni. 

 

Working Women Hostel: Ministry of Women & Child Development kaltlang in SASCI 

hnuaia Working Women Hostel hi 7 dang sak mek a ni a. Chungte chu ITI Veng, Khatla, 

Falkawn, Thenzawl, Champhai leh Lunglei-ah sak hna hi kalpui mek a ni a, cheng 

vaibelchhe 62.85 hman tawh niin, kan sum hmuh tur zawng zawng hi cheng vaibelchhe 

127 a ni. 

 

Hmeichhia ten an harsatna tawh te Court sang zawk ah te thlen a buai thlak a vangin khua 

a chinfel thil te chinfel nan Nari Adalat chu operational, Mamit Distt. -ah kalpui tan mek 

a ni. 

 

Mission Vatsalya: Pu Speaker, Mission Vatsalya hnuai ah hian Mizoram pumpui ah 

Children Home te, Observation Home te, Special Home te, etc. hrang hrang 67 a awm a. 

Heng zinga 40 lai chu Sorkar enkawl home a ni a. A dang 27 te hi NGO te enkawl an ni.  

 

MUHCS: Naupang te hi nu leh pa neilo an tam em em a ni; an damloh nikhua hian 

medical bill hi bill let theih a ni lo fo thin a. Chuvangin MUCHS hnuaia ziah luh dan 

kawng hi kan zawng ta a, nikum chhungin naupang 801 leh Kumin ah naupang 861 te chu 

MUCHS hnuaiah ziah luh an ni a, a lawmawm hle a ni. 

 

Child protection-a thawktute:  Child protection a thawk te hi contract staff an nih 

avangin Sorkar hnathawk nghetin an neih ang NPS te, GPF te an nei ve lova. Kumin atang 

hian EPF-ah thawktu mi 344 leh ESIC-ah mi 70-te subscription tihsak an lo ni ve ta a, an 

zavai hian mi 414 an ni. Tin, kan home naupangte hi pianphung leh rilru lama vohbik te 

an tam hle a, naupang dangte nen enkawlna inang pek theih an ni lo fo a. A bika enkawl 

ngai a ni tih hriain heng naupangte hi an harsatna neih dan a zira dah khawm an ni a. 

Heng hi hmarchhak state thenkhat ten tih ve nachang an hriat miah loh a ni a, tha an ti 

hle mai a, min zir chiang tura rawn zin te pawh an tum mek a ni.  

 

Child Guidance Centre: Child Guidance Centre kan neih hi State Sorkar hmalakna liau 

liau a ni bawk a, kan home naupangte hi kawng hrang hrang a thuanawpna nei an ni 

hlawm a, a bika enkawl ngai leh therapy pek ngai te an awm a. He hmunah hian mi thiamte 

ruaiin heng naupangte hi a bik taka enkawlna pek thin an ni a. Naupang 1,500 velin kumin 

chhungin he centre hi an chhawr mek bawk a ni. WCD-a Social Infrastructure & Services 

Cess chungchang hi kan sawi leh ang a. WCD hian Social Infrastructure & Services Cess-

ah cheng nuai 75 kan dawng ve a, kan hmanna tlangpuite chu ICPS-Child Protection 

hnuaia naupang rethei zual leh venhim ngaite hnena sponsorship thlatin cheng 4,000/ - 

kan lo pek thin chu cheng 5,000/- in kan tihpun sak a. 

 

Tin, home naupang kum 18 tling tawh, home chhuahsan ngai mah se haw na tur nei lo te 

chu after care service pek an ni a, hei hi mipa leh hmeichhe tan kalpui mek a ni a. After 

care naupang-te hi a tam zawk chuan skill training an dawng mek a, tailoring, beauty 

culture, puan tah, mechanic, ei siam, driving, photography, lu meh-te an zir a, class 12 

atanga B.A zirlaite pawh an awm bawk a. Mipa 18 leh hmeichhia 23-te enkawl mek an ni 

a, an vaiin 41 kan enkawl mek a. A vai atana sum senral zat hi cheng nuai 57.12 a ni. 

Tin, kan home fencing hi chhe tawh tak tak te anih avangin kan cess atang khan cheng 

nuai 5-in fencing kan siamtha a.  

Bal Bhavan Society: Tin, Bal Bhavan Society-ah kan mamawh em em te hmanraw hrang 

hrang lei nan cheng nuai 2 kan hmang bawk a ni. Hei bakah hian kan home hrang hrangte 

mamawh lei nan cheng 5,83,000/- hman anih bakah Integrated Women Empowerment 

Programme atan cheng 5,00,000/- hman a ni bawk a. 

 

Tunah chuan Pu Speaker, budget lamah han lut leh ta lawk ila.  

 

Kum 2026 – 2027 chhunga department budget tura ruahman zat chu cheng nuai 24,162.99 

a ni a. State Sorkar tum tura ruahman chu cheng nuai 2,768.88 anih laiin central atanga 

dawn tura kan beisei zat chu cheng nuai 21,394.11 a ni. (Pu Speaker, tui ka’n in lawk ang 

e.) 

 

Ka lawm e. Kumhlui BE 2025-2026 nen khaikhinna sorkar kumthar lo awm tura budget 

estimate punna hi cheng nuai 723.53 niin 3.08%-in a pung a ni. 

 

Nikum lam aia central sorkar atanga dawn tura beisei punna hi 1.14% chauh anih laiin 

kan State Sorkar tum ve tur punna chu 21.04% lai a ni a. State sorkar tum tur a pun chhoh 

viauna chhan lian ber hi sorkar-in duhsak taka Anganwadi Worker leh Anganwadi Helper 

mi 4,488 te hlawh thla tin cheng 500 zela Mizoram sorkar-in a tihsan sak vang a ni. Hemi 

avanga kum khat chhunga a senso belh hi cheng nuai 269.28 lai a ni a. Tin, WCD hnuaiah 

hian thawktu regular employee 155, provisional employee 10, CSS 1,001; an vaiin 

thawktu mi 1,166 an awm mek a, an zavai hlawh atan nuai 7,018.44 kan dah a, state tum 

tur hi cheng nuai 1,981.76 a ni. Central Sorkar tum tur hi cheng nuai 5,036.64 a ni bawk. 

Thawktu hlawh pumpui atanga 28.24% hi state sorkar tum tur anih laiin 71.76% chu 

central sorkar tum tur a ni. 

 

Hei bakah hian Anganwadi worker leh helper-te hi central 2,285-ah pakhat ve ve zel a 

vaiin 4,570-ah an awm mek bawk. Women & Child Development hian ram hmasawnna 

atana pawimawh em em central scheme pawimawh tak tak pathum a enkawl mek a, 

chungte chu: 

a) Saksham Anganwadi & Poshan 2.0: He scheme hi ICDS kan tih mai thin kha a 

ni a, he scheme kaltlang hian Anganwadi-ah naupang enkawlna zirtirna pek an ni 

a, nu naupai leh nau pawm te leh naupang kum 6 hnuai lam hnenah eitur tha semin 

hmeichhe tleirawl te tan chaw tha sem a ni thin bawk a.  Naupang leh hmeichhe 

tleirawl te hriselna leh an lo than chhoh zelna tur kaihhnawih a nih tlat avangin he 

scheme hi central sorkar chuan a ngaipawimawh em em a, in senso pawh hi a hreh 

lo hle a, chuvangin Anganwadi pawimawhna hi mizo mipuite pawh hian kan hriat 

thar hi ka duh hle a ni. Tunah khan Pu Speaker, mi tam takin Anganwadi Centre 

chhe tawhte an rawn sawi a, khangte kha Ministry atang chuan Central 510-hi nuai 

2 zel a sak thatna tur min rawn pe a. Ministry of R.D atangin nuai 8 min rawn pe 

ve tur a ni a, chu pawisa chu a lo kal hun chuan Centre chhe pui pui in rawn report 

zawng zawngte kha kan sa tha thuai thuai dawn a ni. He scheme kalpui nan hian 

central atangin cheng nuai 11,817.58 bakah state sorkar tum ve tur cheng nuai 

2,200.07; a vaiin cheng nuai 10,418.32 dah a ni. 

b) Mission Shakti: He scheme hi hmeichhe chawikanna, an dikna chanvo humhimna 

leh an himna tura duan niin hlawm hnihah then a ni a: ‘Sambal’ hmeichhiate 

venhima leh ‘Samarthya’ hmeichhiate chawikanna a ni a. Tun tum budget-ah hian 

he scheme kalpuina atan cheng nuai 3,096.10 ruahman a ni a. 

c) Mission Vatsalya: Naupangte dikna chanvo humhimna leh naupang enkawl bik 

ngai leh humhim bik ngaite dan anga enkawlna scheme a ni a. He scheme hnuaiah 

hian Integrated Child Protection Services, Child Helpline-te, POCSO leh 

Swachhata Action Plan-te awmin hemi atan hian cheng nuai 6,400.38 ruahman a 

ni. 

Tin, Women & Child Development hnuaiah State Sorkar sum hmanga enkawl mek 

Commission leh Society pawimawh tak tak a awm bawk a, chungte chu: 

a) Mizoram State Commission for Protection of Child Rights:  Parliament dan 

siam ‘The Commission for Protection of Child Rights Act, 2005’ hnuaia din a ni a. 

Mizoram-ah chuan kum 2018-ah din niin Chairperson pakhat leh member pathum 

bakah thawktu 18 an awm a. An inrelbawlna atan cheng 12,66,000.00 dah sak an 

ni. 

b) Mizoram State Commission for Women: 1998 daih khan din a ni a, India ram 

dan pui hnuaia hmeichhia te humhalhna chungchang leh a kaihhnawih te a nih tur 

ang taka hman a nih theih nan, dan angin hma an la thin a; thawktute: chairperson 

pakhat, member 6 leh staff 4 an awm a. BE 26-27 ah hian hnathawna inrelbawlna 

atan cheng 34.43 te chu State sum atangin dah sak an ni. 

c) Mizoram State Council for Child Welfare: Indian Council for Child Welfare-in 

a phut ang in din a ni a, naupangte dikna chanvo humhalh leh naupang te hamthatna 

tur kawng tinreng a ngaihtuah tu pawl an ni a. Non-profit Organisation niin 

nauawmna te an enkawl bakah naupang huaisen chawimawi phu te an chawimawi 

thin a ni. Mizoram ah hian 2002 May thla ah khan an din ve a, working president 

awm in member 10 an awm a, State Sorkar atangin cheng nuai 5 budget ah an nei 

ve thin a ni. 

d) Bal Bhavan Society: Bal Bhavan-ah hian naupang te thiamna leh theihna kawng 

hrang hrang te hai chhuak anih theih nan, an kum mil ang zelin thiamna hrang 

hrang: music, science, creative art leh performing arts zirtir an ni a, inrinni tin 

hawn a ni. Naupang a duh apiang an tuina mil in an inziak lut thin a, violin te, 

guitar te, solfa lam te, lam lam te, milem ziah te, chei te, khatiang kha an zir thin 

a ni. Hetah hian honorarium workers 11 an awm a, anni ho senso atan hian 8.9 

lakh ruahhman ve a ni a. Balbhavan hi Mualpuiah a awm a, fa kal rual nei te chuan 

dah ve pawh a tha viau ang. 

Tin, heng bakah hian budget head hrang hranga sum kan dah dan han sawi ila:  

a) GIA (General WCD): WCD hnuaia hnathawhna tur atan grant-in-aid general ah 

4,725.28 lakh dah a ni a, kumhlui BE aia a punna hi 392.02% a ni. Hei hian scheme 

hrang hrang kal tlangin guidelines mil zelin awareness leh education a thlen dawn 

bakah naupang hamthatna hrang hrang thlenin, enkawlna hrang hrang ngaite 

enkawlna bik pekna atan hman a ni ang. 

b) Other Revenue Expenditure: Hian 7,302.28 lakh dah a ni bawk a, nikum nen a 

punna hi 1,027.35 lakh (16.37%) lai a ni a. ORE pumpui atanga 5,516 lakh lai hi 

ICDS hnuai ami niin, Anganwadi worker leh helper honorarium atan te, 

Anganwadi center hrang hrang a sem tur pre-school education kits te, medicine kit 

te, uniform atan te hman a ni dawn a ni. Heng bakah hian administrative expenses 

hrang hrang: Vehicle hiring te, office inrelbawlna atan hman thin tur a ni bawk a 

ni. 

c) Materials and Supply: Hetah hian 3,094.91 lakh dah a ni a, kan sum neih zawng 

zawng atang 2,655 lakh hi Anganwadi-a sem tur leina atan ruahhman lawk a ni a. 

Hei hian nutrition sem tur transportation costs te leh wheat sem tur leh a herna 

man te pawh a huam vek a ni. 

d) Office Expenses: A tawp ber ah chuan office expenses atan 500.80 lakh dah a ni 

a, hemi hmang hian district leh block hrang hrang WCD office a hnathawhna tur 

atana mamawh hrang hrang leina bakah kan scheme hrang hrang atan hman a ni 

bawk ang. 

 

DEMAND NO. 24 - HEALTH AND FAMILY WELFARE DEPARTMENT 

He department-ah hian hmasawnna nasa tak kan nei a, a langsar zualte han tarlang hmasa 

ila: 

1. Mizoram Universal Health Care Scheme (MUHCS): Kan party manifesto-a kan lo 

tarlan tawh angin, sorkar thawktu leh mipui zarah Mizoram Universal Health Care 

Scheme (MUHCS) chu hlawhtling takin kan kalpui a, mipuite pawh an lawm hle a 

ni. 

2. Damdawi In tihchangtlun: MUCHS avang hian damdawi in hrang hrang 

tihchangtlun a ni a, vaibelchhe 17 chuang lai sorkarin a seng a. Hemi hmang hian:  

o Zoram Medical College & Hospital (ZMC&H)-ah ICU 13 awm thin kha 13 

dang dah belhin, ICU 26 kan nei ta a ni. 

o Cabin 10 awm thin kha 30 dah belhin 40 a awm ta a ni. 

o District Hospital Aizawl, Champhai, leh Siaha-ah te ICU pakhat theuh dah belh 

a ni bawk a, function tir nghal a ni. 

3. Thawktu lak thar: Thawktu lam indaih loh phuhrukna turin nurse 300, Multi-

Tasking Staff (MTS) 100, bakah Pharmacist, Lab Technician, X-ray Technician, 

doctor te leh thawktu dang dang, an vaiin 470 lai mai la tharin thawktu siam a ni 

bawk. 

4. MUHCS hnuaia enkawlna: Hetianga sorkar damdawi in kan thuam that avang hian 

MUHCS hnuaia damlo 70% te hi sorkar damdawi inah tha taka enkawl an ni a, 

sorkar chuan sum tam tak a hum a ni. 

5. Hospital Hmanrua leh Building: 

1) Kidney transplant hmanrua leh hospital hmanrua (vaibelchhe 19.96 man) Civil 

Hospital Aizawl-in a dawng a. 

2) Trauma center building sak zawh niin kan Chief Minister zahawm takin min hawn 

sak tawh a, a function tawh a ni. 

i) Civil Hospital Block A leh B sak thatna tur vaibelchhe 88.33 kan hmu a, 

hna hi tan thuai theih a ni dawn a, tender te pawh tih chhuah a ni.  

ii) NEC/OTRI sum vaibelchhe 7.67 a siam Lung lam enkawlna Cath Lab chu 

hman theih a lo ni ta a, Civil Hospital-ah man tlawm zawkin lung lam 

enkawlna hman theih a ni. A vawikhatna atan vawiinah ngei hian kan Lab 

thar ah hian stent pahnih vuah a ni. 

iii) NEC/OTRI ah hian sakna atan vaibelchhe 19.70 leh 50-bedded hospital 

sakna tur vaibelchhe 34.70 te kan hmu a, tender chhuah mek a ni.  

[Interruption] 

 

(Pu C. Ngunlianchunga :  Pu Speaker, khawngaih takin min chhan fiah atan 

helai hi a pawimawh riau ka ti a. Cheng 1000 tling lo hi mi 166 hming hran vekin a 

awm a ni. Serial hi 1919 a ni a. Tin, cheng nuai 1 chin hi mi 744 an ni a. Tichuan, a bill 

tlem hi cheng 58 bill te kha a awm a ni. Bill pek dan min pe rawh u, tia ka zawhna min 

chhanna kha a ni a, Pu Speaker.) 

 



 

Day 13, 09th March 2026 (Monday)  

Pu Speaker, rem i tih chuan ziakin kan rawn hrilhfiah dawn nia…  

[Interruption] 

 

(Pu Lalramliana Papuia :  R. Lalthakima tih a ni a, hming ngai vek a ni split a 

ni lo, helai page 44 of 79 tih ah khan a ni a, nichina kan member zahawm takin a rawn 

quote ngei kha a ni. Ka rawn keu chhuak ngei a, ₹ 63 a rawn tih ngei kha.)  

6. Mizoram State Cancer Institute: NEC vaibelchhe 8.08 hmangin stimulator chu 

nikum chhung khan thla 8 chhung lekin kan bun fel hman a ni a, mipuite’n tangkai 

takin an hmang mek. 

7. RTPCR Khawl: Kan manifesto-a kan sawi angin District Hospital zawng zawnga 

RTPCR khawl dah tur chu kan dah deuh vek tawh a ni. Mamit leh Serchhip-ah te 

hospital building sak mek a nih avangin kan la dah lova, a bak district dang zawng 

zawngah RTPCR khawl hi kan dah vek tawh a ni. 

8. Dialysis Centre: NEC atanga cheng nuai 63.55 kan hmuh angin District Hospital 

Lawngtlaiah Dialysis Centre kan nei thei ta bawk. 

9. Nursing School: Serchhip leh Siaha Nursing School sak zawh loh, kum tam tak 

an lo hlamchhiah tawh chu thar thawh leh in, tunah hian renovation kalpui mek a 

ni a. Kumin academic year-ah hian nursing school pahnih te hi function tir tum a 

ni. 

10. Zirna lam hmasawnna: 

i) ZMC&H-ah PG zirna atan seat 12 min phalsak a, kumin academic year 

atangin zirna tan tur a ni. 

ii) Mizoram College of Nursing (MCON), Falkawn-ah Post Basic BSc 

Nursing leh MSc Nursing zirna hawn fel a ni tawh bawk. 

iii) School of Nursing, Thingdawl, Kolasib leh Nursing School, Lunglei hi 

College of Nursing-ah hlankaina turin hna thawh mek a ni. 

11. Ayush Services: 

i) Integrated Ayush Hospital, Kulikawn leh Saitual-ah sak mek a ni a. 

Hortoki-ah sakna tur pawh kumin financial year chhung ngei hian hmuh 

kan inbeisei. 

ii) December 2023 atanga December 2024 chhungin mihring 2,67,306 in 

Ayush hmanga inenkawlna an dawng a; January 2025 atanga January 2026 

chhungin mi 2,75,251 in enkawlna an dawng bawk. 

iii) Ayush Mission hnuaiah State Medicinal Plants Board chuan 11.2.2026 

khan 'Best Performing State' lawmman pathumna a dawng a, kan lawm hle.  

12. Infrastructure hmalakna: 

i) ECRP-2 hnuaiah Sub-Center 11 leh Sub-Centre quarter 13 sak zawh tawh 

a ni. 

ii) NABARD-29 hnuaiah Sub-Centre 6 leh Sub-Centre quarter 2 sak zawh 

tawh a ni bawk. 

iii) NABARD-13 hnuaiah Community Health Centre 1, Primary Health Centre 

2, Type-4 quarter 2, Sub-Centre 10, Type-1 quarter 10 te sak mek a ni. 

iv) Fairfax CSR hnuaiah dialysis khawl 21 kan dawng a, District Hospital 

hrang hrangah bun fel vek tawh a ni. 

13. Quality Assurance: National Quality Assurance Standard-ah Mizoram chhungah 

damdawi in certified te chu: District Hospital 9, SDH 1, CHC 6, PHC 49, UPHC 

6, leh Health & Wellness Sub-centre 45 an ni. 

14. NCD Programme: Kum 30 chunglam BP leh Diabetes screening hi 68.64% screen 

tawh a ni a, hei hi Northeast States zingah ti tha ber kan ni.  

15. Eye Donation: National Programme for Prevention of Blindness and Visual 

Impairment hmalakna-in eye donation atan mit donate tawh mi 226 an ni. 

16. Incentive: NHM lama kan hnathawh that avangin a vawikhatna atan cash 

incentive cheng vaibelchhe 11 leh nuai 84 kan dawng bawk. 

17. HIV/AIDS Hmalakna: NACO-in state hrang hrang hnathawh that dan a tih 

chhuah thar berah Mizoram chu third rank kan ni mek. Adult HIV Prevalence 

2.75% ni mah se, HIV incidence per 1,000 uninfected population ah erawh chuan 

kan san ber lai 1.84 atangin 0.90 ah kan tlathla tawh. Thalaite himna turin 'Safe 

Place for Open Talk' (Café) 9th February khan kan hawng a, a tangkai hle.  

MUHCS Chanchin: Mizoram Universal Health Care Scheme hi April 1, 2025 atangin 

hman tan a ni a. Tunah hian Sorkar damdawi in 80 (CHC & PHC huam telin), private 

hospital 16, day care 3, leh phai lam damdawi in 33-te empanelled tawh a ni. 

1. He scheme hian mipui nuaih 11 vel a huam tura chhut a ni. 

2. He scheme-ah hian cheng vaibelchhe 130 lai dah a ni a (2026-2027 BE). 

3. PM JAY beneficiaries te hi 70% an ni a, anni tan hian cheng vaibelchhe 54 chuang 

sen ral tawh a ni. 

JICA Funded Mizoram State Super Specialty Cancer Hospital:  Mizoram-ah cancer 

vei tam tak awm thin hi kan vei lian ber a ni a, JICA sum vaibelchhe 700 hmangin Cancer 

Super Specialty Hospital kan din dawn a ni. Project consultant atan Mukesh & Associates 

leh Oriental Consultance Global Company Limited JV thlan fel tawh a ni. Bidding 

documents pawh Jaica lam chuan in-principle approval min pe tawh a, State Works 

Advisory Board in min approve sak hnuah tender chhuah fel thei tur a ni.  

Food & Drug Administration: Financial year kal ta khan damdawi quality 506 test a ni 

a, quality thalo 15 hmuh chhuah a ni. Food quality 730 test a ni a, 3 thalo hmuh chhuah a 

ni a, case file mek a ni. 

Budget-ah hian 2026-27 chhunga Health & Family Welfare Department bik sum ruahman 

chu ₹9,09,29,96,000.00 a ni a, Mizoram budget pumpui atangin 5.32% a ni.  

Budget Dinhmun leh Hmalakna dangte: 

1. Thawktu Dinhmun: Health Department hnuaiah thawktu zawng zawng mi 7,108 an 

thawk mek a (a nghet 3,535, contractual 282, provisional 68, casual 471, leh CSS 

hnuaiah 2,752). Kuminah hlawh atan cheng nuai 57,558.84 ruahman a ni a, heti hian 

department budget pumpui atangin 63.30% chu thawktu hlawh atan a kal a ni. 

2. Office Expenses (OE): OE atan cheng nuai 272.10 dah a ni a, kum hmasa aiin 30.32% 

in a pung a. ZMC&H tan cheng nuai 153 ruahman niin, Health Department dang zawng 

zawng tan cheng nuai 119.10 a awm ang. 

3. Material & Supplies: Hmanrua leh damdawi leina ber, material & supplies hnuaiah 

cheng nuai 189.10 dah a ni. 

4. Minor Works: Building leh hmun hma siam thatna turin cheng nuai 146.60 dah a ni a. 

Hetiang building hlu tawh leh private encroachment harsatna sut kian nan Finance leh 

Chief Minister te hnenah kan ngen bawk. 

5. Grant-in-Aid (GIA): GIA General hnuaiah cheng nuai 18,337.63 dah a ni a, kum 

hmasa aiin 57.92% in a pung. NHM (nuai 13,082), PM ABHIM (nuai 2,000), Ayush 

(nuai 1,724.45), leh ABPM (nuai 1,500) te hi a lian tham zualte an ni. 

6. GIA Salary: Central scheme hnuaia contract employee hlawh atan cheng nuai 

12,986.58 dah a ni a, kum hmasa aiin cheng nuai 297.81 in a pung. 

7. Capital Expenditure: JICA Cancer Super Specialty Hospital atan hna tan tum a nih 

avangin cheng nuai 7,000 dah a ni a. 15th Finance Commission hnuai ah cheng nuai 

3,451 dah a ni bawk. 

Phai Ram Private Hospital chungchang: Pu Speaker, phai ram private hospital-a enkawlna 

a tam chhan hi critical case (kidney/liver transplant, cancer treatment) te referral vang a ni a, 

damlo pakhat tan pawh nuai 20-35 vel thleng a sen chang a awm thin. MUHCS hman hmaa 

phai a refer tawh te enkawlna reimbursement bill nen, tunah hian MUHCS package rate 

hmangin sorkar sum nasa tak kan hum mek a ni. 

 

Reimbursement vs Package: Non-empanelled private hospital-ah chuan damlo pakhat 

enkawl nan ₹89,871 vel sen a ngaih laiin, MUHCS package rate-ah chuan chawhrualin ₹25,763 

chauh a ni. Hei hian package system a pawimawh zia a tarlang a ni. 

 

Agreement Confidentiality: State pawna MUHCS empanelled hospital te rate leh agreement 

chungchangah, dan (Confidentiality Clause 14.1) ang zelin tun dinhmunah chuan document 

kan pe chhuak thei rih lo a ni. He clause hian damlo leh hospital inkar thu leh medical report 

te humhim a phut avangin, kan ziahpui te nen remtihna kan neih hma loh chuan kan ti chhuak 

thei lo a ni. Kan dan siamtute hian he dan kan zawm hi a pawimawh hle a ni. 

Chawimawina: Heng bakah hian hmalakna dang kimchang leh in hming chu transparent 

folder-ah dah a ni a, House-ah kan sem chhuak dawn nia. 

Pu Papuia zawhna chhangin, kum 2020-2021 khan registration fee ₹100 leh APL tan ₹1000 a 

ni thin a, 2022-2023 policy-ah erawh AAY (200), PHS (1000), NFSA (2000), leh ration card 

neilo (2000) tiin a danglam a. MUHCS-ah chuan PMJAY beneficiary te chuan engmah chawi 

a ngai tawh lo va, golden card nei sa te pawh an awm ve tawp tawh. General patient tan ₹250 

chawiin inenkawlna a ni a, ₹10,000 chawiin private ward-ah inenkawl theih a ni. 

Old Age Pension: Old Age Pension hi state sorkarin kan bat sak lova, tunah pawh kan la kalpui 

reng. Central sorkar portal-a harsatna awm avangin Economic Advisor hnenah portal thar siam 

tur leh state share thlatin pek chhuah theih dan tur kan rawt mek. 

 

Mamit District Hospital: Mamit Hospital luahluh theih loh chhan chu Power Finance 

Commission (PFC) inspection nghah vang a ni. Inspection neih phawt a ngai a, kan ngen fo 

tawh a, bill pek nan CSR 70% pawh kan release vek tawh a ni. Tuipuibari hmasawnna tur pawh 

Chief Minister hnenah kan thlen tawh. 

 

Hospital Pharmacy leh Sustainability: MUHCS hi a hlawhtling zel theih nan damdawi man 

(MRP) kan zir chiang a, profit margin sang lutuk (439% thleng) hi damdawi in-a pharmacy 

kan siam leh (cashless treatment) hmangin kan su kiang mek a ni. Sorkar hmasa hun laia 

tihtawp tawh chu kan sorkarin kan ti nung leh a, he system hi damlo leh sorkar tan a tangkai 

hle. 

 

Social Welfare & WCD: Lawngtlai Social Welfare Office sakna tur sum chu Planning 

Department (Tribal Affair) ah kan pe phei tawh a. WCD thawktu indaih lohna chungchangah 

sanction post ruak 376 te chu fill-up hna kan kalpui mek. 

Kum 2019 Health Care System kha chuan mipui aia private hospital-te duhsak zawkna 

(reimbursement system) a nih avangin sorkar chuan cheng vaibelchhe 54.45 zet ba a 

hnutchhiah a. Kan sorkar hian mipui sum humhim nan leh cashless treatment hlawhtling taka 

kalpui nan 'package system' kan hmang a, hei hi mipui tan a thlamuanthlak zawk. 

 

Pu Speaker, kan department hmalakna te hi House zahawm takah kan rawn phawrh a, a bak 

kimchang chu transparent folder-ah dah a ni. Kum 2026-2027 hman tur atan heng demand-te 

hi he House zahawm tak hian min pass-pui turin ka ngen e: 

Demand No. Purpose Amount 

24 Health & Family Welfare ₹9,09,29,96,000.00 

29 Social Welfare, WCD ₹3,26,90,79,000.00 

TOTAL ₹12,36,20,75,000.00 

Ka lawm e. 

SPEAKER :  Aw le, Minister zahawm tak Pi Rinpuii khan heng a demand te hi 

House-ah pass a rawn dil ta a:- 

 

Demand No. Purpose Amount 

24 Health & Family Welfare ₹9,09,29,96,000.00 

29 Social Welfare, WCD ₹3,26,90,79,000.00 

TOTAL ₹12,36,20,75,000.00 

 

Remti apiangin remti ti ula; remti lo kan awm chuan ‘remti lo’ ti ula.  

 

[Remti lo an awm lo va.] 

 

Aw le, Minister zahawm tak Pi Lalrinpuii demand chu House-in lungrual takin a pass ta a ni. 

 

(Pi Lalrinpuii, Minister :  Pu Speaker, ka lawm e.) 

 

Kha, kan member zahawm tak Pu C. Ngunlianchunga khan zinglama ka sawi ah pawh khan 

eng emaw han inzawh fiah zeuh kha chu thil awm pawh a ni a. Amaherawhchu, ding lai an 

awma han inauh buai emaw, an thu kal lai han tih buai lai kha a ni a kan sawi zawk a chu. Kan 

lo hrethiamlo palh ang e.  

 

Aw le. hei tukinah ngenna ka siam a, tuman sawisel lovin tha takin kan zawm tlang a. Khangte 

kha inhrekna emaw, kan zalenna inrah behsakna emaw ah ngailo hram ila, kan kal dan tur leh 

kan mawhphurhna zawk a ni a. Khatia tha taka kan zawm tlang khan rorelna felfai leh zahawm 

kan duh tlan zia a tilang hle in ka hri a. House chungah pawh lawmthu ka sawi a ni. 

Aw le, vawiin atan kan business chu kan zo ta a, naktuk March ni 10 2026 (Thawhlehni) zing 

dar 10:30-ah kan thukhawm leh dawn nia,  

 

Sitting is adjourned

